
CUTUBKA 1AAD:  QODOBBO GUUD 

Qodobka 1aad: Magaca Xeerka 

Xeerkan waxaa lagu magacaabayaa Xeerka Dhisidda Guddiga Madaxa-bannaan ee 

Doorashooyinka Qaranka iyo Soohdimaha. 

 

Qodobka 2aad:  Qeexid 
 

Ereyada soo socda waxay yeelanayaan micnaha mid walba ku hor qoran, haddii aan 

Xeerkan gudihiisa si kale loogu sheegin: 

1. Dastuur Waxaa loola jeeda Dastuurka Jamhuuriyadda 

Federaalka Soomaaliya; 

2. Xeerkan Waxaa loola jeeda Xeerka Dhisidda Guddiga 

Madaxa-bannaan ee Doorashooyinka Qaranka iyo 

Soohdimaha; 

3. Doorashooyinka Waxaa loola jeedaa Doorashooyinka heer Qaran, heer 

Dawlad-goboleedyada, SSC-Khaatumo, Gobolka Benaadir 
iyo Heer Dawladaha Hoose; 

4. Soohdimaha Waxaa loola jeedaa soohdin juqraafiyadeed oo maamul 

ahaan kala soocda deegaan: 

5. Xog-dhuleed: Waxaa loola jeedaa goob kasta oo dhulka kor kiisa ah 

oo tilmaan juqraafiyadeed yeelan karta (Geo spatial); 

6. Guddiga Waxaa loola jeedaa Xubnaha Guddiga Madaxa-bannaan 

ee Doorashooyinka Qaranka iyo Soohdimaha, 

maamulka iyo hawl-wadeennada Guddiga; 

7. Guddoomiye Waxaa loola jeedaa guddoomiyaha Guddiga 

Madaxa-bannaan   ee   Doorashooyinka Qaranka iyo 

Soohdimaha; 

8. Xubin Waxaa loola jeedaa xubin ka mid ah xubnaha Guddiga 

Madaxa-bannaan ee Doorashooyinka Qaranka iyo 

Soohdimaha; 

9. JFS Waxaa loola jeedaa Jamhuuriyadda Federaalka 

Soomaaliya. 

Qodobka 3aad: Ujeeddooyinka Xeerka 

Ujeeddada Xeerkaan waa in: 

1. Lagu dhiso Guddiga Madaxa-bannaan ee Doorashooyinka Qaranka iyo 

Soohdimaha oo ah Guddi Dastuuri ah sida ku cad qodobka 55aad ee Dastuurka 

oo madax- bannaan, dhexdhexaad ah una warbixinaya Barlamaanka 

Jamhuuriyadda Federaalka Soomaaliya; 

2. In lagu qeexo awoodaha iyo xilalka Guddiga ee la xiriira doorashooyinka iyo 

aftida dalka ee heer degmo, Dawlad-gobaleed/SSC-Khaatumo iyo heer Qaran; iyo 

3. In lagu qeexo awoodaha iyo xilalka Guddiga ee la  xiriira  arrimaha Soohdimaynta 

JFS. 

Qodobka 4aad: Mabaadi’da guud ee xilgudashada Guddiga 

1. Guddigu, inta uu ku guda jiro gudashada waajibaadkiisa, waxa uu u hoggaansamayaa 

mabaadi’da guud oo ay ka mid yihiin: - 

a. Ilaalinta midnimada iyo wadajirka Jamhuuriyadda Federaalka Soomaaliya; 

b. Mabaadi’da nidaamka Dimoqraadiyadda iyo Federaalka; iyo 

c. Ilaalinta Xuquuqda siyaasadeed ee ay xaqa u leeyihiin  dhammaan 

muwaadiniinta Soomaaliyeed si ay codkooda ugu dhiibtaan. 

2. Guddigu waxa uu kaloo si gaar ah u ilaalinayaa in doorashooyinku ahaadaan kuwo 

xor ah oo caddaalad ku dhisan, kuna saleysan: 

a. Cod bixin qarsoodi ah, xor ah, ka dhawrsan wax isdaba  marin, musuqmaasuq, 

laaluush, been abuur, handadaad, cunfi iyo cabsi gelin saameyn ku yeelan 

karta codbixinta; 

b. In Guddigu xilkiisa u guto si madax-bannaan oo waafaqsan shuruucda lagu 

maamulayo doorashooyinka iyo ururrada/ xisbiyada siyaasadeed; 

c. In hawlaha doorashooyinka loo  maamulo si eex la’aan ah oo dhexdhexaad ah, 

laguna fuliyo hab tayeysan, taxaddar leh, dhaqan anshexeedka suuban, 

caddaalad iyo hufnaan; 

d. In guddigu dammaanad qaado xuquuqda siyaasadeed ee muwaaddinka, sida 

ku xusan qodobka 21aad ee Dastuurka; 

e. In uu sugo geeddi-socodka doorashada, oo si sahlan loo fahmi karo 

xeerarkiisa, qaababkiisa iyo habraacyadiisaba; iyo 

f. In la dammaanad qaado ka qaybgalka dhammaan bulshada Soomaaliyeed iyo 

helidda matalaad dheellitiran oo dhowraysa saami-qaybsiga   bulshada. 

3. Guddigu waxa uu xaqiijinayaa madax-bannaanida iyo dhedhexaadnimada 

siyaasadeed ee astaynta Soohdimaha Dawlad-goboleedyada/SSC-Khaatumo iyo 

maamullada degmooyinka Jamhuuriyadda Federaalka Soomaaliya. 

4. Guddigu marka uu soohdimaha samaynayo waxa uu tixgelinayaa: 

a. Soohdimihii hore ee jiray 1991kii; 

b. Is-lahaanshaha qaab-degaaneedka ee dhulka; iyo 

c. Isku-xirnaanta degaanka. 

 
 

Qodobka 5aad: Shakhsiyadda Qaanuuniga ah ee Guddiga 
 

1. Guddigu waxa uu leeyahay shaqsiyad qaanuuneed oo uu ku guto waajibaadkiisa 

shaqo ee Xeerkan iyo shuruucda kale ee Dalku u oggolyihiin, wax ku dacweyn karo 

laguna dacweeyn karo. 

2. Guddiga waxa uu sameysanayaa astaan iyo shaabbad u gaar ah. 

 

 

Qodobka 6aad: Xarunta Guddiga 
 

Xarunta dhexe ee Guddigu waa Caasimadda dalka ee Muqdisho, waxa uuna xafiisyo ku 

yeelanayaa dalka oo dhan. 

CUTUBKA 2AAD: DHISMAHA, XILALKA IYO AWOODAHA GUDDIGA 

Qodobka 7aad: Habraaca magacaabista Guddiga 

 

1. Wasiirka Arrimaha Gudaha, Federaalka iyo Dib-u-heshiisiinta, isagoo la tashanaya 

Dawlad Goboleedyada, SSC-khaatumo, Gobolka Benaadir, hay’adaha ay khusayso iyo 

qaybaha kale ee bulshada ayaa waxaa uu soo xulayaa 54 musharax, iyada oo laga 

xulaayo 18 ka buuxiyay shuruudaha xubinnimada guddiga oo uu u gudbinayo Golaha 

Wasiirrada.  

2. Wasiirku marka uu soo xulayo 18-ka  Xubnood ee Guddiga, waa in ay ugu yaraan 

boqolkiiba Soddon (30%) Haween noqdaan. 

3. Golaha Wasiirrada ayaa ansixinaya 18ka murashax ka dibna u gudbinaya 

Barlamaanka Jamhuuriyadda Federaalka Soomaaliya. 

4. Marka loo soo gudbiyo 18ka murashax, Baarlamaanka Jamhuuriyadda Federaalka 

Soomaaliya waxa uu fadhi wadajir ah ku ansixinayaa cod hal dheeri ah oo gacan taag 

ah. 

5. Madaxweynaha Jamhuuriyadda Federaalka Soomaaliya ayaa ku meelmarinaaya xeer 

Madaxweyne kadib ansixinta Barlamaanka Jamhuuriyadda Federaalka Soomaaliya. 

Qodobka 8aad: Shuruudaha Xubinnimada Guddiga 

1. Si waafaqsan Qodobka 58aad ee Dastuurka, Xubnaha Guddiga Madaxa-bannaan ee 

Doorashooyinka Qaranka iyo Soohdimaha waa in ay buuxiyaan shuruudaha soo 

socda: 

a. In uu yahay muwaadin Soomaaliyeed; 

b. In uu haysto Shahaada Jaamacadeed oo la aqoonsan yahay; 

c. In Da'diisu aysan ka yarayn 35 sano; 

d. Dhimirkiisu dhan yahay; 

e. In uu leeyahay ugu yaraan toban (10) sano waayo aragnimo maamul ama 

sharci; iyo 

f. In uu bulshada ku dhex leeyahay anshax iyo sumcad wanaagsan. 
 

2. Xubinnimada Guddiga looma magacaabi karo: 

a. Qof ka tirsan Xisbi siyaadadeed; 

b. Qof ay maxkamadi ku ridday xukun kama danbays ah oo ay ciqaabtiisu 

gaarsiisan tahay Shan (5) sano; 

c. Qof kasta oo xil Dawladeed ka haya Hay`adaha Dawladda ee heer federaal 

iyo heer Dawlad-goboleed/SSC-Khaatumo xilliga magacaabista iyo lixdii (6) 

bilood ee ka horraysay wakhtiga magacaabista; iyo  

d. Qof kasta oo ay ka mamnuucaan Xeerarka JFS. 

 
 

Qodobka 9aad Waayitaanka Xubinnimada Guddiga 
 

1. Xubnaha Guddigu waxay xilkooda ku waayi karaan oo kaliya sababaha soo socda si 

waafaqsan Qodobka 59aad ee Dastuurka: - 

a. Geeri; 

b. Istiqaalad qoraal ah oo uu u gudbiyey Guddiga lagana aqbalo; 

c. Xil gudasho la’aan joogta ah sababo la xiriira mid jireed ama maskaxeed oo 

uu caddeeyey dhakhtar takhasus u leh oo la aqoonsan yahay; 

d. Xukun ciqaabeed oo ay maxkamad awood u leh si kama dambeys ah ugu 

rido; 

e. Aqbalaadda xil kale ee Dawladeed; 

f. Muddada xil haynta oo dhammaata; 

g. Xubinta jabisa xeerka hab-dhaqanka ee shaqo wanaaga; 

h. Xubintii ka maqnaata shan (5) fadhi oo xiriir ah uu Guddigu yeeshay, iyada 

oo aanay jirin sabab maangal ah oo ay xubintu ku maqnayd. 

i. Jabinta xeerarka kale oo lagu xuso Xeerkan dhexdiisa ama xeerarka kale ee 

JFS. 

2. Guddigu waxa uu soojeedin xil ka qaadis xubinamada ku sameyn karaa xubin kamid 

ah Guddiga   isaga oo u gudbinaya wasiirka si waafaqsan faqradda (1) (c, g iyo h) ee 

qodobkan, marka ay isku raacaan saddex meelood labo meel (2/3) ee xubnaha guud 

ee      Guddiga. 

3.  Wasiirku waxa uu   soojeedinta xil kaqaadista u gudbinayaa Golaha Wasiirrada ,hadii 

ay aqbalaan soojeedintaas waxa ay u gudbinayaan labada aqal ee BJFS, oo cod hal 

dheeri ah 50+1% xubinta uga qaadayaa xubinnimada Guddiga.

4. Marka ay banaanaato xilka xubin ka mid ah xubnaha Guddiga waxaa lagu 

buuxinayaa si waafaqsan qodobka 7aad ee Xeerkan. 

 

Qodobka 10aad: Awoodaha iyo xilalka Guddiga 
 

Si waafaqsan Qodobka 56aad ee Dastuurka, Guddiga Madaxa-bannaan ee 

Doorashooyinka Qaranka iyo Soohdimaha waxaa xilkiisa iyo waajibaadkiisa ka mid ah: 

1. In uu maamulo, la socdo, xaqiijiyo habsami u socodka, xalaalnimada iyo 

hufnaanta doorashooyinka iyo aftida  heerarka kala duwan ee dawladda iyo in uu 

ku dhawaaqo natiijada doorashooyinka iyo aftida dadweynaha; 

2. In uu si joogta ah u diiwaan-geliyo codbixiyeyaasha doorashooyinka oo dhan; 

3. In uu diyaariyo, abaabulo, fududeeyo, qabto heerarka kala duwan ee 

doorashooyinka guud ee dalka; 

4. In uu si joogta ah u diiwaan-geliyo, nidaamiyo, iyo  kormeero xisbiyada/ururrada 

siyaasadeed iyo murashaxiinta doorashooyinka guud ee heerarka kala duwan. 

5. In uu asteeyo soohdimaha deegaan-doorashooyinka, si xilliyeysanna u asteeyo 

xarumaha codbixinta; 

6. In uu dejiyo hab-dhaqanka doorashooyinka ee murashaxiinta iyo 

xisbiyada/ururrada siyaasadda; 

7. In uu cayimo tirada iyo goobaha codbixinnada ee dalka; 

8. In uu xalliyo khilaafaadka doorashooyinka go`aan kama dambays ahna ka gaaro 

marka laga reebo xaqa codbixinta, xaqa ka qaybgalka doorashada iyo go’aanka 

kama dambeysta ah ee natiijada doorashada kaasoo looga qaadan karo cabasho 

Maxkamadda awoodda u leh; 

9. In uu soo saaro xeerar, habraacyo iyo qoraallo hagaya habsami u socodka 

doorashooyinka; 

10. In uu xafiisyo ka furto degaannada dalka hadba meelaha ugu habboon oo aan 

looga maarmin fulinta hawlaha Guddiga iyo xilgudashadiisa; 

11. In Guddigu uu qorto shaqaale lagama maarmaan u ah fulinta hawlaha 

doorashooyinka si waafaqsan Sharciga Shaqaalaha Rayidka; 

12. Inuu  shaqo joojin ku sameeyo qof kasta oo ka tirsan  shaqaalaha Guddiga oo lagu 

helo fal wax u dhimaya dhexdhexaadnimada, hufnaanta iyo cadaaladda 

doorashooyinka si waafaqsan sharciga Shaqaalaha Rayidka; 

13. In uu diyaariyo, maamulana agabka doorashada iyo goobaha codbixinta; 

14. Inuu sameeyo daraasad ku saaabsan kala xulashada nidaamka ku habboon sidii 

loo soohdimeyn lahaa soohdinta dowlad goboleedyada, SSC-Khaatumo iyo 

Gobalka Banaadir. 

15. Inuu sameeyo dhageysi dadweyne iyo mid xeeldheerayaal ama uu qabto kulamo 

ku saabsan soohdimeynta soohdinta dowlad goboleedyada, SSC-Khaatumo iyo 

Gobalka Banaadir. 

16. Inuu booqashooyin ku sameeyo goobaha si uu ula tashado shacabka 

deegaannada khuseeya soohdimeynta dowlad goboleedyada SSC-Khaatumo iyo 

Gobalka Banaadir. 

17. Inuu sameeyo howlgal nakhshadayn ah oo ku saabsan astaamaynta soohdimaha 

dowlad goboleedyada SSC-Khaatumo iyo Gobalka Banaadir. 

18. Inuu soo saaro khariidadaha aasaasiga ah ee Dalka iyo midaynta xog-dhuleedka 

iyo magacyada juqraafiyadeed oo ay soo saaraan hay`adaha kale ee JFS. 

19. In uu u soo jeediyo talooyin Baarlamaanka Federaalka Soomaaliya si loo 

soohdimeeyo maamullada iyo degaannada, asagoo tixgelinaya: xogta dadka, 

dhulka, xaaladda siyaasadeed iyo kan dhaqan, si uu Baarlamaanku go’aan uga 

gaaro arrimaha soohdimaha 

20. Dejinta nidaamka dhaqan-wanaagga murashaxiinta, xisbiyada siyaasadda iyo 

warbaahinta; 

21. In uu ka joojin karo tartanka doorashada murashaxii ku xadgudba shuruucda ama 

kuwa aan soo buuxin shuruudaha doorashada ku xusan ama dib u celin karo 

liiska/liisaska lagu soo magacaabay. 

22. In uu mas’uul ka noqdo hagista dhammaan hawlaha amniga iyo habsami u 

socodka doorashooyinka dalka. 

23. In uu martiqaad u fidiyo isla markaana uu aqoonsado goobjoogayaasha 

doorashooyinka ee maxaliga ah iyo kuwa caalamiga ah.  

24. In uu fuliyo hawl kasta ee kale, oo la xiriirta arrimaha doorashooyinka iyo 

soohdimaha ee ku xusan Dastuurka ama xeerarka kale ee JFS. 
 

Qodobka 11aad: Qaab-dhismeedka Guddiga 
 

1. Guddigu waxa uu yeelanayaa qaab-dhismeedka soo socda: 

a. Guddoomiye; 

b. Guddoomiye ku-xigeen; iyo 

c. Xubno 

2. Guddigu waxa uu dhisan karaa guddi hoosaadyo ka kooban xubnihiisa hadba sida 

uu u arko inay lagama maarmaan u tahay gudashada xilkiisa. 

 

Qodobka 12aad: Doorashada Guddoomiyaha iyo Guddoomiye ku-xigeenka 
 

1. Xubnaha Guddigu waxa ay kulankooda ugu horreeya iska dhex dooranayaan 

Guddoomiye  iyo ku-xigeen. 

2. Xilka Guddoomiyaha iyo Guddoomiye ku-xigeenka waxaa ku guulaysanaya 

murashaxa hela codad aqlabiyad ah 50%+1 ee xubnaha Guddiga. Haddii 

murashaxna heli waayo cod aqlabiyad ah 50%+1 ee xubnaha Guddiga; waxaa 

wareeg kama dambays ah ku tartamaya labada murashax ee ugu codka badan, 

waxaana  lagu  kala guulaysanayaa cod hal dheeri ah ee xubnaha codeeyay. 

3. Ilaa laga dooranayo Guddoomiyaha iyo Guddoomiye Ku-xigeenka, waxaa kulamada 

Guddiga shir guddoominaya Xubinta ugu da’da weyn. Guddoomiyaha kumeel 

gaarka ah ayaa yeelanaya cod dheeri ah haddii ay sinmaan labada murashax ee 

wareegga sadexaad. 

 

Qodobka 13aad: Xilka-qaadista Guddoomiyaha Guddiga iyo Guddoomiye Ku-

xigeenka 

 

Xilka-qaadista Guddoomiyaha ama Guddoomiye Ku-xigeenka waxaa soojeedin kara 

saddex meelood meel (1/3) ee xubnaha Guddiga, waxaana codad saddex meelood laba 

meel ah (2/3) ku ansixinaya xubnaha Guddiga. 

Qodobka 14aad: Xilka Guddoomiyaha Guddiga iyo ku-Guddoomiye Ku-

xigeenka 

1. Guddoomiyaha Guddiga waa madaxa Guddiga, waxa uu na u xilsaaran yahay: 

a. Metelaadda Guddiga si sharci ah iyo inuu ku hadlo afka Guddiga 

b. Isugu yeeridda iyo guddoominta kulamada Guddiga; 

c. Hagidda iyo u kuur gelidda fulinta qorshe hawleedka Guddiga; 

d. Xoojinta iyo joogteynta xiriirka shaqo ee kala dhexeeya qaybaha kale ee 

Dawladda dhexe, Dawlad-goboleedyada, SSC-khaatuma, Gobolka Banaadir 

iyo Dawladaha Hoose ee JFS; iyo 

e. Fulinta wixii waajib kale ee loogu xil saaro Dastuurka ama Shuruucda kale 

ee dalka 

2. Guddoomiye ku-xigeenka Guddiga waxa uu u xilsaaran yahay inuu: 

a. Fuliyo hawsha iyo waajibaadka Guddoomiyaha Guddiga marka uu maqan 

yahay ama ku timaado xaalad xil gudasho la’aan ku meel gaar ah; iyo 

b. Fuliyo hawl kasta oo uu u xilsaaro Guddoomiyaha Guddiga. 
 

Qodobka 15aad:Muddo-xileedka Guddiga 
 

1. Muddada xil-haynta xubnaha Guddiga waa lix (6) sano oo hal mar ah oo aan dib u 

cusboonaysiin lahayn si waafaqsan qodobka 60aad ee Dastuurka. 

2. Si looga hortago dib u dhaca jadwalka howlaha doorashada, xulista xubnaha Guddiga 

waa inuu bilowdaa lix (6) bilood ka hor inta uusan dhammaan mudda xileedka 

xubnaha xilka haya. 

 

Qodobka 16aad: Anshaxa xubnaha Guddiga 
 

1. Madax-bannaanida iyo dhex- dhexaadnimada xubnaha: Xubin kasta oo ka mid ah 

Guddiga Madaxa-bannaan ee Doorashooyinka Qaranka & Soohdimaha, waa inay u 

gutaan hawshooda si caddaalad, daacadnimo iyo dhexdhexaadnimo ku salaysan, 

kana maran cabsi gelin kasta ama nacayb iyo eex saameyn ku yeelan karta ee: 

a. Hay’ad kasta oo ka tirsan dawladda; 

b. Xisbi siyaasadeed; 

c. Murashax doorasho; 

d. Awood kasta oo kale ama urur 

2. Ka madax-bannaanida xafiis siyaasadeed ama dawladeed: 

a. Xubin kasta ee Guddiga iyo shaqaalaha xaq uma laha muddo 

xiliyeedkooda in: 

i. Loo magaacabo xafiisyo siyaasadeed; 

ii. In loo magacaabo xafiis dawladeed kale. 

b. Xubinta Guddiga doorashooyinka waa: 

i. In aysan si toos ah ama si dadban u taageerin ama uga hor imaanin xisbi 

si kastaba ama murashax oo ka qaybgalaya doorasho ama arrimo  la 

xiriira xisbi siyaasadeed; 

ii. In uusan isticmaalin ama ka faa`iideysan xogta sirta uu awood u 

leeyahay helitaankeeda maadaama uu ka tirsan yahay Guddiga; 

iii. In uusan siinin xog ama macluumaad dhinac saddexaad ama shakhsi 

aanan ka ahayn xogta ama macluumaadka la xiriira hawl-

gudashadooda. 

3. Xubin kasta oo ka mid ah Guddiga oo si toos ah ama si dadban uga dan leh qandaraas 

guddigu bixinayo ama ah qandaraas soo jeedin ku jira ama arrin kastoo kale oo 

ajenda Guddiga horyaal ah oo dan qof ahaan xiriir toos ama dadban ku sameyneysa, 

kama qaybgalayo fadhiga looga hadlaayo qandaraaskaas ama arrinta kale ee Guddiga 

hortaal kamana codeynayo, loomana tirinayo guntanka fadhiga arrinta uu Guddigu 

ka go’aan gaarayo. 

4. In uusan ku dhaqmin wax kasta wax u dhimi karta madax-bannaanida Guddiga, ku 

dhawaaqo ama ka mid noqdo hadal jeedin si toos ama dadban halis u gelin karta 

hufnaanta iyo dhexdhexaadnimada Guddiga. 

5. Xirfad wanaag: Xubin kastoo ka tirsan Guddiga iyo hawl-wadeennada Guddiga waa: 

a. Inay u gutaan xilkooda sida ugu wanaagsan ee u hanan karaan kalsoonida 

dadweynaha; 

b. Inay ula dhaqmaan dadweynaha iyo talo wadaagga si sharaf iyo 

ixtiraam ku dheehan tahay; 

c. Inay u gutaan xilkooda si xirfad wanaag ay ku dheehan tahay iyadoo la 

raacayo shuruucda la xiriira doorashooyinka iyo xeer-hoosaadka; iyo 

d. Inay ixtiraamaan xuquuqda xoriyadda dhammaan muwaadiniinta. 

6. Ku tanaadid sharci darro: Xubin kasta oo ka mid ah Guddiga iyo hawl-wadeennada 

waa: 

a. In uusan si sharci darro ah u isticmaalin xilka si uu ugu tanaado ama 

ugu tanaadiyo cid kale; 

b. In uusan qaadan ama weydiisan hadiyad cid kasta oo dan hawleed ka 

leh xafiiska Guddiga; iyo 

c. In uusan bixin xog ama macluumaad uu hayo si uu uga faa’iideysto ama 

uga faa’iideeyo cid kale. 

 

Qodobka 17aad: Xoghayaha Guud iyo shaqaalaha Guddiga 
 

1. Guddiga ayaa ansixinaya soo jeedinta magacaabista iyo xil-ka-qaadista Xoghayaha 

Guud ee Guddiga kadib markuu soojeediyo Guddoomiyaha Guddiga. 

2. Xoghayaha Guud iyo howlwadeennada kale Guddiga, ee aanan ahayn shaqaalaha 

kumeelgaarka ah, waxaa lagu dhaqayaa Sharciga Shaqaalaha Rayidka ee JFS. 

 

Qodobka 18aad: Xilka Xoghayaha Guud ee Guddiga 
 

1. Xoghayaha Guddigu waxa uu mas’uul ka yahay arrimaha soo socda: 

a. Waa madaxa maamulka Guddiga mas’uulna ka ah hagidda hawlaha xogheynta; 

b. Xoghayaha waa Madaxa Maamulka Xafiiska Doorashooyinka iyo Soohdimaha. 

c. Xoghayaha waxa uu ku shaqeynayaa awaamirta Guddoomiyaha isla markaana 

waxa uu siinayaa warbixin joogta ah; 

d. Fulinta go’aannada Guddiga; 

e. Waa sarkaalka idman ee Guddiga si waafaqsan sharciga maamulka maaliyadda 

dalka. 

f. Kormeeridda iyo hagidda habsami u socodka shaqada iyo shaqaalaha Guddiga; 

g. Waxa uu mas’uul ka yahay kaydinta dukumeentiyada Guddiga; 

h. Hawl kasta oo kale oo uu Guddigu u xilsaaro. 

2. Xoghayaha Guud kama mid aha xubnaha Guddiga Madaxa-banaan ee 

Doorashooyinka Qaranka iyo Soohdimaha, waxaa lagu xulayaa habraac ku xusan 

sharciga shaqaalaha rayidka ee dalka. 

3. Xoghayaha guud waxa uu ka qayb-galayaa shirarka Guddiga, waxa uu na ka dhiiban 

karaa taladiisa hase ahaatee ma codeeyn karo. 

 

CUTUBKA 3AAD XEERARKA GUDDIGA 

Qodobka 19aad : Xeer-hoosaadka Guddiga 

1. Guddiga waxa uu yeelanayaa xeer-hoosaad lagu maamulo hawlaha iyo dhaqan-

gelinta qodobada uu Xeerkan tilmaamayo. 

2. Xeer-hoosaadka waxaa ka mid noqonaya: 

a. Magacaabista, ansixinta iyo awood-siinta xubnaha xafiisyada hoos yimaada 

mas’uuliyadda Guddiga si waafaqsan Xeerkan; 

b. Ka qaadista tallaabo anshax-marin sarkaal kasta ee ka tirsan xafiis hoos 

imaanaya mas’uuliyada Guddiga si waafaqsan sharciyada dalka; 

c. Baabi’in jago horay loo magacaabay ama shaqo ka fariisin shaqaale xafiis kasta 

oo hoos yimaada mas’uuliyada Guddiga; 

d. Dejinta habraaca goobaha doorashooyinka; iyo 

e. Nidaaminta howl kasta oo kale oo uu Guddigu u arko inay tahay lagama 
maarmaan xilgudashadiisa. 

3. Xeer-hoosaadyada uu dejinayo Guddigu waa inaysan ka hor imaan Xeerkaan. 
 

Qodobka 20aad: Kulamada iyo go’aan gaaridda Guddiga 
 

1. Gudoomiyaha guddiga oo kaliya ayaa isugu yeeri kara  kulamada  guddiga, Xubnahan 

guddigu waxa ay xaq u leeyihiin in ay gudoomiyaha ka codsadaan in uu shir isugu 

yeero si qoraal ah oo saxiixan, haddii uu gudoomiyuhu shirkaas ku qaban waayo 

muddo usbuuc ah, waxa u bannaan saddex meelood laba meel (2/3) ka mid ah 

xubnaha guddiga in ay isugu yeeraan shir aan caadi ahayn. 

2. Kulamada Guddiga waxa ay ku ansaxayaan marka guntanku dhan yahay 50%+1 

xubnood oo Guddiga ka mid ah marka laga reebo xaaladaha loo baahan yahay in 

Guddigu go’aannada ku gaaro saddax meelood laba meel ee xubnaha Guddiga. 

3. Dhammaan kulamada Guddiga  waxaa  shir  guddoominaya  Guddoomiyaha Guddiga, 

marka uu maqan yahayna waxaa shir guddoominaya Guddoomiye ku-xigeenka. 

4. Haddii ay saddex meelood laba meel (2/3) ee xubnaha guddiga ay codsadaan kulan 

waa in uu guddoomiyuhu qabto. 

5. Go’aannada Guddigu waxa ay ku ansaxayaan cod hal dheeri ah ee tirada guud ee 

xubnaha Guddiga (50%+1), marka laga reebo go`aannada masiiriga ah sida ku 

dhawaaqidda natiijooyinka doorashada iyo Aftida oo ay ku gaarayaan saddex 

melood laba (2/3) codadka guddiga. 

6. Marka codaynta ku xusan Faqradda (4) qodobkan ay noqoto barbardhac, 

Guddoomiyaha ayaa cod labaad yeelanaya.    

Qodobka 21aad: Xasaanadda Guddiga iyo Hawl-wadeenadooda 

 

1. Xubin Guddiga ka mid ah ama hawl-wadeenadooda  laguma soo oogi karo dacwad 

ciqaabeed inta ay gudanayaan hawsha doorashada marka laga reebo: 

a. In la qabto isaga/iyada oo dambi faraha kula jira/jirta; ama 

b. In oggolaansho dacwad ku oogid laga haysto Maxkamadda Sare ee Federaalka. 

2. Dhismooyinka iyo xafiisyada Guddiga doorashooyinka laguma samayn karo baaris la 

xiriirta fal-dambiyeed iyada oo aan ogolaansho laga haysannin Maxkamadda Sare ee 

Dowladda Federaalka. 

CUTUBKA 4AAD: DHAQAALAHA GUDDIGA 

Qodobka 22aad : Miisaaniyadda Guddiga 

1. Guddigu waxa uu yeelanayaa miisaaniyad u gaar ah oo ka mid ahaanaysa 

miisaaniyadda guud ee Dowladda Federaalka Soomaaliya. 

2. Guddigu waxa uu u madax-bannaan yahay maamulidda miisaaniyadda loo 

qoondeeyay si waafaqsan xeerarka khuseeya maaraynta maaliyadda guud ee JFS. 

 

Qodobka 23aad: Mushaharka iyo gunnooyinka Xubnaha Guddiga 

 

1. Xubnaha  Guddigu  waxa ay  xaq u leeyihiin gunno bileed si waafaqsan habraacyada 

maaliyadeed ee ay Xukuumadda Federaalka ku dhaqanto. 

2. Xubnaha Guddiga waxay xaq u leeyihiin gunno socdaal iyo kharashaadka kale ee 

kaga baxa gudashada waajibaadka Guddiga. 

CUTUBKA 5AAD: QODOBBO GUNNAANAD AH 

Qodobka 25aad : Dhaarta Xubnaha Guddiga 

Ka hor inta aysan qaban xilka xafiiska, dhammaan xubnaha Guddiga waxaa 

Baarlamaanka Federaalka Soomaaliya hortiisa ku dhaarinaya Guddoomiyaha 

Maxkamadda Sare ee dalka dhaarta hoos ku qoran: 

“Waxaan ku dhaaranayaa magaca Ilaahay inaan xilkayga u gudanaayo si daacad ah 

oo danta dalka, dadka iyo diintu ku jirto, dhawrana Dastuurka qaranka iyo shuruucda 

kale oo dalka u yaalla” 

 

Qodobka 26aad: Warbixinnada Guddiga 

 

1. Guddigu waxa uu u soo gudbinayaa labada Aqal ee Baarlamaanka 

Federaalka warbixin kal-fadhigiiba ugu yaraan hal mar ama ka badan hadii loo 

baahdo. 

2. Guddigu waxa uu kaloo soo saarayaa qoraallo iyo wacyi-gelin dadweyne. 
 
3. Guddigu waxa uu soo saarayaa warbixinnada kale ee Xeerkan iyo Shuruucda kale 

ee  Dalku masuuliyaddeeda siinayaan. 

4. Guddigu waxa uu warbixin siin karaa laamaha fulinta ee heerarka kala duwan ee 

Dowladda. 

Qodobka 27aad: Maaraynta xogaha iyo macluumaadka 

 

1. Guddigu waxa uu daabacayaa islamarkaana faafinayaa  dhammaan macluumaadka 

muhiimka ah ee ku saabsan awaamirta iyo talooyinka uu siinaayo dadweynaha. 

2. Bixinta  macluumaadkaas  waxaa  la  waafajinaayaa  xafidaadda ama ilaalinta sirta 

Guddiga iyo xeerarka kale ee ilaalinaya xogta dadweynaha. 

3. Xubin kasta oo ka mid ah Guddiga iyo hawl-wadeennadiisa waxa ay saxiixayaan 

heshiis la xiriira dhawrista sirta iyo xafidaadda macluumaadka doorashooyinka. 

4. Guddigu markuu arko inay habboon tahay, waxa uu baahinayaa ama ogeysiinayaa 

dadweynaha macluumaadka lagama maarmaanka ah si qeexan: 

a. Halka ay xafiisyada Guddigu ku yaallaan; 

b. Cinwaanadda xafiisyada, lambarrada talefoonnada iyo habkii kale ee lagula 

xiriir karo. 

5. Isgaarsiinta iyo xogaha ha ahaadeen qoraal, maqal ama muuqaal waxaa lagu 

wadaagi karaa kaliya mareegaha iyo fariinsideyaasha (email) rasmiga ah ee JFS. 

 

Qodobka 28aad: Baabi’in xeerar iyo guddiyo 

 

1. Xeerkan waxa uu baab`inayaa sharci kasta ee dalka ka jira oo ka hor imaanaya ama 

aan la socon karin Xeerkan. 

2. Xeerkan waxa uu baabi`inaya guddi kasta ee doorasho iyo soohdimo ee ka jira Dalka 

JFS, oo aan ka ahayn Gudiga Madaxa-bannaan ee Doorashooyinka Qaranka iyo 

Soohdimaha. 

 

Qodobka 29aad: Dhaqangalka Xeerkan 
 

Xeerkan waxa uu dhaqangelayaa marka uu Baarlamaanka Federalka ansixiyo, uuna 

saxiixo Madaxweynaha Jamhuuriyadda Federaalka Soomaaliya, laguna soo saaro 

Faafinta Rasmiga ee Dawladda.  

CUTUBKA 1AAD: QODOBBO GUUD 

Qodobka 1aad: Magaca Xeerka 

Xeerkan waxaa loogu yeerayaa Xeerka Ururrada iyo Xisbiyada Siyaasadda ee JFS. 

 

Qodobka 2aad: Baaxadda iyo Ujeeddada Xeerka 

1. Baaxadda Xeerkani waa:  

Xeerku waxa uu nidaaminayaa diiwaangelinta, maalgelinta iyo fulinta howlaha Ururrada iyo Xisbiyada 

Siyaasadda ee JFS. 

 

2. Ujeeddada Xeerkani waa; 

a. In lagu maamulo Ururrada iyo Xisbiyadda Siyaasadda Jamhuuriyadda Federaalka 

Soomaaliya;  

b. In uu tilmaamo habraaca dhismaha Ururrada iyo Xisbiyadda Siyaasadda si waafaqsan 

Dastuurka KMG Federaalka;  

c. In lagu hirgaliyo doorashooyin xilliyeysan oo qof-iyo-cod ah oo xor iyo xalaal ah toos 

ah codkuna yahay qarsoodi kana maran cabsi gelin, loona maamulay si 

madaxbannaan, dhexdhexaad ah, hufan, kuna saleysan habraac sharci oo dhaqan-gal 

ah. 

d. In lagu nadaamiyo hanaanka Diiwaangelinta Ururrada iyo Xisbiyadda Siyaasadda in 

uu ku dhiirrigeliyo muwaadinka Soomaaliyeed ka qeybgalka arrimaha siyaasadda ee 

dalka, uuna sameysan karo, kuna biiri karo urur ama xisbi siyaasadeed una tartami 

karo xil kasta oo xisbiga/ururka gudihiisa ah. 

e. In uu dhiirrigeliyo in bulshada Soomaaliyeed  ku midoobaan aragti, qiyam ku dhisan 

qarinnimo  kana fog  isbahaysi qabiil iyo ujeeddooyin  lid ku ah midnimada 

Soomaaliyeed. 

f. In lagu tilmaamo nidaaminta ururradii hore u diiwaan gashanaa iyo marxaladaha kala 

guurka ah 

g. In uu tilmaamo dib u furidda xisbiyada siyaasadeed, si ay u helaan ururrada cusub 

fursad ay ugu tartami karaan ka mid noqoshada saddexda xisbi qaran. 

Qodobka 3aad: Mabaadii’da Guud ee Ururrada iyo Xisbiyadda Siyaasadda 

Mabaadii’da guud ee Ururrada iyo Xisbiyadda Siyaasadda looga baahan yahay in ay u 

hoggaansamaan waa: 

1. Dhawrista shareecada Islaamka iyo dhaqanka suubban ee Soomaaliyeed. 

2. Ilaalinta, ku dhaqnka, adkeynta,  horumarinta midnimada Jamhuuriyadda; 

3. Xurmaynta, qaddarinta, horumarinta iyo difaaca xuquuqda aadanaha. 

4. U hoggaansanaanta mabaadii’da dimuqraadiyadda iyo maamul wanaagga; 

5. Reebbanaanta u ol’oleeynta kala goynta dalka iyo isku dirka bulshada; 

6. In uu ka fogaado adeegsiga maaliyad ka timid ilo sharcidarro ah; ama 

7. Adeegsado hanti dowladeed, la yimaaddo fal laaluush iyo musuqmaasuq ah si uu u gaaro 

dano gaar ah. 

 

 

Qodobka 4aad: Qeexitaan 

Erayada soo socda waxa ay Xeerkaan gudihiisa ku yeelanayaan qeexitaanka mid walba ku hor qoran: 

 

1. Xisbi Siyaasadeed Waxaa  loola  jeedaa  Urur  Siyaasadeed  ka  qaybgalay 

doorashooyinka goleyaasha deegaanka kana mid 

noqday saddexda Urur Siyaasad ee helay codadka ugu 

badan ee ansaxay si waafaqsan Xeerka Doorashooyinka 

JFS; 

2. Urur Siyaasadeed Waxaa loola jeedaa Muwaadiniin is urursaday ama isku 

biiray lehna fulin ujeeddo iyo barnaamij siyaasadeed 

nabdoon, u abaabulan hab dimoqraadi ah, u degsan yihiin 

dastuur iyo xeerar nidaamiya hawlahooda laguna 

diiwaangeliyay si waafaqsan Xeerkan  iyo xeerarka kale 

ee dalka si uu ugu tartamo doorashada goleyaasha 

deegaannada ee JFS; 

3. Dastuur Waxaa loola jeedaa Dastuurka KMG JFS; 

4. Diiwaan-haye Waxaa loola jeedaa mas’uulka ugu xilsaaran G.M.D.Q.S 

diiwaangelinta Ururrada Siyaasadda, aqoonsiga 

Xisbiyada siyaasadda ee ku soo baxay doorashada 

goleyaasha deegaanka, kormeerka iyo nidaaminta 

hawlaha Ururrada iyo Xisbiyada Siyaasadda si waafaqsan 

Xeerkan; 

5. Doorasho Waxaa loola jeedaa micnaha lagu siiyay Xeerka 

Doorashooyinka JFS; 

6. Guddoomiyaha Waxaa loola jeedaa xubin uu Shirweynaha Ururka 

ama Xisbiga Siyaasadeed u doortay xilka 

guddoomiyenimada Ururka ama Xisbiga; 

7. Guddiga/ G.M.D.Q.S Waxaa loola jeedaa Guddiga Madaxa-bannaan ee 

Doorashooyinka Qaranka iyo Soohdimaha ee JFS; 

8. Guddiga Fulinta Waxaa loola jeedaa Guddi ka kooban xubno ka tirsan 

Ururka ama Xisbiga Siyaasadeed kaasi oo leh awoodda 

fulineed sida ay dhigayaan dastuurka iyo xeerarka 

Ururka ama Xisbiga Siyaasadeed; 

9. Shirweynaha 

Ururka/ Xisbiga 

Waxaa loola jeedaa shirka guud oo ay xubno ka yihiin 

ergooyin metala laamaha uu Ururku ama Xisbiga  

Siyaasadeed ku leeyahay dalka; 

10. Isbahaysi Waxaa loola jeedaa heshiis isbahaysi siyaasadeed oo 

dhexmara laba Xisbi siyaasadeed kuna saabsan fulin 

qorshe siyaasadeed oo midaysan iyada oo Xisbi 

Siyaasadeed kastaa ahaanayo mid leh jiritaankiisa 

qaanuuneed ee gaarka u ah; 

11. Laan Waxaa loola jeedaa farac uu Urur ama Xisbi Siyaasadeed 

ku leeyahay Dowlad-goboleed, SSC-Khaatuma iyo 

Gobolka Benaadir; 

12. Midow Waxaa loola jeedaa isku biiridda laba Urur Siyaasadeed 

ama ka badan ka hor doorashada goleyaasha deegaanka 

si waafaqsan Xeerkaan, xeer-nidaamiyeyaashiisa iyo 

xeerarka kale ee dhaqangalka ah. 

13. Muwaadin Waxaa loola jeedaa muwaadin Jamhuuriyadda 

Soomaaliyeed si waafaqsan xeerka Jinsiyadda 

Soomaaliya; 

14. Xarunta Dhexe Waxaa loola jeeda xarunta Urur ama Xisbi Siyaasad ku 

leeyahay geyiga JFS; iyo 

15. JFS Waxaa loola jeedaa Jamhuuriyadda Federaalka Soomaaliya 

   

 

Qodobka 5aad: Xaqa ka qeybgalka Siyaasadda 

1. Si uu dhigayo Qodobka 21aad ee Dastuurka JFS, Muwaadinka oo gaaray da’da siddeed 

iyo toban (18) sano waxa uu xaq u leeyahay inuu abuuro ama ka mid noqdo Urur ama 

Xisbi Siyaasadeed marka laga reebo: 

a. Xubnaha ka tirsan ciidamada qalabka sida, garsoorka, diblomaasiyiinta, hawl-

wadeennadda safaaradaha, shaqaalaha rayidka ah ee dowladda federaalka, 

dowlad goboleedyada, SSC-Khaatuma, Gobolka Benaadir iyo dowladaha hoose; 

iyo 

b. In xuquuqdiisa qabashada xafiis ama xil Dowladeed lagu xayiray xukun garsoor 

oo kama dambays ah si waafaqsan xeerarka Dalka. 

2. Xubnaha ku xusan faqradda 1aad, xarafkiisa (a ) ee qodobkaan waxaa ka reebban: 

a. Ka qayb-qaadashada ol’ole siyaasadeed kaas oo khuseeya Ururrada iyo 

Xisbiyada Siyaasadeed; iyo 

b. Soo bandhigidda aragtiyo siyaasadeed oo muujinaya dhexdhexaadnimo la’aan ama 

kala doorbidid ku saabsan Ururrada ama Xisbiyada Siyaasadeed. 

3. Marka laga reebo xaaladaha kale ee sharcigan ku tilmaaman, shisheeyaha waxa gebi 

ahaanba ka reebban inuu aas’aaso, xubin ka noqdo ama ku lug-lahaado fulinta howlaha 

Ururrada, Xisbiyada Siyaasadda iyo doorashada JFS. 

4. Waxaa reebban in Muwaaddinku xubin ka ahaado in ka badan hal Urur ama Xisbi Siyaasadeed. 

Qodobka 6aad: Xafiiska Diiwaanhayaha Ururrada ama Xisbiyada Siyaasadda 

1. Xafiiska Diiwaanhayaha Ururrada/Xisbiyada Siyaasadda waxa uu hoosyimaadaa 

Guddiga wuxa uuna ugu xilsaaran yahay: 

a. Diiwaangelinta, hagidda, u kuurgelidda, kormeeridda iyo baarista howlaha Ururrada 

iyo Xisbiyada siyaasadda si uu u hubiyo u hoggaansanaanta xeerarka iyo habraac-

yadiisa.  

b. La socodka maaraynta sanduuqa dhaqaalaha ee Xisbiyada Siyaasadda; 

c. Xaqiijinta faafinta xisaab sannadeedka la hanti-dhowray ee 

Ururrada/Xisbiyada Siyaasadda; 

d. Hubinta iyo shaacinta diiwaanka Ururrada ama Xisbiyada Siyaasadda; 

e. Kaydinta diiwaanka iyo summadaha Ururrada ama Xisbiyada Siyaasadda; 

f. Xaqiijinta in qofku ka mid yahay keliya hal Urur ama Xisbi Siyaasadeed; 

g. Hubinta in doorashada xilalka Ururrada ama Xisbiyada Siyaasadeed u 

dhacaan si waafaqsan dastuuradooda iyo xeerarkooda; 

h. Baaridda  cabashooyinka soo gaara iyo u gudbinta natiijada ka dhalata Guddiga 

Doorashooyinka si waafaqsan Xeerkaan; iyo  

i. Fulinta howl kasta oo kale oo loo xilsaaro si waafaqsan Xeerkan ama xeer- 

nidaamiyeyaashiisa. 

2. Guddiga ayaa go’aaminaya qaab-dhismeedka maamul ee uu yeelanayo Xafiiska 

Diiwaanhayaha Ururrada/Xisbiyada Siyaasadeed. 

 

Qodobka 7aad: Habraaca iyo shuruudaha magacaabista Diiwaanhayaha 

1. Guddiga ayaa magacaabaya, xilkana ka qaadi kara Diiwaanhayaha ka dib marka uu 

helo soojeedinta Guddoomiyaha Guddiga. 

2. Qofka loo magacaabayo Diiwaanhayaha Ururrada iyo Xisbiyada Siyaasadda waa inuu 

buuxiyaa shuruudaha soo socda: 

a. Waa inuu yahay muwaaddin Soomaaliyeed, da’diisuna aysan ka yarayn 30sano; 

b. Inuu haysto shahaado jaamacadeed oo la aqoonsan yahay 

c. Inuu leeyahay ugu yaraan 5 sano oo khibrad shaqo ah. 

CUTUBKA 2AAD: DIIWAANGELINTA URUR IYO AQOONSIGA XISBI 

SIYAASADEED 

Qodobka 8aad: Dawrka Ururrada iyo Xisbiyada Siyaasadda 

1. Si waafaqsan Qodobka 52aad ee Dastuurka, Ururrada iyo Xisbiyada Siyaasadeed waxa 

ay si nabadgelyo iyo dimuqraaddi ah ugu tartamayaan hoggaanka siyaasadeed ee JFS. 

2. Si waafaqsan faqradda 2aad ee Qodobka 52aad ee Dastuurka, Xisbiyada siyaasadeed 

kuwooda xukunka haya ama kuwa mucaaradka ahba waxa ay ka mid yihiin tiirarka 

nolosha siyaasadda iyo dimuqraadiyadda JFS. 

 

Qodobka 9aad: Shuruudaha jiritaanka Urur ama Xisbi Siyaasadeed 

1. Si waafaqsan Qodobka 53aad ee Dastuurka, Ururka/Xisbi Siyaasadeed kasta waa inuu: 

a. Ilaaliyaa, ku dhaqmaa, adkeeyaa, horumariyaana midnimada Jamhuuriyadda; 

b. U hoggaansamaa Dastuurka iyo xeerarka JFS iyo talinta sharciga; 

c. In uu u taagan yahay xurmaynta, qaddarinta, horumarinta iyo difaaca 

xuquuqda aadanaha; 

d. U hoggaansamaa mabaadii’da dimuqraadiyadda iyo maamul wanaagga; 

e. In uu xaqiijiyaa matalaadda dadweynaha ee loo dhan yahay isagoo siinaya 

mudnaan gaar ah beelaha laga tirada badan yahay iyo dadka naafada ah ay 

ku leeyihiin xubinnimada iyo hoggaamintaba; 

f. Siiyo haweenka ugu yaraan boqolkiiba soddon (30%). 

g. Maraa habraaca diiwaangelinta Ururrada iyo Xisbiyada siyaasadeed. 

h. Dhawraa shareecada Islaamka iyo dhaqanka suubban ee bulshada Soomaaliyeed. 

2. Waxaa reebban Urur/Xisbi Siyaasadeed kasta oo: 

a. Qarsoodi ah, qaab ciidan ama ciidan-u-yaalle ah, u abaabulan colaad si 

ujeeddooyinkiisu ku gaaro ama hubeysan si xukunka u qabsado, leh magac, 

astaan ama abaabul qabiil; 

b. U ol’oleeya kala goynta dalka iyo isku dirka bulshada; 

c. Adeegsada maaliyad ka timid ilo sharcidarro ah; ama 

d. Adeegsada hanti dowladeed, la yimaada fal laaluush iyo musuqmaasuq si uu u 

gaaro dano gaar ah. 

Qodobka 10aad: Qaabdhismeedka Urur ama Xisbi Siyaasadeed 

1. Urur ama Xisbi siyaasadeed kasta waxa uu yeelanayaa qaab-dhismeedka soo socda: 

a. Shirweynaha Ururka ama Xisbiga 

b. Golaha dhexe; 

c. Guddiga Fulinta; 

d. Laamaha Ururka ama Xisbiga; iyo 

e. Garabyo kala duwan oo taageerayaashiisa ah hadba sida ay dhigayaan 

dastuurka iyo xeerarka Ururka ama Xisbiga Siyaasadeed. 

2. Urur ama Xisbi Siyaasadeed kasta waa inuu ku yeeshaa Laan ugu yaraan  Saddex dowlad 

goboleed,  SSC-Khaatuma iyo Gobolka Banaadir,  iyada oo Laan waliba xubnaheedu aysan 

ka yaraan karin laba kun (2,000) xubnood. 

3. Shirweynaha Ururka ama Xisbiga Siyaasadeed waxa uu  ugu yaraan ka koobnaanayaa 

ergo tiradooda tahay kun (1,000) xubnood oo ka kala imaanaya Laamihiisa. 

4. Ururku ama Xisbi Siyaasadeedku waa inuu hubiyaa in metalaadda iyo saami qaybsiga 

qaybaha kala duwan ee bulshada Soomaaliyeed isku-dheelitiran tahay isla markaana 

fuliyaa qoondada haweenka  ugu yaraan boqolkiiba soddon (30%) ee dhammaan 

xubinnimada iyo xilalka kala duwan ee Ururka ama Xisbiga. 

5. Dastuurka iyo xeerarka Ururka ama Xisbiga Siyaasadeed ayaa lagu qeexayaa xilalka iyo 

awoodaha Shirweynaha, golaha dhexe, guddiga fulinta, laamaha iyo garabyada kala 

duwan ee Ururka ama Xisbiga Siyaasadeed. 

6. Urur ama Xisbi siyaasadeed kasta waxaa waajib ku ah inuu si toos ah ugu baahiyo 

bulshada Soomaaliyeed tartanka ay xubnihiisu ugu tartamayaan xilalka kala duwan ee 

goleyaasha dhexe, Guddoomiyaha, guddiga fulinta iyo guddiyada kale. 

 

 

Qodobka 11aad: Shuruudaha Diiwaangelinta Ururrada Siyaasadda 

1. Si waafaqsan Xeerkan, Urur Siyaasadeed waxaa la diiwaangelinayaa marka uu buuxiyo 

shuruudaha/mabaadii’da ku xusan qodobka 9aad iyo qodobka 10aad faqradihiisa 2aad, 

3aad iyo 4aad. 

2. Urur Siyaasadeed waa inuu u soo gudbiyaa Guddiga si loo diiwaangeliyo: 

a. Codsi diiwaangelin oo qoraal ah kuna saxiixan yahay Guddoomiyaha ama 

Xoghayaha Guud ee Ururka; 

b. Caddaymo muujinaya qabsoomidda Shirweynaha Ururku iyo doorashada 

golaha dhexe, Guddoomiyaha iyo guddiyada kale; 

c. Nuqulka dastuurka ee uu ansixiyay Shirweynaha Ururka kuna cad yihiin 

arrimaha ku xusan  qodobka 10aad ee Xeerkaan; 

d. Astaanta Urur Siyaasadeedka 

e. Nuqullada xeerarka lagu dhaqayo maaliyadda, shaqada iyo shaqaalaha 

Ururka, anshaxmarinta xubnaha Ururka iyo xallinta khilaafka Ururka. 

f. Nuqul diiwaanka xubnaha Ururka oo ay ku cad yihiin: magac oo afaran, da’da, 

goobta dhalashada, sawirka, deegaanka, xilliga ku biiridda Ururka, goobta lagu 

diiwaangeliyay, dheddig iyo   lab xubinta; 

g. Caddaymo muujinaya cinwaannada Xarunta dhexe iyo Laamaha Ururka ku 

leeyahay Dowlad-goboleedyada, SSC-Khaatumo iyo Gobolka Banaadir. 

2. Ururku waxa uu bixinayaa khidmada diiwaangelinta oo dhan toban kun  (10,000.00) oo  

Doolarka Maraykanka ah ama Shillin Soomaali u dhigma, halka ay saddexda Urur ee u 

gudba xisbinimada qaran ay bixin doonan (100,000.00) oo ah khidmada shahaadada 

xisbinimo. 

3. Guddigu waxa uu  diiwaangelinayaa Urur kasta oo buuxiya shuruudaha uu Xeerkani 

dhigayo isaga oo guddoonsiinaya shahaado caddaynaysa ahaanshihiisa Urur 

Siyaasadeed. 

4. Urur Siyaasad loo diiwaan-geliyay si waafaqsan Xeerkan waxa uu  yeelanayaa 

shaqsiyad qaanuuuneed uu: 

a. Ku oogo ama lagu soo oogo dacwad; 

b. Ku yeesho kuna maareyn karo hanti si waafaqsan xeerarka khuseeya; iyo 

c. Ku geli karo heshiis. 

5. Urur aanan lagu diiwaangelin si waafaqsan Xeerkan lana guddoonsiin shahaadada 

caddaynaysa ahaanshiyihiisa Urur Siyaasad ma yeelanayo jiritaan qaanuuni ah, waxaana 

ka reebban inuu u howlgalo ama fuliyo howlaha uu Xeerkaani u oggolaanayo Ururrada ama 

Xisbiyada Siyaasadda. 

6. Urur siyaasadeed lagu diiwaangeliyay kana mid noqday saddex Xisbi Siyaasadeed ee ku soo 

baxa doorashooyinka goleyaasha degaanka sinaba laguma kala diri karo. Xubnaha Xisbiga 

waxaa u furan oo keliya inay ka baxaan Xisbigaasi haddii ay doonaan iyadoo aan la kala 

dirin Xisbiga. 

Qodobka 12aad: Dastuurka iyo xeerarka Ururka ama Xisbiga Siyaasadeed 

Dastuurka Ururka ama Xisbiga Siyaasadeed waa in lagu caddeeyaa arrimaha soo socda: 

a. Magaca Urur Siyaasadeedka oo dhammaystiran iyo isaga oo la soo gaabiyay; 

b. Astaanta Urur Siyaasadeedka; 

c. Aragtida ama barnaamijka siyaasadeed ee Ururka; 

d. Cinwaanka Xarunta Dhexe iyo Laamaha Ururku ku leeyahay dalka; 

e. Qaab-dhismeedka ama habka abaabulnaanta Ururka; 

f. Qaab-dhismeedka maamul ee Ururka; 

g. Shuruudaha xubinnimada Ururka; 

h. Xuquuqda iyo waajibaadka xubinta Ururka; 

i. Hannaanka go’aaminta qaaraanka ay bixinayaan xubnaha Ururku; 

j. Sababaha iyo habraaca waayidda xubinnimada Ururka; 

k. Nidaamka kulamada, guntanka iyo go’aan gaarista Shirweynaha, golaha 

dhexe, guddiga fulinta iyo guddiyada kale ee Ururka; 

l. Shuruudaha, habka doorashada iyo muddo xileedka golaha dhexe, 

Guddoomiyaha, Guddiga Fulinta, guddiyada kale iyo laamaha Ururka; 

m. Xilalka iyo awoodaha shirweynaha, golaha dhexe, Guddoomiyaha, Guddiga 

Fulinta, guddiyada iyo Laamaha Ururka; 

n. Habraaca diyaarinta iyo ansixinta xubnaha Ururka ugu tartamaya xilalka 

xeerdejineed iyo fulineed ee Dowladda Hoose, Dowlad-goboleedka, SSC-

Khaatumo, Gobolka Banaadir iyo Dowladda Federaalka; 

o. Habraaca xaqiijinta isu-dheelitirnaanta metelaadda iyo saami qaybsiga 

bulshada Soomaaliyeed ee xilalka Ururka iyo xilalka sida tooska ah loo doorto 

ee ku xusan qodobka 49aad ee Dastuurka JFS; 

p. Habraaca gelidda iyo ansixinta heshiisyada isbahaysiga iyo midowga; 

q. Habraaca samaynta iyo wax ka beddelka xeerarka Ururka; 

r. Habka wax ka beddelka dastuurka Ururka; iyo 

s. Habraaca baabi’inta Ururka iyo Maaraynta arrimaha khuseeya hantida, 

waajibaadyada kale ee lagu leeyahay Ururka si waafaqsan xeerarka dalka. 

Qodobka 13aad: Diidmo Diiwaangelin 

1. Diiwaanhayuhu waxa uu u soo jeedinayaa Guddiga inuu diido codsi diiwaangelin Urur 

haddii uusan buuxinin shuruudaha uu Xeerkaani dhigayo. 

2. Guddigu ma diiwaangelin karo Urur haddii magaciisa oo dhammaystiran, gaabsan 

iyo astaantiisa la mid noqdaan ama u ekaadaan Urur ama Xisbi Siyaasadeed horay loo 

diwaangeliyay. 

3. Ka hor inta uusan diidin codsiga diiwaangelinta, Guddigu waa inuu si qoraal ah ku 

ogeysiiyaa Ururka shuruudaha uu buuxin waayay isagoo faraya in muddo 30 maalin 

shaqo gudahood ku soo buuxiyo shuruudaha lagu wargeliyay inuusan Ururku buuxin. 

4. Marka ay dhammaato muddada ku xusan faqradda 3aad ee qodobkaan, Guddigu waxa 

uu go’aankiisa diidmada ku soo saarayaa todoba maalin gudahood oo ka bilaabanaysa 

taariikhda ay dhammaatay muddada ku xusan faqradda 3aad 

 
 

 

Qodobka 14aad: Xuquuqda iyo waajibaadka Ururka iyo Xisbiga Siyaasadeed 

1. Urur ama Xisbi siyaasadeed ee loo diiwaangeliyay si waafaqsan Xeerkan waxa uu xaq 

u yeelanayaa: - 

a. Inuu shirar ku qabsan karo meel kasta oo ka mid ah JFS si nabdoon 

waafaqsanna sharciyada dalku leeyahay; 

b. U bandhigo dadweynaha aragtiyihiisa iyo baarnaamijyadiisa siyaaasadeed; 

c. In hay’adaha ammaanku ilaaliyaan nabadgelyada goobaha Ururku ama 

Xisbigu shirarka ku qabsanayo; 

d. Dhammaan Ururrada iyo Xisbiyada Siyaasadeed waxa ay xaq u wada leeyihiin 

in si simman u wada adeegsadaan noocyda kala duwan ee warbaahinta ee hoos-

timaadda Dowladda Federaalka, Dowlad-goboleed/SSC-Khaatumo ama 

Dowlad Hoose. 

2. Urur ama Xisbi siyaasadeed kasta oo lagu diiwaangeliyay si waafaqsan Xeerkan waxaa 

waajib ku ah dhowrista, ku dhaqanka iyo u hoggaansamidda xeerarka dalka u yaalla. 

Qodobka 15aad: Sababaha Waayidda Xubinnimada Ururka ama Xisbiga Siyaasadeed 

1. Sababaha iyo hannaanka waayidda xubinnimada Ururka ama Xisbi Siyaasadeed waxaa 

lagu nidaaminayaa dastuurka iyo xeerarka Ururrada iyo Xisbiyada Siyaasadda. 

2. Iyadoo aan waxba loo dhimmeyn faqradda 1aad ee qodobkaan, Xubin ka tirsan Urur ama 

Xisbi siyaasadeed waxa ay luminaysaa xubinnimada haddii ay: 

a. Sameysato Urur ama Xisbi siyaasadeed kale; 

b. Ka qeyb-qaadato sameynta Urur ama Xisbi siyaasadeed kale; 

c. U ol’oleyso sameynta Urur ama Xisbi siyaasadeed kale; 

d. Dhiirrigaliso aragtiyaha iyo barnaamijyada siyaasadeed ee Urur ama Xisbi 

siyaasadeed kale; ama 

3. Haddii xubin ka tirsan Urur ama Xisbi siyaasadeed weydo xubinnimadeeda, sabab kasta 

ha ku timmaaddee, waa in si qoraal ah loogu wargeliyaa Diiwaanhayaha Ururrada iyo 

Xisbiyada Siyaasadda. 

4. Xubnaha Baarlamaanka Federaalka Soomaaliya, Golaha Wakiillada Dowlad-

gobolleedyada/SSC-Khaatumo iyo Golaha Degaanka Dowladaha Hoose JFS waxa ay 

luminayaan xubinnimadooda haddii ay waayaan xubinnimada xisbigooda ama ku 

biiraan xisbi kale. 

 

Qodobka 16aad: Isbaheysi Ururro ama Xisbiyo Siyaasad 

1. Laba xisbi oo kaliyaha ayaa samayn kara isbaheysi iyaga oo isku bahaysan kara hal murashax 

Madaxwayne, halka labo Urur iyo ka badan ay samaysan karaan isbahaysi. 

2. Ururrada ama Xisbiyada siyaasadeed ee isbahaysanaya waxa ay u gudbinayaan Guddiga 

heshiiska isbaheysiga oo ay ku cad yihiin arrimaha soo socda: 

a. Ururrada iyo Xisbiyada xubnaha ka ah isbaheysiga; 

b. Barnaamijka siyaasadeed ee Isbahaysiga; 

c. Habka awood qaybsiga ee Ururrada ama Xisbiyada isbahaystay; 

d. Xeerarka iyo habraacyada go’aan qaadashada; 

e. Curinta siyaasadaha, wadatashiga, qaab dhismeedka go’aan qaadashada, 

xeerarka iyo habraacyada siyaasadda; 

f. Hab dhaqanka isbahaysiga oo ay ka mid tahay qiyamka iyo mabaadiida Ururrada 

ama Xisbiyada bahoobay; 

g. Habraaca xallinta khilaafadka; 

h. Sababaha loo kala diri karo isbahaysiga iyo farsamada iyo habraaca loo marayo; iyo 

i. Habka maaraynta raadadka sharci ee ka dhalanaya baabi’inta isbahaysiga. 

 

Qodobka 17aad: Midowga Ururrada Siyaasadeed 

1. Urur Siyasadeed waxa uu  la midoobi karaa Ururro dhiggiisa ah ka hor inta aanan 

Guddigu soo saarin jadwalka doorashada ee goleyaasha degaanka. 

2. Ururrada Siyaasadeed ee midoobay waxa ay baaba’ayaan marka la diiwaangeliyo 

Urur Siyaasadeedka cusub si waafaqsan qodobka 11aad ee Xeerkaan. 

3. Xubnaha Ururrada ee midoobay waxa ay si toos ah uga mid noqonayaan Ururka cusub. 

4. Waxaa gebi ahaanba reebban midow dhexmara saddexda Xisbi Siyaasadeed qaran 

ee ku guulaysta doorashooyinka goleyaasha deegaanka. 

 

Qodobka 18aad: Waajibka keydinta xogaha Ururka iyo Xisbiyada Siyaasadda 

1. Ururka/Xisbiga siyaasadeed waa inuu ku kaydiyaa Xaruntiisa Dhexe iyo Laamihiisa: 

a. Nuqullada dastuurkiisa iyo xeerarkiisa; 

b. Nuqul ka mid ah barnaamijkiisa iyo qorsheyaalkiisa siyaasadeed; 

c. Diiwaanka xubnaha oo uu ku cad yahay xogaha uu Xeerkaani tilmaamay; 

d. Qoraallada iyo dokumintiyada Shirweynahiisa, golihiisa dhexe iyo guddiyadiisa 

e. Keydka-xogeed iyo qoraalleed ee khuseeya howlihiisa maamul iyo kuwa farsamo; 

f. Xogta hantida ah uu leeyahay, xilliga iyo qaabka lagu helay hantidaas; 

g. Xogaha la xiriira maaraynta miisaaniyaddiisa iyo hantidiisa 

h. Ilaha dhaqaale iyo maaliyadeed; 

i. Xogaha kale ee uu Guddigu u arko inay lagama maarmaan u yihiin xilgudashadiisa 

ku aaddan nidaaminta Ururrada iyo Xisbiyada Siyaasadda. 

2. Qofkii waxyeelleeya, asal-roga, khariba ama burburiya xogta iyo qoraallada Ururka ama 

Xisbiga Siyaasadeed waxaa lagu ciqaabayaa si waafaqsan Xeerka Ciqaabta Guud  ee JFS. 

Qodobka 19aad: Waajibka Gudbinta dokumentiyada iyo wargelinta isbeddellada 

1. Urur ama Xisbi Siyaasadeed waxaa waajib ku ah in uu si qoraal ah ugu soo gudbiyo 

Diiwaan- hayaha xog iyo dokumenti kasta muddo 21 maalmo shaqo gudahood oo ka 

billaabata marka laga dalbado. 

2. Urur ama Xisbi siyaasadeed kasta waa inuu Diiwaanhayaha ku wargeliyaa muddo 14 

maalin shaqo gudahood is-beddel kasta oo uu ku sameeyo: 

a. Dastuurkiisa; 

b. Xeerarkiisa; 

c. Xilalka sar sare 

d. Astaantiisa iyo halku-dheggiisa; iyo 

e. Xarunta Dhexe iyo Laamihiisa. 

3. Guddigu waa inuu ku faafiyaa faafinta rasmiga ah ee dowladda iyo hababka kala duwan 

ee warbaahineed isbeddelada waafaqsan faqradda 2aad ee qodobka muddo soddon 

maalin shaqo oo ka billaabmaysa taariikhda loo soo gudbiyay. 

 

Qodobka 20aad: Kulamada Dadweynaha 

Urur ama Xisbi Siyaasadeed waxa uu qabsan karaa kulamo dadweyne isaga oo ogeysiinaya 

heerarka hay’adaha dowladeed oo ay khuseyso una hoggaansamaya xeerarka nidaaminaya 

qabsoomidda kulamada dadweynaha. Si waafaqsan Xeerka Nabad-Gelyada Guud ee Xeer 

Lr.21 soona baxay Agoosto, 1963. 

 

Qodobka 21aad: Kala reebbidda Ururrada Siyaasadeed 

1. Urur Siyaasadeed si rasmi ah u diiwaangashan waxa uu u tartami karaa 

doorashooyinka goleyaasha degaanka marka uu ka tartamayo ugu yaraan saddex 

meelood laba meel (2/3) ee dhammaan degmooyinka doorashooyinku ka 

qabsoomayaan. 

2. Urur siyaasadeedka aanan buuxin shardiga ku xusan  faqradda 1aad ee qodobkan  

uuwaayayaa xaqa ka qaybgalka doorashooyinka heer gole degaan, Guddigana waxa uu  ka 

saaraya diiwaanka Ururrada Siyaasadeed. 

3. Saddexda Urur Siyaasadeed ee helay codadka ugu badan ee ansaxay ee doorashada 

goleyaasha deegaanka ayaa noqonaya saddexda Xisbi Siyaasadeed ee JFS. 

4. Deegaanadda ay horay uga qabsoontay dooraashada golayaasha deegaanka,  waxa ay u 

codeenayaan ururadda ugu gudbaya xisbiyo qaran. 

5. Murashaxiinta ku guuleysta xubnaha goleyaasha deegaanka ee ururkooda u gudbi 

waayo xisbi, waxa ay ku biiri karaan saddexda xisbi siyaasadeed ee soo baxaa si 

waafaqsan xeerarka xisbiga. 

 

Qodobka 22aad: Taakulaynta farsamo ee shisheeyaha 

1. Guddiga ayaa ku korjoogteynaya Ururrada iyo Xisbiyada qorsheynta iyo fulinta 

taakuleynta farsamo oo ay ka helaan shisheeyaha. 

2. Urur ama Xisbi Siyaasadeed waxaa gebi ahaanba ka reebban in uu shisheeye ka helo 

taakulo farsamo si toos ama si dadban iyada oon oggolaansho laga haysan Guddiga. 

3. Taakuleynta farsamo ee uu Urur ama Xisbi Siyaasadeed ka heli karo shisheeye kuma jirto 

hanti nooca ay doonto ha noqotee. 

 

CUTUBKA 3AAD: ARRIMAHA MAALIYADDA EE URURRADA IYO XISBIYADA 

SIYAASADDA 

Qodobka 23aad: Sanduuqa Maaliyadda ee Xisbiyada Siyaasadeed 

1. Dowladdu waxa ay abuuraysaa sanduuqa maaliyadda Xisbiyada Siyaasadda kaas oo 

loo maaraynayo si waafaqsan Xeerka Maaraynta Maaliyadda Guud ee Dowladda 

Federaalka. 

2. Guddiga ayaa u xilsaaran maaraynta Sanduuqa, waxaana ku korjoogtaynaya Hanti- 

dhowre Madax-bannaan oo la aqoonsan yahay si waafaqsan Xeerarka khuseysa. 

 

Qodobka 24aad: Ujeeddada Sanduuqa Xisbiyada 

Dakhliga sanduuqa Maaliyadeed ee Xisbiyada Siyaasadeed waxaa loo adeegsanayaa 

ujeeddooyinka hoose: 

a. Horumarinta iyo dhiirrigelinta guud ahaan muwaaddiniinta Soomaaliyeed si 

ay ula socdaan ugana qayb qaataan howlaha doorashooyinka; 

b. Horumarinta iyo dhiirrigelinta in dhammaan qaybaha kala duwan ee 

bulshada ku yeeshaan metalaad loo dhan yahay hay’adaha sida tooska ah loo 

doorto; 

c. Daboolista kharajyada Xisbiyada Siyaasadeed intii suurtagal ah; 

d. Kor u qaadista wacyiga Muwaadiniinta ee ku aaddan dimoqraaddiyadda, 

hannaanka doorashooyinka kala duwan; iyo 

e. Ujeeddo kasta oo kale oo lagu caddeeyo xeer-nidaamiyeyaasha Xeerkaan. 

 

Qodobka 25aad: Ilaha Maaliyadeed ee Sanduuqa Xisbiyada 

1. Ilaha dakhli ee sanduuqa waxa ay ka kala imaanayaan: 

a. Xukuumadda Federaalka oo bixinaysa 1% ee miisaaniyad sanadeedkeeda; 

b. Xukuumadaha dowlad-goboleedyada/SSC-Khaatumo oo middiiba 

bixinayso 0.5% miisaaniyad sanadeedkeeda; 

c. Deeqo ay bixiyaan ilaha daneeya dhiirigelinta iyo horumarinta 

dimoqraadiyadda; iyo 

d. Dakhliga kasoo xarooda diiwaangelinta iyo ganaaxyada Ururrada iyo 

Xisbiyada siyaasadda. 

2. Dakhliga sanduuqa Xisbiyada Siyaasadda looma adeegsan karo ujeeddo aan ahayn 

midda sanduuqa loo sameeyay, loomana wareejin karo xisaab kale. 

 

Qodobka 26aad: Qoondaynta iyo adeegsiga dakhliga Sanduuqa 

1. Dakhliga sanduuqa waxaa loo adeegsanayaa boqolkiiba sagaashan (90%) howlaha 

Xisbiyada Siyaasadeed, halka boqolkiiba tobanka ah (10%) ee dakhliga sanduuqa 

noqonayo kharajka lagu maaraynayo maamulka sanduuqa. 

2. Saddexda xisbi siyaasadeed waxa ay ka helayaan sanduuqa qoondo siman. 

3. Xisbiga siyaasadeed waxa uu u adeegsanayaa qoondada dakhli ee uu sanduuqa ka helay: 

a. qaddar aan ka badnayn boqolkiiba soddon (30%) howlihiisa maamul; 

b. qaddar aan ka badnayn todobaatan boqolkiiba (70%) hawlaha kale ee Xisbiga 

si waafaqsan xeer-nidaamiyeyaasha Xeerkan. 

4. Dakhliga loo qoondeeyey Xisbiga looma adeegsan karo ujeedooyin aan ahayn kuwa ku 

xusan Xeerkan. 

5. Qoondada dakhli ee uu Xisbi Siyaasadeed ka helo sanduuqa : 

a. uma siin karo xubin ama taageere Xisbi mushahar ahaan, gunno, khidmad, 

abaalmarin ama faa’iido kale marka laga reebo shaqaalaha iyo 

howlwadeennada Xisbiga u shaqeeya; 

b. kuma bixin karo arrin, dhacdo iyo howl kasta oo si toos ah ama dadban uga 

hor imanaysa xeerarka dalka, dhaqanka, anshaxa iyo qiyamka suubban ee 

bulshada Soomaaliyeed; 

c. uma adeegsan karo ujeeddo ganacsi, hantin dheef maaliyadeed ama ku 

yeelasho hanti nooca ay doonto ha ahaatee si toos ah ama dadban; 

d. uma adeegsan karo fal iyo ujeeddo kasta oo lid ku ah hormarinta nidaamka 

dimuqraaddiyadda, qabsoomidda doorashooyin xor ah oo xalaal ah, 

amniga iyo danaha qaranka. 

6. Guddigu waxa uu  kormeer ku samaynayaa isla markaana xaqiijinayaa in Xafiiska 

Hantidhowrka Guud baaro habka maaraynta qoondada dakhli ee Xisbi Siyaasadeed 

kasta uu ka helay sanduuqa si waafaqsan xeerarka dalka. 

7. Xisbiga ku xadgudba nidaaminta maaliyadeed ee ku xusan qodobkaan waxaa lagu 

ciqaabayaa ganaax maaliyadeed oo aan ka yarayn 25,000.00 kana badnayn 35,000.00 

doolar Maraykanka ah ama Shillin Soomaali u dhigma. 

 

Qodobka 27aad: Ilaha dhaqaale ee Urur ama Xisbi Siyaasadeed 

1. Ilaha dhaqaale ee Urur ama Xisbi Siyaasadeed waxa ay ka imaan karaan: 

a. Khidmadda xubinnimada Ururka ama Xisbiga; 

b. Deeq ama kaalmo aan shardi lahayn oo laga helay ilo sharciga waafaqsan; iyo 

c. Qoondada dakhli ee uu Xisbi Siyaasad ka helo sanduuqa Xisbiyada; 

2. Urur ama Xisbi Siyaasadeed waa inuu u soo gudbiyo Guddiga warbixin tifaftiran oo la 

xiriirta dhammaan dhaqaalaha soo galay iyo ilaha ay ka soo gashay muddo afar iyo toban 

(14) maalmo shaqo gudahood oo ka billaabmaysa taariikhda uu helay deeqda ama 

kaalmada dhaqaale. 

3. Urur iyo Xisbi Siyaasadeed kasta waxaa ka reebban inuu guddoomo: 

a. Deeq ama kaalmo dhaqaale oo ay bixiyeen dowlado, shirkado ama ururro 

shisheeye; iyo 

b. Deeq ama kaalmo dhaqaale oo wiiqi karta madax-bannaanida, midnimada iyo 

wadajirka JFS. 

4. Urur ama Xisbi Siyaasadeed ma qaadan karo deyn dhaqaale. 

 

 

 
 

 

Qodobka 28aad: Faafinta ilaha dhaqaale ee Ururka ama Xisbiga Siyaasadeed 

1. Ka dib dhammaadka sannad maaliyadeedka, Urur ama Xisbi siyaasadeed kasta waa in 

muddo afartan iyo shan (45) maalmo shaqo gudahood ku shaaciyo ama baahiyo 

warbaahinnada kala duwan ee dalka warbixin dhammaystiran oo ku saabsan ilahiisa 

dhaqaale. 

2. Warbixinta dhaqaale ee Ururka ama Xisbiga ee ku xusan  faqradda 1aad ee qodobkaan 

waa inay si cad u qeexdaa: 

a. Qaddarka qoondada uu ka helay sanduuqa Xisbiyada. 

b. Qaddarka qaaraanka uu ka helay xubnihiisa iyo taageerayaashiisa. 

c. Qaddarka deeqaha uu helay iyo cidda uu ka helay; 

d. Dakhliga iyo kharashka Ururka ama Xisbiga. 

 

Qodobka 29aad: Diiwaanka xisaabaadka Ururka ama Xisbiga Siyaasadeed 

1. Urur iyo Xisbi Siyaasadeed kasta waxaa waajib ku ah inuu sameeyo diiwaanka 

xisaabaadka, dakhliga, kharashka iyo hantida. 

2. Urur ama Xisbi Siyaasadeed kasta waa inuu u soo gudbiyaa Guddiga xisaab 

xirka sannad miisaaniyadeedka dhammaaday. 

3. Urur ama Xisbi Siyaasadeed kasta waa inuu xisaab xir kasta ku hayaa diiwaan 

xisaabaadkiisa ugu yaraan muddo shan (5) sano oo ka billaabata sanadka uu xisaab 

xirkaasi khuseeyo. 

4. Qof kasta waxa uu  xaq u leeyahay in uu Guddiga waydiisto nuqul ku saabsan xisaab 

xirka Urur ama Xisbi Siyaasadeed ka dib marka uu iska bixiyo khidmada ku waajibta. 

CUTUBKA 4AAD: QODOBBO GUNNAANAD AH 

Qodobka 30aad: Xallinta khilaafaadka Ururka ama Xisbiga Siyaasaddeed 

1. Khilaaf ka dhex dhasha Urur amaXisbiga dhexdiisa waa in la isku dayaa in lagu xalliyo 

si waafaqsan dastuurka iyo xeerarka xallinta khilaafaadka ee u degsan Xisbiga. 

2. Haddii khilaafaadka lagu xalin waayo si waafaqsan xeerarka Xisbiga waxaa loo 

gudbinayaa G.M.D.Q.S oo ku dadaalaya xallinta khilaafka u dhaxeeya ururka ama xisbiga 

dhexdiisa, ka hor inta aanan loo gudbin maxkamadda awoodda u leh oo ka soo saaraysa 

go’aan kama dambays ah. 

3. Maxkamadda ka garnaqaysa dacwad ama khilaaf u dhaxeeya Urur ama Xisbi 

siyaasadeed dhexdiisa waa in dhagaysiga iyo ka go’aan gaaridda dacwaddu ku 

dhammaysaa muddo lixdan (60) maalmo shaqo gudahood oo ka bilaabanaysa taariikhda 

loo gudbiyay dacwadda. 

 

Qodobka 31aad: Ka garsooridda go’aannada maamul 

1. Go’aannada maamul ee Guddiga waxaa cabasho looga qaadan karaa Maxkamadda Sare ee 

heer federaal. 

2. Xubin kasta oo ka mid ah Urur ama Xisbi Siyaasadeed taasi oo cabasho ka qabta 

go’aannada Ururka iyo Xisbiga Siyaasadeed ee aan waafaqsanayn xeerarka 

dhaqangalka ku ah, dastuurkiisa iyo xeerarkiisa waxa ay cabashadeeda u gudbin kartaa 

Maxkamadda Sare ee heer federaal. 

3. Maxkamadda Sare marka ay ka garnaqayso cabashooyinka ku xusan faqradaha 1aad iyo 

2aad ee qodobkaan waa in ay dhagaysiga iyo ka go’aan gaaridda cabashada ku 

dhammaysaa muddo lixdan (60) maalmo shaqo gudahood ah oo ka bilaabanaysa 

taariikhda loo gudbiyay dacwadda. 

Qodobka 32aad: Dambiyada, Xadgudubyada iyo ciqaabaadka 

1. Haddii xubnaha Ururka ama Xisbi Siyaasadeedka ku kacaan falalka ku xusan xarfaha 

faqraddan, Guddigu waxa uu Xafiiska Xeer-ilaaliyaha Guud u gudbinayaa warbixin si uu 

baaris fal-dambiyeed u sameeyo, dacwad ciqaab ahna ugu soo oogo xubinta: 

a. Isku dayda ama ku kacda fal lid ku ah gobannimada, madax-bannaanida, 

midnimada iyo wadajirka JFS; 

b. Isku dayda, ku kacda ama taageerta fal-dambiyeed lagu afgambinayo 

nidaamka dastuuriga ee JFS; 

c. U abaabulan qaab ciidan ama ciidan-u-yaalle; ama 

d. Isku dayda inuu xukunka dalka ku gaaraan qaab aan nabdoonayn. 

e. Isku dayda ama ku kacda fal uu bulshada Soomaaliyeed dhexdeeda uga hurinayo colaad; 

f. Isku dayda ama ku kacda fal lid ku ah danaha iyo amniga qaranka ee JFS; 

g. Dhaqaale ka guddooma qof, dowlad, urur ama shirkad shisheeye ah isagoo ama 

iyagoo wakiil ka ah Urur ama Xisbi Siyaasadeed. 

2. Urur ama Xisbi Siyaasadeed ee jebiya ama ku xadgudba qodobada Xeerkaan waxaa 

Guddigu ku ciqaabayaa: 

a. Digniin; 

b. Ganaax; ama 

c. Hakin howlihiisa muddo cayiman. 

3. Ciqaabta hakinta howlaha Ururka ama Xisbiga Siyaasadeed ee ku xusan qodobkan waxa 

ay ka reebbaysa Ururka ama Xisbiga Siyaasadeed oo ay khusayso dhammaan howlaha uu 

Xeerkani u oggolyahay Ururrada iyo Xisbiyada Siyaasadda muddada ay dhaqangal tahay.  

4. Urur ama Xisbi Siyaasadeed kaas oo aan ku soo gudbin xogaha, qoraalada iyo 

dokumentiyada ee uu Xeerkani ku waajibinayo muddada loo cayimay waxaa lagu 

ciqaabayaa: 

a. Digniin shaacsan oo loo baahiyo dadweynaha; 

b. Ganaax lacageed oo qaddarkiisu uusan ka yaraan karin boqol (100) kana badnaan 

karin shan boqol (500) doolarka Maraykanka ah ama Shillin Soomaali u dhigma 

maalinkiiba illaa taariikhda uu Guddiga ugu soo gudbinayo xogaha, qoraallada ama 

dokumentiyada; 

c. Hakin howlihiisa muddo uu Guddigu cayimo; ama 

d. Saddexdaba. 

5. Urur ama Xisbi Siyaasadeed kaas oo soo gudbiya xog, qoraal ama dokumentiyo aan run 

ahayn waxaa lagu ciqaabayaa: 

a. Ganaax lacageed oo qaddarkiisu yahay saddax kun (3,000) doolarka Maraykanka 

ama shillin Somali u dhigma; 

b. Hakin howlihiisa illaa uu ka soo gudbinayo xogaha, qoraallada iyo 

dokumentiyada dhabta ama runta ah;ama 

c. Labadaba. 

6. Urur ama Xisbi Siyaasadeed: 

a. Oo aanan ku gudbin qoraallada iyo warbixinnada ku saabsan ilaha dhaqaalihiisa 

iyo hantidiiisa muddada uu Xeerkani ama Guddigu cayimay; 

b. Oo aanan soo gudbin xisaabxirka sannad miisaaniyadeedkiisa muddada 

Xeerkani cayimay; 

c. Oo aanan ku faafin ama shaacin ilihiisa dhaqaale muddada iyo habka uu 

Xeerkani dhigayo;  

Dhamaan falalka ku xusan xarfaha (a, b, & c) ee faqrada lixaad waxaa lagu 

ciqaabayaa; 

i. Ganaax lacageed oo qaddarkiisu uusan ka yaraan karin shan boqol (500) 

doolarka Maraykanka ama Shillin Soomaali u dhigma maalinkiiba illaa 

taariikhda uu gudbiyo qoraallada iyo warbixinnada ku saabsan ilaha 

dhaqaalihiisa iyo hantidiiisa, xisaabxirka sannad miisaaniyadeedkiisa ama uu u 

shaacinayo ilihiisa dhaqaale iyo hantidiisa sida Xeerkan dhigayo; 

ii. Hakin howlihiisa ilaa taariikhda uu u gudbiyo qoraallada iyo warbixinnada ku 

saabsan ilaha dhaqaalihiisa iyo hantidiiisa, xisaabxirka sannad 

miisaaniyadeedkiisa ama uu u shaacinayo ilihiisa dhaqaale iyo hantidiisa; ama 

iii. Labadaba. 

7. Iyadoo aan waxba loo dhimmayn mas’uuliyadaha kale ee ciqaabeed ama madani ee ka 

dhalan kara, qof kasta oo ku xadgudba Xeerkani waxaa lagu ciqaabayaa xabsi shan (5) 

sano, ganaax lacageed oo aan ka badnayn shan kun (5,000.00) oo doolarka 

Maraykanka ah ama Shillin Soomaali u dhigma, ama labadaba. 

 

Qodobka 33aad: Xeer-nidaamiyeyaal iyo habraacyo 

Guddiga ayaa soo saaraya xeernidaamiyeyaal lagu dhaqan gelinayo xeerkan oo uu ka mid 

yahay Xeerka anshaxa iyo habdhaqanka ururrada iyo xisbiyada, habraacyo iyo hageyaal 

aan ka hor imaanayn Xeerkan. 

 

Qodobka 34aad: Muddada jiritaanka xisbiyada siyaasadeed 

1. Marka la siiyo shahaadada xisbi-nimo, xisbi siyaasadeed kasta waxa uu  jiritaan 

qaanuuni ah leeyahay muddo ku cayiman 15 sano.  

2. Marka ay dhamaato muddada ku xusan farqada koowaad ee qodobkan,  xisbi 

siyaasadeed kasta waxa u furan in uu tartanka ururrada/xisbiyada ka qeybgalo. 

3. Urur Siyaasadeed waxaa la abuuri karaa ugu yaraan lix bilood ka hor maalinta la 

qabanayo doorashooyinka goleyaasha deegaanka. 

 

Qodobka 35aad: Marxaladaha kala-guurka 

1. Dhammaan Xisbiyada sida ku-meel-gaar ah loogu diiwaangeliyay si waafaqsan Xeer 

L.19 soo baxay 27ka Juun 2016 waxaa waajib ku ah inay buuxiyaan shuruudaha ku 

cad qodobbada 8aad iyo 9aad dibna isu diiwaangeliyaan si waafaqsan qodobbada 

10aad iyo 11aad ee Xeerkaan. 

2. Ururradii ama xisbiyadii lagu diiwangeliyay Xeer Lr.19 ee buuxiyay shuruudaha looga 

baahnaa, waajib kuma ahan bixinta khidmadaha diiwaangelinta. 

3. Xisbi si ku meelgaar ah loogu diiwaangeliyay si waafaqsan Xeer L.19 soo baxay 27ka 

Juun 2016 kaas oo aanan buuxin shuruudaha ku cad qodobbada 9aad iyo 10aad loona 

diiwaangelin Urur Siyaasadeed ahaan si waafaqsan qodobbada 11aad iyo 12aad ee 

Xeerkaan waxa uu noqonayaa waxba kama jiraan. 

 

Qodobka 36aad: Baabi’in 

Xeerkan waxa uu baabi`inayaa Xeer Lr.19 ee soo baxay 27ka Juun 2016 iyo xeer kasta oo 

ka hor imaanaya ama aan la socon karin. 

 

Qodobka 37aad: Dhaqangalka Xeerkan 

Xeerkani waxa uu dhaqangelayaa marka uu ansixiyo Baaralamaanka Federaalka 

Soomaaaliya, Madaxweynaha Jamhuuriyadda Federaalka Soomaaliya uu saxiixo laguna 

soo saaro Faafinta Rasmiga ah ee Jamhuuriyadda Federaalka Soomaaliya. 

CUTUBKA 1AAD:  QODOBBO GUUD 

Qodobka 1aad: Magaca Xeerka 

Xeerkan waxaa lagu magacaabaa Xeerka Doorashooyinka Qaranka ee 

Jamhuuriyadda Federaalka Soomaaliya   

 Qodobka 2aad: Qeexid 

1. Xeerkan gudihiisa haddii aan si kale loogu qeexin, ereyada soo socda waxa ay 

leeyihiin macnaha ku hor qoran:  

 

a. Dastuur: Waxaa loola jeedaa Dastuurka 

Jamhuuriyadda Federaalka Soomaaliya; 

b. Dowlad: Waxaa loola jeedaa dhammaan 

hay’adaha heerarka kala duwan ee 

Dowladda JFS; 

c. Qof: Waxaa loola jeedaa bani’aadam caqli leh 

ama shakhsi sharcigu sameeyey 

(hay’ad leh shakhsiyad qaanuuneed) 

d. Doorasho: Waxaa loola jeedaa hannaanka qof iyo 

cod ee muwaadiniinta JFS ugu                   

codaynayaan si loogu kala guulaysto 

jago siyaasadeed oo loo tartamayo; 

e. Xisbi: Waxaa loola jeedaa sida lagu qeexay 

xeerka ururrada iyo xisbiyada 

siyaasadda; 

f. Urur: Waxaa loola jeedaa sida lagu qeexay 

xeerka ururrada iyo xisbiyada 

siyaasadda; 

g. Wakiil: Waxaa loola jeedaa wakiillada 

xisbiyadu/ururradu u soo dirsadaan la 

socodka xarumaha iyo goobaha ay ka 

dhaceyso diiwaan-gelinta 

codbixiyeyaasha iyo codeynta; 

h. Guddiga: Waxaa loola jeedaa Guddiga Madaxa-

bannaan ee Doorashooyinka Qaranka 

iyo Soohdimaha; 

i. Goobaha codbixinta: Waxaa loola jeedaa dhismo kasta, 

qaybka mid ah dhismo, guri ama goob 

xiran oo loogu tala-galay in lagu qabto 

codbixinta inta ay socdaan hawlaha 

codbixinta; 

j. Xafiisyada sare: Waxaa loola jeedaa xafiis waliba ee ka 

sarreeya xafiiska shaqada haya ee 

qaab-dhismeedka Guddiga ee ku xusan 

qodobka 6 (1) ee Xeerkan; 

k. Baarlamaan: Waxaa loola jeedaa Golaha Shacabka iyo 

Aqalka Sare ee BJFS; 

l. Goleyaasha Wakiilada: Waxaa loola jeedaa laamaha sharci-

dejinta ee heer dowlad goboleed sida uu 

dhigayo dastuurka dowlad-goboleed 

kasta/SSC-Khaatumo; 

m. Goleyaasha Deegaanka: Waxaa loola jeedaa golayaasha 

deegaanka ee degmooyinka dalka; 

n. Magaalo: Waxaa loola jeedaa degmo iyo deegaan 

kasta oo maamul juqraafiyad ahaan u 

hoostaga degmadaas; 

o. Xarun doorasho: Waxaa loola jeedaa meesha laga 

maamulo goobaha codbixinta; 

p. Codbixiye: Waxaa loola jeedaa qof kasta ee buuxiya 

shuruudaha lagu xusay qodobbada 

Xeerkan, kuna jira diiwaanka cod-

bixiyaha; 

q. Diiwaanka codbixiyeyaasha: Waxaa loola jeedaa Buug, Aalad ama 

qalab kasta oo lagu keydiyo xogta cod-

bixiyeyayaasha sida ku cad Xeerkan; 

r. Warbaahinta: Waxaa loola jeedaa nooc kasta oo ka 

mid ah qaababka warka laysu gaarsiiyo 

si guud oo qoraal, maqal, muuqaal ah 

ama baraha bulshada ee kala duwan; 

s. Dokumentiyada: Waxaa loola jeedaa warqad, aalad ama 

qalab lagu keydiyo macluumaad qoraal 

ahaan, maqal ama muuqaal; 

t. JFS: Waxaa laga soo gaabiyay 

Jamhuuriyadda Federaalka ee 

Soomaaliya; iyo 

u. BJFS: Waxaa laga soo gaabiyay Baarlamaanka 

Jamhuuriyadda Federaalka ee 

Soomaaliya. 

v. GSH: Waxaa loola jeedaa Golaha Shacabka ee 

Baarlamaanka Federaalka Soomaaliya 

w. AQS: Waxaa loola jeedaa Aqalka Sare ee 

Baarlamaanka Federaalka Soomaaliya 

 

2. Haddii Xeerkan dhexdiisa lagu sheego lab ama dheddig waxaa loola jeedaa labada 

jinsi.  

3. Haddii Xeerkaan dhexdiisa lagu sheego magac keli ah waxa uu noqon karaa 

wadarta keligaas haddii siyaaqa (dhihiddu) sidaas khasbayso.  

Qodobka 3aad: Mabaadi’da Doorashooyinka Qaranka  

Mabaadi’da guud ee nidaamka doorashooyinku waa in ay ahaadaan kuwo:   

a) Xor ah, caddaalad ah, codkuna qarsoodi yahay, oo ka maran: takoor, eex, 

musuqmaasuq, cabsigelin, hanjabaad, marin-habaabin iyo faragelin 

shisheeye;   

b) Dammaanad qaada xuquuqda siyaasadeed ee muwaaddinka, sida ku xusan 

qodobka  

21aad ee Dastuurka;   

c) Sugaya geeddisocodka doorashada, oo si sahlan loo fahmi karo xeerarkiisa, 

qaababkiisa iyo habraacyadiisaba, uuna fulinayo Guddiga Madaxabannaan 

ee Doorashooyinka  

Qaranka iyo Soohdimaha;   

d) Dammaanad qaadaya in dhammaan muwaaddiniinta buuxiyey shuruudaha 

xeerku tilmaamayo ay leeyihiin xaqa dhiibashada codkooda si siman;   

e) Sharci ku salaysan, geed-disocodkiisana loo maareeyey, loona korjoogteeyey 

si madaxbannaan oo sugaya hab daahfuran oo isla xisaabtan leh;   

f) Xaqiijinaya in aan lagu xadgudbin midnimada Jamhuuriyada iyo bulshada  

Soomaaliyeed;  

g) Dammaanad qaada in dhammaan qaybaha kala duwan ee bulshada 

Soomaaliyeed ay helaan matalaad caddaalad ah, siiba dadka baahiyaha 

gaarka ah qaba  

h) Dammaanad qaada fulinta qoondada haweenka ee boqolkiiba soddon (30%)  

i) Xaqiijinaya in bulshada Jamhuuriyadda Soomaaliya ay helaan matalaad 

caaddil ah siiba beelaha laga tirada badan yahay si loo gaaro caddaalad loona 

ilaaliyo dheelitirka saamiqaybsiga bulshada Soomaaliyeed;   

j) Dhiirigelinaya nidaamka siyaasadeed ee xisbiyada badan, islamarkaana 

tixgalinaya xaaladda amni iyo tan dhaqan dhaqaale ee Jamhuuriyadda;   

k) Qof kasta oo muwaadin ah oo ka tirsan urur/xisbi buuxiyana shuruudaha 

doorashada waxa uu xaq u leeyahay in uu u tartamo xilalka hay’adaha sida 

tooska ah loo doorto ee heer deegaan, Dowlad-goboleed/SSC-Khaatumo iyo 

heer Qaranba; iyo  

l) Ka hortaga hurinta colaadaha.  

  

Qodobka 4aad: Baaxadda iyo Ujeeddada Xeerka  

1. Xeerkan waxaa lagu dhaqayaa dhammaan hawlaha maamulka doorashooyinka 

Jamhuuriyadda Federaalka Soomaaliya.  

2. Ujeedooyinka Xeerkan waa:  

a) In lagu qeexo laguna tilmaamo nooca doorasho ee loogu guuleeysanayo xilal 

loo tartamaayo iyo deegaandoorashada ee dalka JFS;  

b) In lagu nidaamiyo habka iyo hannaanka diiwaangelinta codbixiyeyaasha iyo 

murashixiinta ka qaybgalaya hawlaha doorashooyinka;  

c) In lagu maamulo doorashooyinka Madaxweynaha, Hoggaamiyayaasha iyo 

Hoggaamiye Ku-xigeennada Dowlad Goboleedyada/SSC-Khaatumo iyo 

Gobolka Banaadir;  

d) In lagu maamulo doorashooyinka Golaha Shacabka iyo Aqalka Sare ee BJFS;  

e) In lagu maamulo doorashooyinka golayaasha wakiillada ee Dowlad 

Goboleedyada/ SSC-Khaatumo;  

f) In lagu maamulo doorashooyinka golayaasha deegaanka, Duqa magaaalada, 

iyo Ku-xigeenka Duqa ee dowladaha hoose;  

g) In uu caddeeyo awoodaha iyo waajibaadka xafiisyada doorashooyinka ee uu 

dhiso  

Guddiga una xilsaaran maamulidda hawlaha doorashada;  

h) In lagu nidaamiyo habka iyo hannaanka hawlaha doorashooyinka; iyo  

i) In lagu cayimo falalka lidka ku ah hannaanka iyo hawlaha doorashooyinka 

JFS iyo ciqaabaha ay la kulmeyso ciddii ku kacda.   

CUTUBKA 2AAD:  MAAMULKA DOORASHOOYINKA  

Qodobka 5aad: Guddiga Madaxa-bannaan ee Doorashooyinka Qaranka iyo 

Soohdimaha  

1. Guddigu waa hay’adda u xilsaaran maamulka iyo hirgelinta doorashooyinka kala 

duwan iyo arrimaha soohdimaha ee JFS.  

2. Guddigu si uu u guto una fuliyo waajibaadka doorashooyinka ee loo dhisay waxa 

uu ku yeelanayaa xafiisyo degaannada kala duwan ee Dalka.  

3. Xafiisyada Guddiga ee dalku waxa ay u xilsaaran yihiin fulinta hawlaha doorasho ee 

uu Guddigu u xilsaarto ee ka dhacaya meelaha ay ka dhisan yihiin.  

4. Guddigu waxa uu magaalo-madaxyada Dowlad-goboleedyada/SSC-Khaatumo ku 

yeelanayaa xafiisyo doorasho oo qaab-dhismeedkooda iyo waajibaadkooda shaqo 

uu Guddigu ku soo saarayo xeer-nidaamiye waafaqsan Xeerkan iyo Xeerka lagu 

dhisay Guddiga.  

5. Haddii duruufuhu ay saamixi waayaan in xafiisyo laga furo degaannada qaarkood 

waxaa go’aan ka gaarayo guddiga.  

  

Qodobka 6aad: Qaab-dhismeedka Maamulka Doorashooyinka  

1. Qaab-dhismeedka Guddiga ee maamulka doorashooyinku waxa ay noqonayaan 

sidan soo socota:  

a) Xarunta Dhexe ee Guddiga;  

b) Xafiisyada doorashada ee Dowlad Goboleedyada/SSC-Khaatumo iyo Gobolka 

Banaadir.   

c) Xarumaha doorashooyinka ee degmooyinka;   

d) Goobaha Codbixinta.  

2. Dhismaha, hagista, iyo korjoogtaynta xafiisyada heerarka kala duwan ee 

doorashada waxaa leh Guddiga si waafaqsan Xeerkan iyo Xeerka lagu dhisay 

Guddiga.  

  

Qodobka 7aad: Xilka iyo Awoodaha Guddiga Doorashooyinka   

1. Iyada ooaan waxba loo dhimmayn awoodaha Guddiga ee ku xusan Dastuurka iyo 

Xeerka lagu dhisay, Guddigu waxa uu fulinayaa hawlaha soo socda:   

a) In uu sameeyo daraasad ku saabsan sidii loo sameyn lahaa goobo codbixin 

oo ay codbixiyeyaashu codkooda ka dhiibtaan maalinta doorashada;  

b) In uu muddeeyo wakhtiga doorashooyinka la qabanayo;  

c) In uu cayimo tirada iyo goobaha cod-bixinta ee dalka;  

d) In uu magacaabo, eryo, anshax-mariyo shaqaalaha xafiisyada kala duwan ee 

doorashooyinka si waafaqsan Xeerka lagu dhisay Guddiga iyo Xeerarka kale 

ee khuseeya;  

e) In uu qorsheeyo dhaqaalaha iyo miisaaniyadda lagu maamulayo hawlaha 

doorashooyinka; 

f) In uu ku dhawaaqo natiijooyinka doorashooyinka dalka si ku meel gaar ah, 

inta aan  

Maxkamadda Sare ee Federaalka ansixin, si kama-dambeys ah;  

g) In uu si joogto ah u kormeero goobaha kala duwan ee loo asteeyay in ay 

codbixintu ka dhacdo;  

h) In ay u kormeeraan si kedis ah iyo si qorshaysanba goobaha 

doorashooyinka iyo meel kasta oo hawshoodu khuseyso;   

i) In uu go’aan ka gaaro murannada iyo cabashooyinka doorashooyinka ee ka 

soo gaara xafiisyada hoos yimaada ee doorashooyinka; iyo   

j) In uu diiwaangeliyo ururrada/xisbiyada siyaasadeed iyo codbixiyeyaasha.  

2. In ay fuliyaan waajibaad kasta oo ay awood u siiyeen Xeerka lagu dhisay Guddiga 

iyo Xeerarka kale ee dalka ee dhaqan-galka ah.  

Qodobka 8aad: Samaynta Xafiisyo doorasho iyo Astaynta Goobaha 

Codbixinta 

1. Guddigu si uu u guto waajibadkiisa shaqo waxa uu astaynayaa xarumaha iyo 

goobaha codbixinta dalka.  

2. Xarumaha doorasho ee ku xusan faqrada (1) ee Qodobkan, waxa ay hoos 

imaanayaan xafiisyada doorasho ee magaalo-madaxyada Dowlad 

Goboleedyada/SSC-Khaatumo iyo Gobolka Banaadir ee uu Guddigu dhisayo waxa 

ayna fulinayaan hawlaha doorasho ee xarumahaasi u xilsaaran yihiin si waafaqsan 

Xeerkan.  

3. Goobaha codbixinta ee ku xusan faqrada (1) ee Qodobkan, waxa ay hoos 

imaanayaan Xarumaha Doorasho uu Guddigu dhisayo waxa ayna fuliyaan hawlaha 

doorashada ee goobaha codbixinta.  

4. Xafiisyada doorashooyinka waxaa ka hawl-galaya hawl-wadeeno kala duwan oo ay 

u idmadaan Guddigu.  

5. Xafiisyada Doorasho ee magaalo-madaxyada dowlad goboleedyadu/ SSC-Khaatumo 

waxa ay mas’uul ka yihiin fulinta hawsha doorashooyinka ee ka dhacaysa 

deegaanka Dowlad-goboleedka/ SSC-Khaatumo ay ka dhisan yihiin.  

6. Xarun iyo goob kasta ee codbixineed waxa ay yeelanaysaa oo ka hawl-galaya 

maamule, maamule ku-xigeen, xoghaye iyo hawl-wadeen iyo shaqaale ku filan.  

7. Magacaabista, shaqaalaysiinta, anshax-marinta iyo eryidda dhammaan hawl-

wadeenada kala duwan ee ka hawl-galaya xafiisyada iyo goobaha doorasho waxaa 

iska leh Guddiga si waafaqsan Xeerka lagu dhisay Guddiga iyo Xeerkan.  

8. Guddigu waxa ay kordhin karaan tirada shaqaalaha ku-meel gaarka ah ee ka hawl-

galaya xafiisyada doorasho ee heer Dowlad-goboleed/SSC-Khaatumo, xarumaha iyo 

goobaha codbixinta haddii loo baahdo.  

Qodobka 9aad: Shaqaalaha Xafiisyada Doorashooyinka  

1. Shaqaalaha ku-meel gaarka ah iyo hawl-wadeenada ka hawl-galaya xafiisyada 

doorasho ee ku xusan faqradda 7aad ee qodobka 8aad ee Xeerkan waa in lagu 

wargeliyo laguna tababaro mas’uuliyadda loo idmaday.  

2. Madaxda iyo hawlwadeennada ka hawlgalaya xarumaha iyo goobaha 

doorashooyinka, waxaa lagu hor dhaarinayaa xubno kamid ah Guddiga, dhaar 

fagaare ah oo la baahiyay, taasoo ah sidan “Waxaan ku dhaaranayaa magaca 

Ilaahay in aan hawsha doorashooyinka u guto si xilkasnimo, dhexdhexaadnimo iyo 

daacadnimo leh, kuna shaqaynayo caddaalad iyo si waafaqsan Dastuurka iyo 

xeerarkakale ee Dalka”.  

3. Dhaarta ku xusan faqradda kore kama saamaxayso dhaar kasta oo kale oo uu 

sharci waajibiyay oo laga doonayo xubintaas.   

4. Dadka ku jira xisbiyada/ururrada siyaasadda, xubnaha ciidamada kala duwan, 

shaqaalaha Dowladda iyo cid kasta oo arrimo siyaasadeed si ugu lug leh, looma 

magacaabi karo in ay ka hawlgalaan xafiisyada doorashooyinka ee ku xusan 

qodobka 6 (1) ee Xeerkan.   

5. Shaqaalaha ku-meel gaarka ah ee ka hawl-galaya xafiisyada doorashooyinka waxa 

ay shaqadoodu dhammaanaysaa marka ay dhammaato doorashadu oo natiijada 

loogu dhawaaqo, hase yeeshee Guddigu wuu u kordhin karaa muddada shaqada 

haddii loo baahdo.   

6. Shaqaalaha iyo hawl-wadeennada ka hawl-galaya xafiisyada doorashooyinka waxa 

ay yeelanayaan gunnooyin uu Guddigu qorsheeyo iyaga oo ku salaynaya xilalka ay 

ku kala magacaaban yihiin.  

7. Dhammaan shaqaalaha iyo hawl-wadeennada waxaa waajib ku ah dhawrista 

dhammaan xeerarkadoorashooyinka waxa ayna saxiixayaan Xeerka hab-dhaqanka 

shaqaalaha iyo hawlwadeenada doorashooyinka ee uu Guddigu soo saaro.   

Qodobka 10aad: Xasaanadda Xubnaha Guddiga   

1. Xubnaha Guddigu waxa ay leeyihiin xasaanadda lagu siiyay Dastuurka iyo Xeerka 

lagu dhisay.   

2. Waxaa reeban in xubnaha Guddiga laga qaado tallaabo baaritaan, waraysi 

dacwadeed, qabasho ama xiritaan ama tallaabo kale oo ciqaab la xiriirta inta uu ku 

guda jiro shaqadiisa, haddii aan lagu qaban isaga oo dambi faraha kula jiro ama aan 

oggolaansho looga helin Maxkamadda Sare ee Federaalka ee Dalka.   

3. Dhammaan shaqaalaha ku-meel gaarka ah ee ka shaqaynaya xafiisyada 

doorashooyinka waxa ay la mid yihiin sharci ahaan Saraakiisha Dowladda inta ay 

shaqeynayaan (Public officers) waana in lagu xurmeeyo shaqadooda inta ay ku 

guda jiraan gudashadooda hawlaha doorashooyinka.  

4. Shaqaalaha ku xusan faqrada (3) ee Qodobkani haddii ay galaan dambi la xiriira 

doorashooyinka waxaa lagu soo oogi karaa dambigaas kaddib marka doorashadu 

dhammaato haddii aan la qaban iyaga oo dambi faraha kula jira.  

5. Dhismooyinka, xafiisyada iyo agabka Guddiga doorashooyinka laguma samayn 

karo baaris la xiriirta dacwad ciqaabeed inta ay doorashadu socoto iyada oo aan 

oggolaansho laga haysanin Maxkamadda Sare ee Federaalka ee Federaalka.  

 

CUTUBKA 3AAD: NIDAAMKA DOORASHOOYINKA DALKA  

Qodobka 11aad: Nidaamka Doorashooyinka Dalka  

1. Hannaanka doorashada Madaxweynaha Jamhuuriyadda Federaalka Soomaaliya, 

Hoggaamiyaha iyo Hoggaamiye Ku-xigeenka Dowlad Goboleedka, SSC-Khaatumo, 

Duqa Caaasimadda Muqdisho, Ku-xigeennada, Duqa Magaalada iyo Ku-xigeenka ee 

degmooyinka waxa ay noqonaysaa doorasho lagu kala guulaysanayo cod hal dheeri 

ah ee ah tirada codadka ansaxay.  

2. Hannaanka Doorashada labada aqal ee Baarlamaanka Federaalka Soomaaliya waxa 

ay noqonaysaa doorasho lagu kala guulaysanayo nidaamka matalaadda isu-dheeli-

tiran ee liiska furan.  

3. Hannaanka Doorashada ee Xildhibaannada Golaha Shacabka ee Gobolada Waqooyi 

(Soomaaliland) iyo beelaha laga tirada badanyahay waxaa lagu soo dooranayaa 

habka doorashada ee ‘horreeyaa dheereeya’ ee listada furan ee Xisbiga Dalka oo 

midaysan. 

4. Hannaanka Doorashada Golaha Wakiillada Dowlad-gobolleedyada/SSC-Khaatumo, 

Golaha Caasimadda Muqdisho iyo Golaha Deegaanka ee degmooyinka waxa ay 

noqonaysaa doorasho lagu kala guulaysanayo nidaamka matalaadda isu-dheeli-

tiran ee liiska xiran.  

5. Doorashadu waxa ay ka dhacaysaa meel walba oo ay suuragal ka tahay dalka.  

 

Qodobka 12aad: Doorashada Madaxweynaha JFS  

1. Madaxweynaha Jamhuuriyadda Federaalka ah waxaa soo dooranaya 

codbixiyeyaasha   diiwaangashan ee JFS waxaana ku tartamaya murashixiinta 

saddexda xisbi ee Dalka iyada oo murashixiinta Madaxweyne lagu dooranayo hal 

warqad codbixineed.  

2. Doorashada Madaxweynaha Dowladda Federaalka Soomaaliya waxaa ku 

guuleysanaya murashaxa Madaxweyne ee hela cod hal dheeri ah tirada codadka 

ansaxay.  

  

Qodobka 13aad: Doorashooyinka Golaha Shacabka ee BFS  

1. Golaha Shacabka waxaa dooranaya dhammaan codbixiyeyaasha diiwaangashan ee 

JFS, waxaana ku tartamaya saddexda xisbi ee dalka waxaana loogu kala 

guuleysanaya kuraasta habka ku qeexan qodobka 68aad ee Xeerkan.  

2. Si wafaqsan Dastuurka, kuraasta loo tartamayo ee Golaha Shacabku waa 275 

xubnood, waxa ayna matelaan dhammaan Bulshada Soomaaliyeed meel walba oo 

ay joogaan.  

3. Xildhibaannada Golaha Shacabka ee Baarlamaanka Federaalka Soomaaliya waxaa 

lagu dooranayaa doorasho toos ah, qarsoodi ah, xor ah oo xalaal ah oo ku salaysan 

nidaamka doorasho ee habka liiska furan ee isu-dheellitirka kuraasta iyo codadka 

dalka oo midaysan.  

4. Xisbi kasta waxa uu soo gudbinayaa laban laab dhammaan liiska murashaxiinta 

Golaha Shacabka ee dalka oo dhan una qoran si taxane ah oo uu ku cadyahay 

tirsiga kursigu magaca hortiisa.  

5. Labada liis waxa ay kala noqonayaan: liiska murashaxiinta tartamaya iyo liiska 

kayd ka ah.  

6. Hannaanka Doorasho ee Golaha Shacabku waxa uu noqonayaa mid tixgelinaya 

isku dheellitirnaanta qaybaha bulshada iyo saami-qaybsiga beelaha Soomaaliyeed.  

7. Guddiga oo la tashanaya madaxda xisbiyada ayaa Xeer ku soo saaraya habraaca iyo 

shaxda ay xisbiyadu raacayaan marka ay soo gudbinayaan liisaska murrashaxiinta 

Goleyaasha iyada oo la dhowrayo dheellitirka matelaadda qaybaha bulshada, saami-

qaybsiga beelaha Soomaaliyeed iyo fulinta qoondada haweenka ee boqolkiiba 

soddon (30%).  

  

Qodobka 14aad: Doorashooyinka Aqalka Sare ee BFS 

1. Aqalka Sare waxaa uu matelaa Dowlad Goboleedyada dalka/SSC-khaatumo waxa 

uuna ka kooban yahay 54 xubnood iyo metalaada Gobolka Banaadir sida lagu 

xaqiijin doono Cutubka 5aad ee Dastuurka JFS. 

2. Xubnaha Aqalka Sare ee Dowlad Goboleed, SSC-Khaatumo iyo Gobolka Banaadir 

waxaa soo dooranaya codbixiyeyaasha diiwaangashan ee deegaanka dowlad-

goboleedkaas/ SSC-Khaatumo iyada oo ay ku tartamayaan murashixiinta saddexda 

xisbi ee dalka, waxaana loogu kala guuleysanayaa kuraasta sida ay u kala helaan 

tirada guud ee codadka ansaxay sida uu tilmaamayo qodobka 69aad ee Xeerkan.  

3. Xildhibaannada Aqalka Sare ee Baarlamaanka Federaalka Soomaaliya waxaa lagu 

dooranayaa doorasho toos ah, qarsoodi ah, xor ah oo xalaal ah oo ku salaysan 

nidaamka doorasho ee habka liiska furan ee isu-dheellitirka kuraasta iyo codadka.  

4. Xisbi kastaa waxa uu soo gudbinayaa laban laab liiska murashaxiinta kuraasta 

Aqalka Sare oo Dowlad gobolaysan/SSC-Khaatumo una qoran si taxane ah.  

5. Labada liis waxa ay kala noqonayaan: liiska murashaxiinta tartamaya iyo liiska 

kayd ka ah. 

6. Hannaanka Doorasho ee Aqalka Sare waxaa waajib ah in uu tix-geliyo isku 

dheellitirnaanta qaybaha bulshada ee wada dega deegaanka Dowlad-goboleed 

kasta/SSC-Khaatumo  

7. Guddiga oo latashanaya madaxda xisbiyada ayaa xeer ku soo saaraya habraaca iyo 

shaxda ay xisbiyadu raacayaan marka ay soo gudbinayaan liisaska murrashaxiinta 

Aqalka Sare, ee dheellitirka matelaadda bulshada iyo fulinta qoondada haweenka 

boqolkiiba soddon (30%).  

8. Doorashada xildhibaanada Aqalka Sare ee gobollada waqooyi ee Soomaaliland 

waxa ay ka dhacaysaa magaalo madaxda Muqdisho, waxaana dooranaya 

dhammaan cod-bixiyeyaasha diiwaangashan ee ka soo jeeda Gobollada Waqooyi.   

9. Xubnaha Aqalka Sare ee SSC-Khaatumo waxaa lagu soo dooranayaa Caasimadda 

SSC-Khaatumo. 

10. Hadii ay doorashada Aqalka Sare ka qabsoomi waydo Dowlad Goboleed/SSC-

Khaatumo, duruufo jira awgood, waxaa xubnaha Aqalka Sare ee ka soo jeeda 

deegaanadaas dooranaya codbixiyeyaasha diiwaangashan ee deegaanada kale ee 

Guddigu u asteeyo 

  

Qodobka 15aad: Doorashada Hoggaamiyeyaasha iyo Ku-xigeenka  

1. Hoggaamiyaha iyo Hoggaamiye ku-xigeenka dowlad goboleedka/SSC-khaatumo 

waxaa soo dooranaya codbixiyeyaasha diiwaangashan ee deegaanka dowlad-

goboleedkaas/ SSC-Khaatumo waxaana ku tartamaya murashixiinta saddexda xisbi 

ee Dalka.  

2. Doorashada Hoggaamiyaha iyo Hoggaamiye ku-xigeenka dowlad goboleedka/SSC-

Khaatumo waxaa ku guuleysanaya murashaxa Hoggaamiye iyo Hoggaamiye ku-

xigeenka ee hela cod hal dheeri ah ee tirada codadka ansaxay.   

  

Qodobka 16aad: Doorashooyinka Golayaasha Wakiillada Dowlad 

goboleedka/SSC-Khaatumo 

1. Tirada xubnaha iyo shuruudaha xubinnimada golayaasha wakiillada dowlad-

goboleedkasta/SSC-Khaatumo waa sida lagu cayimo dastuurka dowlad 

goboleedka/ SSC-Khaatumo.  

2. Xubnaha golayaasha wakiillada ee dowlad-goboleed/ SSC-Khaatumo kasta waxaa 

dooranaya codbixiyeyaasha diiwaangashan ee deegaanka dowlad-goboleedkaas/ 

SSC-Khaatumo waxaana ku tartamaya murashixiinta saddexda xisbi ee dalka 

waxaana loogu kala guuleysanayaa kuraasta sida ay uga kala helaan tirada guud ee 

codadka ansaxay sida uu tilmaamayo qodobka 70aad ee Xeerkan.  

  

Qodobka 17aad: Muddo xileedyada  

1. Muddada xil-haynta Madaxweynaha Jamhuuriyadda Federaalka Soomaaliya, 

Hoggaamiyaha iyo Hoggaamiye Ku-xigeenka Dowlad-goboleedka, SSC-Khaatumo, 

Duqa Caasimadda Muqdisho iyo Ku-xigeennada, Duqa Magaalada iyo Ku-xigeenka 

ee degmooyinka waa shan (5) sano oo ka bilaabanta maalinta loo dhaariyo xilka.  

2. Muddada xil-haynta xubnaha Aqalka Sare, Golaha Shacabka, Golayaasha Wakiillada 

Dowlad goboleedyada SSC-khaatumo, Golaha Caasimadda Muqdisho iyo Goleyaasha 

Deegaanka degmooyinka waa shan (5) sano oo ka bilaabanta maalinta loo dhaariyo 

xilka.  

Qodobka 18aad: Cayimaadda Taariikhda Doorashooyinka la qabanayo 

1. Doorashooyinka dalka waxaa la qabanayaa shantii sanaba mar si waafaqsan 

Qodobka 50aad (2) ee Dastuurka.  

2. Doorashada Barlamaanka Federaalka Soomaaliya iyo Madaxweynaha 

Jamhuuriyadda  

Federaalka Soomaaliya waxaa la qabanayaa hal xilli doorasho oo midaysan shantii 

(5) sanaba mar iyada oo Guddigu cayimayo taariikhda ay qabsoomayso doorashada 

ugu yaraan boqol iyo sideetan (180) maalmood ka hor taariikhda ay codbixintu 

dhacayso.    

3. Doorashada Golaha Wakiilada iyo Hoggaamiyaha iyo ku-xigeenka ee dowlad- 

goboleedka/SSC-Khaatumo waxaa la qabanayaa hal xilli doorasho oo midaysan 

shantii (5) sanaba mar iyada ooGuddigu cayimayo taariikhda ay qabsoomayso 

doorashada ugu yaraan sagaashan (90) maalmood ka hor taariikhda ay codbixintu 

dhacayso.    

4. Doorashada Golaha Caasimadda Muqdisho, Golayaasha Deegaanka, iyo Duqa 

Caasimadda Muqdisho iyo ku-xigeennada, Duqa Magaalada iyo Ku-xigeenka ee 

degmooyinka kale ee dalka waxaa la qabanayaa hal xilli doorasho oo mideysan 

iyada oolaga soo hormarinayo doorashooyinka hay’adaha kale ee dastuuriga ah, 

Guddiga ayaana cayimaya taariikhda ay qabsoomayso doorashada ugu yaraan 

sagaashan (90) maalmood ka hor taariikhda ay codbixintu dhacayso.    

5. Haddii laba xisbi oo ka mid ah xisbiyada qaran ay qaaddacaan doorashada la 

muddeeyay, xisbiyadaasi qaaddacay doorashada waxa ay xaq u leeyihiin in ay 

Maxkamadda Sare ee Federaalka u gudbiyaan cabashadooda la xiriirta qaadicidda 

doorashada.  

6. Guddigu waxa uu u gudbinayaa Maxkamadda Sare ee Federaalka si ay go’aan uga 

gaarto qabashada doorashada muddo aan ka badnayn 21 maalmood oo ka 

billaabata marka guddiga uu u soo gudbiyo codsigiisa.  

CUTUBKA 4AAD: DOORASHOOYINKA DOWLADAHA HOOSE EE 

DALKA 

Qodobka 19aad: Nidaamka doorashada dowladaha hoose 

1. Duqa Caasimadda Muqdisho, Ku-xigeennada, Duqa magaalada iyo ku-xigeenka ee 

degmooyinka, Golaha Caasimadda Muqdisho iyo golayaasha deegaanka ee 

degmooyinka dalka waxaa si toos ah, qof-iyo-cod ah, qarsoodi ah ku dooranaya 

muwaadiniinta codbixiyeyaasha ah ee deggan kana diiwaangashan Caasimadda 

Muqdisho iyo degmooyinka kale ee Dalka.    

2. Murashixiinta urur/xisbi kasta ee u tartamaya Duqa Caaasimadda Muqdisho iyo 

ku-xigeennada, duqa magaalada iyo ku-xigeenka ee degmo kasta oo ay doorasho ka 

dhacayso waxaa lagu dooranayaa iyaga oo isku sidkan oo ka dhigan hal murashax, 

waxaana loogu kala guuleysanayaa cod hal dheeri ah ee codadka ansaxa ah ee 

Caasimadda Muqdisho iyo degmada loo tartamay.  

3. Ururrada/xisbiyada marka ay soo gudbinayaan liisaska musharaxiinta goleyaasha 

deegaanka ama dowladaha hoose waa in ay fuliyaan qoondada haweenka oo ah 

boqolkiiba soddon (30%). 

4. Degmooyinka dalka ee ay doorashadu ka qabsoomayso waa degmooyinkii jiray 31 

Diseembar 1990.   

  

Qodobka 20aad: Doorashada golayaasha deegaanka ee degmooyinka dalka 

1. Doorashada Golayaasha deegaanka ee degmooyinka dalka waxaa ku tartamaya 

ururrada/xisbiyada siyaasadda ee diiwaangashan waxaana loogu tartamayaa 

nidaamka matelaadda isu-dheellitiran ee liiska xiran.  

2. Hannaanka Doorasho ee goleyaasha deegaanka ee degmooyinka wuxuu 

noqonayaa mid tix-galinaya isu dheeli tirnaanta qaybaha bulshada beelaha 

Soomaaliyeed ee wada daga degmooyinka doorashadu ka dhaceyso isla markaana 

loo xiro qoondada haweenka oo ah boqolkiiba soddon (30%). 

3. Guddiga ayaa xeer-nidaamiye ku soo saaraya habraaca iyo shaxda ay 

ururrada/xisbiyadu raacayaan marka ay soo gudbinayaan liisaska murashaxiinta 

golayaasha deegaanka degmooyinka si loo dhawro dheellitirka matelaadda 

bulshada ee ku xusan faqradda 2aad ee qodobkan.  

4. Doorashada golayaasha deegaanka ee degmooyinka oo ay ku tartamayaan 

Ururrada Siyaasadda waxaa ku guuleysanaya saddexda urur siyaasadeed ee hela 

codadka ugu badan ee ansaxa ah ee doorashooyinka goleyaasha deegaanka ee 

degmooyinka kuwaas oo noqonaya saddexda xisbi ee uu Dalku yeelanayo sida uu 

dhigayo Qodobka 54 (2) ee Dastuurka KMG ah.    

5. Xubnaha golayaasha deegaanka ee ku soo baxay ururro siyaasadeed aan xisbi 

noqon waa in ay ku biiraan mid ka mid ah saddexda xisbi ee guuleeystay.   

 

Qodobka 21aad: Shuruudaha u tartamidda doorashooyinka dowladaha hoose 

1. Duqa magaalada iyo kuxigeenka duqa magaalada, iyo xubnaha golayaasha 

deegaanka ee degmooyinka dalka waxaa u tartami kara qofkii buuxiya shuruudaha 

soo socda:  

a) In uu yahay muwaaddin JFS;  

b) In uu yahay codbixiye ka diiwaangashan degmada uu ka tartamayo;  

c) In taariikhda doorashada u buuxsantay 25 sano jir;   

d) In uu ku soo galo tartanka magaca Urur/xisbi siyaasadeed.  

e) In aanu ku dhicin xukun maxkamad awood u lihi kaga joojisay qabashada 

xil dowladeed ama looga qaaday xuquuqdiisa tartanka iyo codeynta 

doorashooyinka dambi culus awgiis;  

f) In aanu hayn xil dowladeed kale; iyo  

g) In uu bixiyo khidmada tartanka.  

2. Qofkii loo doorto jagooyinka ku xusan faqradda 1aad ee qodobkan waxaa ka 

reebban muddada uu hayo xilka loo doortay:  

a) Qabashada xil dowladeed kale aan sharcigu u oggolaan;  

b) In uu hantidiisa ka iibiyo dowladda ama ka ijaaro;  

c) In uu iibsado ama kireysto hanti dowladeed.  

  

Qodobka 22aad: Muqdisho iyo Degmooyinka Gobolka Banaadir   

1. Magaala-madaxda Dalka ee Muqdisho waxa ay yeelanaysaa Golaha Caasimadda 

Muqdisho oo ka koobnaanaya 97 xubnood iyo Duqa Caasimadda Muqdisho iyo ku-

xigeennada oo ay si toos ah, qarsoodina ah u soo dooranayaan cod-bixiyeyaasha ka 

diiwaangashan magaalada Muqdisho.   

2. Degmo kasta ee magaalo madaxda Dalka ee Muqdisho waxa ay yeelanaysaa gole 

deegaan oo ay si toos ah, qof-iyo-cod ah, qarsoodi ah u soo dooranayaan 

codbixiyeyaasha ka diiwaangashan degmada.  

3. Guddoomiyaha Degmada iyo kuxigeenka guddoomiyaha degmada ee degmooyinka 

caasimadda Muqdisho waxaa iska dhex dooranaya Goleyaasha Deegaanka ee 

degmo kasta. 

4. Degmooyinka Caasimadda Muqdisho waxa ay yeelanayaan laba darajo oo kala ah: 

(A) iyo (B) iyada oo tirada golaha deegaanka ee degmooyinka darajadoodu tahay 

(A) noqonayso 27 xubnood, halka tirada golaha deegaanka ee degmooyinka 

darajadoodu tahay (B) noqonayso 21 xubnood.  

5. Darajada degmo kasta oo ka mid ah degmooyinka Caasimadda Muqdisho waxaa 

soojeedinaya Duqa Caasimadda Muqdisho isaga oo gudbinaya Wasiirka Arrimaha 

Gudaha ee Xukuumadda Federaalka Soomaaliya iyada oo ay ansixinayaan Golaha 

Wasiirada Xukuumadda Federaalka, Madaxweynaha JFS uu ku soo saarayo 

digreeto.   

Qodobka 23aad: Degmooyinka Dowlad-goboleedyada/SSC-Khaatumo iyo 

Darajooyinkooda 

1. Degmo kasta ee Dowlad Goboleedyada, SSC-Khaatumo ee waafaqsan sida ku 

qeexan faqradda 4aad ee qodobka 19aad ee Xeerkan waxa ay yeelanaysaa gole 

deegaan, duqa magaalada iyo ku-xigeenka oo ay si toos ah, qof-iyo-cod ah, 

qarsoodi ah ku soo doortaan codbixiyeyaasha ka diiwaangashan degmada.   

2. Darajooyinka iyo tirada xubnaha gole deegaan kasta ee degmooyinka dowlad 

goboleedka/ SSC-Khaatumo waxaa lagu salaynayaa Xeerarka u degsan dowlad-

goboleedyada ee nidaaminaya arrimaha dowladaha hoose iyada oolagu 

jaangoynayo degmooyinkii jiray ka hor 31 Diseembar 1990.   

 

CUTUBKA 5AAD: DIIWAANGELINTA CODBIXIYEYAASHA 

Qodobka 24aad: Xaqa ka qaybgalka doorashooyinka 

1. Si Muwaadiniinta JFS u adeegsadaan xaqa ka qaybgalka siyaasadda ee ku xusan 

Qodobka 21aad ee Dastuurka JFS, Guddigu waa in uu qaado tallaabo kasta ee 

lagama maarmaan u ah in muwaadiniinta Soomaaliyeed ay ka qaybqaataan 

doorashooyinka, isku diiwaangeliyaan codbixiye ahaan, codeeyaan 

doorashooyinka heerarka Dowladda ugana qayb noqdaan dhaqdhaqaaqa 

siyaasadeed ee nabdoon.  

2. Tallaabooyinka Guddiga ee faqraddaan waxaa ka mid noqon kara:  

a) In uu dejiyo oo fuliyo qorshe wacyigelineed ee codbixiyeyaasha;  

b) In uu dejiyo oo suurtageliyo qaab ay dadka dhan uga qayb qaadan karaan 

doorashada sida diyaarin barnaamijyo dhiirrigelin ah ee xaqa ka 

qaybqaadashada;  

c) In uu korjoogtayn ku sameeyo habka dimuqraadiyadeed ee xisbiyada iyo 

ururrada siyaasaddu u shaqeeyaan si ay u soo doortoon xubnaha uga 

qaybgalaya doorashooyinka; 

70



Bogga 24 
 

d) In uu muddo ku filan ku soo saaro xeer-nidaamiyeyaasha dhaqangelinta 

doorashooyinka iyo in uu u fududeeyo in qaybaha bulshadu ogaadaan 

Xeerarka lagu maamulo doorashooyinka; iyo  

e) In uu suurtageliyo hab sahlan oo lagu heli karo xogta doorashooyinka iyo 

qaababka muwaaddinku uga qaybqaadan karo.  

f) In Guddigu xubnihiisa iyo dhammaan masuuliyiinta, hawl-wadeennada iyo 

shaqaalihiisa ku tababaro dhaqangelinta Xeerarka iyo dhowrista anshax 

doorashada.  

  

Qodobka 25aad: Mabaadi’da Diiwaangelinta Codbixiyaha 

1. Jamhuuriyadda Federaalka Soomaaliya waxa ay yeelaneysaa diiwaanka 

codbixiyeyaasha dalka oo uu diyaarinayo Guddigu oo ay ku jiraan dhammaan 

codbixiyeyaasha JFS.  

2. Diiwaan-gelinta codbixiyeyaasha waxaa ka mas’uul ah Guddiga waxa uuna 

sameynayaa diiwaanka codbixiyeyaasha oo lagu diiwaan-gelinayo qof kasta oo 

buuxiya shuruudaha diiwaan-gelinta codbixiyaha. 

3. Guddiga ayaa mas’uul ka ah diiwaan-gelinta, kaydinta xogta diiwaanka iyo 

xafidaadda xogta ku jirta diiwaanka si waafaqsan Xeerkan iyo Xeerka Dhowrista 

Xogta.  

4. Codbixiyuhu waxa uu codkiisa ka dhiibanayaa maalinta doorashada meesha uu 

iska diiwaangeliyey.  

5. Codbixiyuhu waxa uu xaq u leeyahay in uu helo marka la diiwaangeliyo Kaarka 

diiwaan-gelinta codbixiyaha oo ay ku dhameystiran tahay faahfaahinta ku xusan 

Qodobka 29aad, Faqrada (2) ee Xeerkan.   

6. Guddigu doorasho kasta ee golayaasha deegaanka waa in ay cusbooneysiiyaan 

diiwaanka codbixiyeyaasha kaasoo lagu geli doono doorashooyinka heerarka kale 

ee Dowladda.  

7. Muwaadin kasta ee doonaya in uu isku sharraxo jago loo tartamayo ama doonaya in 

uu codeeyo waa in uu yahay codbixiye diiwaangashan.  

8. Muwaadin kasta hal mar ayuu isku diiwaangelin karaa codbixiye ahaan. 

9. Diiwaangelinta codbixiyaasha, wixii aan halkan lagu sheegin, waxaa nidaaminaya 

xeer gaar ah oo Guddigu soo saaro.  

  

Qodobka 26aad: Shuruudaha diiwaan-gelinta codbixiyaha 

1. Waxaa codbixiye ahaan isku diiwaangelin kara qof kasta oo muwaadin Soomaali 

ah oo gaaray da’da 18 sano waqtiga diiwaan-gelinta.  

2. Diiwaan-gelinta codbixiyeyaasha waxaa ka reebban:  

a) Muwaadin kasta oo aan xiskiisku dhammeyn;  

b) Maxaabiista xukuman ama xabsi ugu jira dambi uu galay awgeed;  

c) Dadka ajaanibta ah ee dalka ku sugan;  

d) Muwaadinka ay maxkamad awood u leh ku ridday xukun kama dambays ah 

oo la xiriira dambi doorasho shantii sano ee la soo dhaafay; ama  

e) Qofka xukun maxkamad awood u leh looga joojiyay codeynta.  

3. Qofna xaq uma lahan in uu isku diiwaangeliyo hal mar kabadan, sidoo kale xaq 

uma lahan in uu hal mar kabadan codeeyo. 

  

Qodobka 27aad: Fulinta Diiwaan-gelinta codbixiyaha 

1. Doorashooyinka oo idil ee JFS waxaa ka codayn kara oo kaliya codbixiyeyaasha 

isku diiwaangeliyay in ay codkooda dhiibtaan.  

2. Diiwaan-gelinta codbixiyeyaashu waa lacag la’aan lagumana xiri karo lacag ama 

shuruud kale oo aan ahayn shuruudaha ku xusan Qodobka 26aad ee Xeerkan.  

3. Guddigu marka uu fulinayo diiwaangelinta codbixiyeyaasha si Xeerkan waafaqsan. 

waa in uu adeegsadaa habka gaarka ah ee aqoonsiga codbixiyaha (Unique 

Biometric Voter identification).   

4. Si loo fuliyo diiwaan-gelinta codbixiyeyaasha, Guddigu waxa uu shaqaaleysiinayaa 

shaqaale xirfad iyo waayo-aragnimo u leh hawlaha diiwaan-gelinta.  

5. Guddiga ayaa ka mas’uul ah habeynta, dhaqan-gelinta iyo daabacaadda liiska 

codbixiyeyaasha.  

6. Guddigu waxa ay soo saari karaan xeer-nidaamiyeyaal, go’aamo, habraacyo iyo 

amarro lagu dhaqan-gelinayo diiwaan-gelinta codbixiyeyaasha.  

  

Qodobka 28aad: Bilawga Diiwaan-gelinta Codbixiyeyaasha 

1. Guddigu ka hor inta aysan shaacinin waqtiga la bilaabayo diiwaan-gelinta 

codbixiyeyaasha iyo muddada ay soconeyso, waxa ay wargelinayaan jadwalka 

diiwaangelinta Madaxda qaranka iyo madaxda xisbiyada ama ururrada siyaasadeed 

ee tartamaya.   

2. Guddigu waa in uu diyaariyaa macluumaadka muhiimka ah ee la xiriira diiwaan-

gelinta una bandhigaa dadweynaha isagoo isticmaalaya warbaahinta iyo baraha 

bulshada ee kala duwan ee dalka.  

3. Si dadweynaha Soomaaliyeed u fahmaan diiwaangelinta, Guddigu waa in ay baraan 

kuna wacyigeliyaan muwaadiniinta Soomaaliyeed muhiimadda diiwaangelintu ay 

leedahay iyo sida la isku diiwaangelinayaba.  

4. Si loo gaaro nuxurka faqrada 2aad ee qodobkani tilmaamayo, Guddigu waa in uu 

diyaariyaa barnaamijyo wacyigalineed oo codbixiyaha lagu barayo diiwaan-gelinta 

codbixiyeyaasha iyo doorashooyinka.  

5. Guddiga ayaa qorshaynaya xarumaha/goobaha diiwaan-gelinta codbixiyeyaasha 

ee dalka iyaga oo tixgalinaya duruufaha jira markasta iyo meelkasta.  

6. Xisbiyada/ururrada siyaasaddu waxa ay u soo dirsan karaan wakiillo goobaha 

diiwaan-gelinta codbixiyeyaasha si ay u la socdaan in nidaamka diiwaan-gelintu 

waafaqsan yahay Xeerka iyo in aysan jirin wax kala takoorid ah ama gabood-fal ah 

oo muwaaddiniinta qaar looga reebayo diiwaan-gelinta sifo aan Xeerka 

waafaqsanayn.  

Qodobka 29aad: Xogta codbixiyaha 

1. Waxaa jiraya foomka diiwaan-gelinta codbixiyeyaasha oo asaas u noqonaya 

diiwaan-gelinta codbixiyeyaasha kaasoo ka koobnaanaya xogtan:  

a) Magaca codbixiyaha oo afaran waafaqsanna aqoonsiga qofka haddii uu jiro;  

b) Taariikhda uu dhashay codbixiyuhu iyo meesha uu ku dhashay;  

c) Lab ama dheddig midka uu yahay codbixiyuhu;  

d) Deegaanka (Tuulo, Degsiimo, xaafad) uu ka deggan yahay degmada;  

e) Saxiixa codbixiyaha ama tilmaan muujinaysa codbixiyaha aan saxiixi 

karayn;  

f) Tirsiga (lambarka) lagu diwaan-galiyay codbixiyaha;  

g) Tirsiga aqoonsiga codbixiyaha haddii uu leeyahay.  

2. Kaarka codbixiyaha waxaa waajib ah in ay ka muuqato xogtan hoose:  

a) Magaca codbixiyaha oo afaran;  

b) Sawirka codbixiyaha;  

c) Lambarka tixraaca diiwaan-gelinta codbixiyaha;  

d) Taariikhda uu dhashay codbixiyuhu;  

e) Taariikhda la diiwaangeliyay codbixiyaha  

f) Lab iyo dheddig midka uu yahay;   

g) Goobta diiwaangelinta ee uu codbixiyuhu iska diiwaangeliyay; iyo  

h) Xogtii kale ee Guddigu uu muhiim u arko.  

 

Qodobka 30aad: Kaalinta Ururrada/Xisbyada, Goobjoogeyaasha & Saxaafadda 

ee la xiriirta Diiwaangelinta 

1. Xisbiyada/ururrada siyaasaddu waxa ay u soo dirsan karaan wakiillo goobaha 

diiwaan-gelinta codbixiyeyaasha si ay u la socdaan in nidaamka diiwaangelintu 

waafaqsan yahay Xeerka iyo in aysan jirin wax kala takoorid ah ama gabbood-fal 

74



Bogga 28 
 

ah oo muwaaddiniinta qaar looga reebayo diiwaangelinta sifo aan Xeerka 

waafaqsanayn. 

2. Ururka/xisbiga waa in ay soo magacaabaan wakiilladooda afar iyo toban (14) 

maalmood ka hor waqtiga diwaan-gelinta. 

3. Guddigu waxa uu siinayaa kaarka aqoonsiga wakiilnimo wakiillada 

ururrada/xisbiyada siyaasadda. 

4. Guddigu waxa uu la saxiixanayaa wakiillada ururrada/xisbiyada heshiish, in uu 

wakiil kasta xushmaynayo anshaxa goobta diiwaan-gelinta. 

5. Guddigu waxa uu ka saari karaa goobta diwaan-gelinta wakiilkii ku kaca falal lid 

ku ah anshaxa iyo amniga goobta. 

6. Goob-joogeyaal ka socda gudaha iyo dibadda oo oggolaansho ka haysta Guddiga 

ayaa kor- joogtayn kara hawsha diiwaan-gelinta waana in ay sitaan kaarka 

aqoonsiga ee Guddigu ugu talogalay. 

7. Goob-joogeyaashu waxa ay tegi karaan goob kasta oo diwaan-gelin laga 

samaynayo, iyaga oo raacaya hagayaasha (guidelines) Guddiga Doorashooyinka. 

8. Saxaafadda maxaliga ah iyo midda caalamiga ahi waxa ay la socon karaan, isla 

markaana baahin karaan hawlaha diiwaan-gelinta cod-bixiyeyaasha. 

9. Saxaafadda ka haysata oggolaansho Guddiga, waxa ay geli karaan goobaha 

diiwaan- gelinta wakhtiyada ay shaqadu socoto, waana in ay sitaan kaararka 

aqoonsiga isla markaana dhowraan xeerarka iyo hab-dhaqanka Anshaxa 

Saxaafadda. 

Qodobka 31aad: Dhisidda Guddiga Xallinta Cabashooyinka Diiwaangelinta 

Codbixiyeyaasha: 

1. Xeerkani waxa uu asaasayaa Guddiga Xallinta Cabashooyinka Diiwaangelinta 

Cod- bixiyeyaasha oo awood u leh go'aan ka gaaridda cabashooyinka la xiriira 

diwaan-gelinta cod-bixiyeyaasha. 

2. Guddiga Xallinta Cabashooyinka Diwaangelinta Codbixiyeyaasha ee maaamul, 

waxaa saldhig u ah Xarunta Guud ee Guddiga Doorashooyinka. 

3. Guddiga Xallinta Cabashooyinka waxa uu ka kooban yahay todobo (7) xubnood 

oo kala ah: 

a. Saddex xubnood oo ka tirsan Guddiga. 

b. La-taliyaha arrimaha xeerka ee Guddiga. 

c. Madaxa Waaxda diiwaan-gelinta Guddiga. 

d. Madaxa Waaxda Hawl-gelinta (operations) ee Guddiga. 

e. Madaxa Waaxda Farsamada (IT) ee Guddiga. 

4. Inta ay socoto diiwaangelinta codbixiyeyaasha waxa ay xubnaha Guddiga 

Xallinta Cabashooyinka Diwaangelinta ee maamul, ka hawl-geli karaan kolba 

gobolka ay ka socoto diwaan-gelinta, iyaga oo cabashooyinka soo gaara 

go'aan uga gaaraya muddo aan ka badnayn todobo (7) maalmood. 

 

Qodobka 32aad: Kaarka Codbixinta 

1. Kaarka codbixintu waa in uu yahay laf ama wax u dhigma aan si fudud loo been 

abuuri karin, waxna looga bedeli karin isla markaana aan si fudud u duugoobayn.  

2. Codbixiye kasta oo uu ka lumo ama ka xumaado kaarka codbixintu, waxa uu soo 

wargelinayaa xarunta ugu dhow halka uu iska diiwaan-geliyay ama xarunta dhexe 

ee Guddiga.  

3. Mas’uuliyiinta Guddiga ee qaabilsan diiwaan-gelintu marka ay soo gaaraan 

wargelinta ku xusan faqrada (2) ee Qodobkan, waa in ay diyaariyaan kaar 

codbixineed oo cusub lehna xogtii iyo tixraacii kaarkii hore ee lumay ama ka 

xumaaday codbixiyaha marka uu bixiyo khidmadda cusboonaysiinta ee uu Guddigu 

xaddido.  

4. Codbixiyaha uu ka xumaado kaarku waxa uu xaq u leeyahay in loo beddelo marka 

uu keeno kaarkii ka xumaaday ama caddaynta kaarka ka lumay soddon maalmood 

(30) ka hor maalinta codbixinta.  

5. Qofka kasta oo hela kaarka codbixiye ee lumay waxaa ku waajib ah in uu geeyo 

saldhigga boolis ee ugu dhow, Dowladda Hoose ama Xafiiska Guddiga ee ugu dhow.  

 Qodobka 33aad: Dhawrista Xogta Codbixiyaha 

1. Xogta diiwaanka codbixiyuhu waa sir gaar u ah JFS iyo codbixiyaha is-diwaan-

geliyey, waxaana kaydinaya Guddiga oo ku ilaalinaya dalka gudihiisa.  

2. Ilaalinta xogta diiwaanka codbixiyuhu waa waajib, waxaana reebban in sifo aan 

Xeerka waafaqsanayn looga faa’iidaysto.  

3. Qofkasta oo sifo aan Xeerkan iyo Xeerarka kale ee dalka waafaqsanayn u bixiya 

xogta, wax uga beddela ama si kale uga faa’iidaysta waxaa uu mutaysanayaa 

ciqaabta ku xusan Xeerka Ciqaabta Guud ee la xiriira bixinta sirta JFS.  

4. Xogta cod-bixiyaha waa sir, cidna lalama wadaagi karo, hase yeeshee waxaa lagu 

bixin karaa oo keliya haddii uu sharci sidaas waajibinayo ama amar ay soo saartay 

Maxkamad awood u leh.  

 

Qodobka 34aad: Soo-saarista liiska codbixiyeyaasha 

1. Marka la dhameystiro diiwaan-gelinta codbixiyeyaasha, Guddigu waxa uu soo 

saarayaa liis kumeel-gaar ah muddo laba bilood gudahood ah.  

2. Markii Guddigu sixitaan iyo dib-u-eegis ku sameeyo liiska ku-meel-gaarka ah, lana 

diiwaan-geliyo wixii is-beddel ah ee lagu sameeyay, Guddigu waxa uu diyaarinayaa 

liis kama-dambeys ah oo noqonaya midka la faafinayo laguna codeynayo.  

3. Guddigu waxa ay la wadaagi doonaan liiska kama danbeysta ah Wasaaradda 

Arrimaha Gudaha iyo Ururrada/Xisbiyada siyaasadda muddo soddon (30) 

maalmood ka hor maalinta doorashada.  

 

CUTUBKA 6AAD: MURASHAXIINTA IYO OLOLAHA 

DOORASHOOYINKA EE URURRADA /XISBIYADA SIYAASADDA 

 

Qodobka 35aad: Ururrada/Xisbiyada siyaasadda ee ka qaybgelaya 

Doorashooyinka 

 

1. Murashixiinta ay soo xuleen Ururrada/xisbiyadda ayaa uga qeyb-galaya 

doorashooyinka kuraasta loo tartamayo.  

2. Ururradu/xisbiyaddu marka ay soo xulayaan murashaxiinta uga qeyb-galaysa 

doorashooyinka waa in ay dhawraan tixgaliyaana isu-dheellitirnaanta saami-

qaybsiga bulshada Soomaaliyeed.   

3. Xisbiyadu marka ay soo xulayaan murashaxiinta doorashooyinka uga qeyb-galaya 

waa in ay fuliyaan qoondada haweenka oo ah ugu yaraan ah boqolkiiba sodon 

(30%) xubnaha la dooranayo ee liisaska xisbi kasta, iyada oo saddexdii kursi-ba 

mid kamid ah ay haween kali ah ku tartamayaan.  

4. Ururradu/xisbiyadu waa in ay ilaaliyaan matelaadda qaybaha bulshada markay 

sameynayaan liiska murashaxiinta,  

5. Guddiga ayaa hubinaya liisaska ururradu/xisbiyadu ay u soo sharraxayaan 

golayaasha kala duwan ee loo tartamayo in ay yihiin kuwa dheellitiran sida ku 

xusan faqradaha 3aad, 4aad iyo 5aad ee qodobkan, iyaga oo raacaya xeer-

nidaamiye uu Guddigu soo saaray.  

Qodobka 36aad: Murashaxiiinta Doorashooyinka 

1. Qof kasta oo Soomaali ah oo buuxiyay shuruudaha sharcigu tilmaamay waxaa uu 

xaq u leeyahay in la doorto waxna uu doorto, sida ku cad qodobka 21 (2) ee 

Dastuurka.  

2. Musharaxdoorasho u taagan waxaa noqon kara qof kasta oo shuruudaha 

murashaxnimada buuxiyay isla markaana uu urur/xisbi soo sharraxay.  

3. Ururrada siyaasadeed ama xisbi siyaasadeed kasta marka uu magacaabayo 

murashaxiintooda uga qeybgalaya jagooyinka doorashada ee loo tartamayo waxa ay 

raacayaan dastuurradooda, Xeerkan, Xeerka xisbiyada siyaasadda iyo Xeerarka  

Guddiga.  

4. Xubnaha ciidamada qalabka-sida, shaqaalaha dowladda, diblomaasiyiinta, xubnaha 

guddiyada madaxa-bannaan iyo hay’adaha madaxa-bannaan iyo xubnaha bahda 

garsoorka looma soo sharrixi karo doorasho haddii aysan keenin caddeyn shaqo ka 

tagis lix (6) bilood ka hor maalinta doorashada.  

5. Shaqo-ka-tegidda ama is casilaadda ku xusan faqrada (4) ee qodobkan waa in ay 

soo caddeyso hay’addii uu ka tirsanaa helidda ogeysiinta shaqo ka tegista.   

6. Qofna looma diidi karo in uu ka qaybqaato doorashada si waafaqsan Xeerkan oo ay 

ka mid tahay in uu iska casilo jago kasta ee ka hor istaagi karta ka qaybgalka 

doorashada.   

 

Qodobka 37aad: Shuruudaha doorashada Madaxweynaha 

1. Murashaxa xilka Madaxweyne ee Jamhuuriyadda Federaalku waa in ay buuxiyaan 

shuruudaha ku xusan Dastuurka Federaalka Soomaaliya.  

2. Murashax kasta ee u tartamaya xilka Madaxweynaha Dowladda Federaalka waa in 

saddexdii sano ee u dambeysay murashaxnimadiisa ka hor aysan Maxkamadi ku 

ridin xukun culus oo ciqaab ah oo kama-dambays ah oo aan ka yarayn shan sano. 

3. Murashax kasta ee u tartamaya xilka Madaxweynaha waa in uu soo gudbiyo qoraal 

shakhsi ah oo caddeynaya in uu aqbalay murashaxnimada uu xisbigu u soo 

sharraxay iyo in uu dhawrayo Xeerarka iyo anshaxa doorashooyinka dalka.  

4. Murashax kastaa waa in uu bixiyo khidmadda tartanka. 

 

Qodobka 38aad: Shuruudaha doorashada Hoggaamiyaha iyo ku-xigeenka ee 

dowlad goboleedka/SSC-Khaatumo 

  

1. Murashixiinta jagada Hoggaamiyaha iyo Hoggaamiye Ku-xigeen ee dowlad-

goboleedyada, SSC-Khaatumo waa in ay buuxiyaan shuruudaha Dastuurka dowlad-

goboleedka ee aan ka hor-imaanayn Dasuurka JFS.  

2. Murashax kasta ee u tartamaya xilka Hoggaamiye iyo Ku-xigeenka Dowlad 

Goboleed/SSC-Khaatumo waa in saddexdii sano ee u dambeysay 

murashaxnimadiisa ka hor aysan Maxkamadi ku ridin xukun culus oo ciqaab ah oo 

kama-dambays ah oo aan ka yarayn shan sano.   

3. Murashax kasta ee u tartamaya xilka Hoggaamiyaha iyo ku-xigeenka ee dowlad 

goboleedka/ SSC-Khaatumo waa in uu soo gudbiyo qoraal shakhsi ah oo 

caddeynaya in uu aqbalay murashaxnimada uu xisbigu u soo sharraxay iyo in uu 

dhawrayo Xeerarka iyo anshaxa doorashooyinka dalka.  

4. Murashax kastaa waa in uu bixiyo khidmadda tartanka.   

 

Qodobka 39aad: Shuruudaha Murashaxiinta labada Gole ee BJFS  

1. Murashaxiinta u tartamaya xubnaha labada Gole ee Baarlamaanka Federaalku waa 

in ay buuxiyaaan shuruudaha Dastuurka oo tilmaamaya qofka kamid noqonaya 

xubnaha Baarlamaanka federaalka una dhigan sidan:   

a) In uu yahay muwaadin u dhashay Jamhuuriyadda Federaalka Soomaaliya oo 

codbixiye ahaan u diiwaangashan;  

b) Xiskiisku dhan yahay;  

c) Da’diisuna ka yarayn 25 jir;  

d) Waa in uu kamid yahay codbixiyeyaasha ku jira Diiwaanka codbixiyaha;  

e) Leeyahay ugu yaraan aqoon dugsi sare ama waayo aragnimo u dhiganta;   

f) Waa inuu iska casilaa xil kasta oo dowladeed sida:  hay’adaha amniga ee kala 

duwan, shaqaalaha dowladda, diblomaasiyiinta, guddiyada madaxa-bannaan 

iyo hay’adaha madaxa-bannaan iyo xubnaha bahda garsoorka lix (6) bilood 

ka hor gudbinta murashaxnimadiisa.   

2. Iyada ooaan waxba loo dhimmayn shuruudaha ku xusan faqrada (1) ee qodobkan, 

murashaxa u tartamaya doorashooyinka Baarlamaanka waa in aan shantii sano ee 

u danbeeyay aanu ku dhicin xukun ciqaab oo kama-dambeys ah.  

3. Qof kasta oo Murashax Baarlamaan ahi waa in uu soo gudbiyo qoraal shakhsi ah 

oo caddeynaya in uu aqbalay murashaxnimada xisbigu u soo sharraxay iyo in uu 

dhawrayo Xeerarka iyo anshaxa doorashooyinka dalka.  

4. Musharixiinta u tartamaya xubinnimada labada Gole ee BJSF waa in ay bixiyaan 

khidmadda tartanka.  

 

Qodobka 40aad: Shuruudaha murashixiinta Golayaasha Wakiillada dowlad-

goboleedka/SSC-Khaatumo iyo Golaha Caasimadda Muqdisho 

1. Murashixiinta u tartamaya xubnaha golayaasha wakiillada ee dowlad-goboleedyada, 

ssc-khaatumo waa in ay buuxiyaan shuruudaha ku xusan Dastuurka dowlad-

goboleedka/ SSC-Khaatumo ee aan ka hor-imaanayn Dastuurka JFS.  

2. Qof kasta oo murashax u ah Gole Wakiillo Dowlad Goboleed/SSC-Khaatumo, ama 

Golaha Caasimadda Muqdisho waa in uu soo gudbiyo qoraal shakhsi ah oo 

caddeynaya in uu aqbalay murashaxnimada xisbigu u soo sharraxay iyo in uu 

dhawrayo Xeerarka iyo anshaxa doorashooyinka dalka.  

3. Musharaxiinta u tartamaya xubinnimada golayaasha wakiillada dowlad-

goboleedkasta/ SSC-Khaatumo iyo Golaha Caasimadda Muqdisho waa in ay 

bixiyaan khidmadda doorashada.  

  

Qodobka 41aad: Khidmadaha murashaxiinta Doorashada 

Murashax kasta ee u tartamaya xilalka hoos ku cad waa inuu bixiyaa khidmadda ku 

hor qoran oo aan celin lahayn taasi oo lagu shubayo khasnadda midaysan ee 

Dowladda Federaalka:   

a. Xilka Madaxweynaha Jamhuuriyadda  Konton kun (50,000) oo Doollarka 

Federaalka Maraykanka ah ama shillin Soomaali u dhigma;  

b. Xilka Hoggaamiyaha dowlad-goboleedka/ SSC-Khaatumo Soddon kun 

(30,000) oo Doollarka Maraykanka ah ama shillin Soomaali u dhigma;  

c. Xilka Hoggaamiye ku-xigeenka dowlad-goboleedka/SSC-Khaatumo Shan iyo 

toban kun (15,000) oo goboleedka Doollarka Maraykanka ah ama shillin 

Soomaali u dhigma;  

d. Xilka Duqa Caasimadda Muqdisho Soddon kun (30,000) oo Doollarka 

Maraykanka ah ama shillin Soomaali u dhigma;  

e. Xilka ku-xigeenka Duqa Caasimadda Shan iyo toban kun (15,000) oo 

Muqdisho Doollarka Maraykanka ah ama shillin Soomaali u dhigma;  

f. Duqa degmada iyo ku-xigeenka Laba boqol iyo konton (250) oo Doollarka 

Maraykanka ah ama shillin Soomaali u dhigma;  

g. Xilka xubinnimada Barlamaanka Federaalka toban kun (10,000) oo Doollarka  

                 Soomaaliya Maraykanka ah ama shillin Soomaali u dhigma;  

h. Xilka xubinnimada Golaha Wakiilada dowlad-goboleed/ SSC-Khaatumo kun 

(1,000) oo Doollarka Maraykanka goboleedka ah ama shillin Soomaali u 

dhigma;  

i. Xilka xubinnimada Golaha Caasimadda  kun (1,000) oo Doollarka Maraykanka 

Muqdisho ah ama shillin Soomaali u dhigma;  

j. Xilka xubinnimada goleyaasha deegaanka Boqol (100) oo Doollarka Maraykanka 

ah ama shillin Soomaali u dhigma;  

 

Qodobka 42aad: Soo-gudbinta liiska Murashaxiinta 

1. Ururrada siyaasadda ama xisbiyadu waa in ay soo gudbiyaan liiska murashaxiinta 

ururkooda/xisbigooda uga qeyb-galaya doorashooyinka loo tartamayo 120 (Boqol 

iyo labaatan) oo maalmo shaqo ah ka hor maalinta doorashada golaha loo 

tartamayo.  

2. Qoraalka ururrada ama xisbiyadu ku soo gudbinayaan murashaxiintooda waa in 

ay ku soo caddeeyaan, magaca murashaxa oo afaran, magaca hooyada oo afaran, 

da’diisa iyo deegaanka uu deggan yahay.  

3. Dhammaan xisbiyada siyaasadda waa in ay si cad ugu soo Muujiyaan 

Murashixiintooda Madaxweyne ee Dowladda Federaalka, Liiska Musharixiinta ay u 

soo gudbinayaan Guddiga.  

4. Liiska murashaxiinta ururrada ama xisbiyadu u soo gudbinayaan Guddiga waxaa 

waajib ah in la soo raaciyo: -  

a) Caddeymaha Murashax kasta ku muujiyey in uu oggolyahay 

murashaxnimada la soo gudbiyay iyo in uu ixtiraamayo Xeerarka iyo 

anshaxa doorashooyinka;  

b) Go’aanka ururku ama xisbigu ku ansaxiyay murashaxiinta doorashooyinka 

uga qeybgalaysa; iyo  

c) Warqadda caddeynta lacag qabashada khidmadda.  

5. Muran iyo khilaaf kasta oo ku saabsan xulista ama soo-gudbinta liiska 

murashaxiinta kaas oo ka dhex dhasha urur ama xisbi gudihiisa waxaa loo 

raacayaa si waafaqsan xeerka ururrada iyo xisbiyada siyaasadda.  

6. Guddigu waxa uu hubinayaa in ururku ama xisbigu uu u soo xulay 

murashaxiintiisa si waafaqsan dastuurka u dhigan Xisbiga/ururka, Xeerkan, 

xeerka xisbiyada siyaasadda iyo Xeerarka doorashooyinka.   

7. Urur/xisbi kasta marka uu soo gudbinaayo liiska murashaxiinta waxaa ku waajib 

ah in uu soo gudbiyo qoondada haweenka ee boqolkiiba soddon (30%), isaga oo 

xaqiijinaya in saddexdii kursiba mid ka mid ah uu haween yahay.  

 

Qodobka 43aad: Hubinta iyo Kala Saarista Murashaxiinta 

1. Xisbiyada/ururrada siyaasadda waxaa waajib ku ah in ay si caddaalad ah u kala 

saaraan murashaxiinta marka ay soo xulayaan.  

2. Xisbiyadu/ururradu waa in ay hubiyaan in xubnaha ay soo sharraxayaan 

buuxiyeen shuruudaha xeerku tilmaamay isla markaana xilka iyo mas’uuliyadda 

loo idmanayo u gudan karaan si hufan oo habboon.  

3. Guddigu marka ay helaan liiska murashaxiinta ururrada ama xisbiyadu soo 

gudbiyeen waa in ay qof qof u hubiyaan in murashaxiinta la soo gudbiyay 

buuxiyeen shuruudihii loo baahnaa.  

4. Haddii xubno/xubin liiska ka mid ahi aysan buuxin shuruudaha murashaxnimo, 

Guddigu, waxa uu muddo 6 maalmood gudahood oo ka bilaabanta marka ay helaan 

liiska ku ogeysiinayaan xisbigii/ururkii u soo gudbiyey in uu muddo 14 maalmood 

ah ku soo dhammaystiro shuruudaha dhimman ama murashaxa/murashaxiinta 

beddelkiisa/kooda ku keeno.   

5. Marka uu hubiyo shuruudaha murashaxiinta ee uu ku qanco Guddigu waxaa uu si 

rasmi ah u shaacinayaa liiska murashaxiinta ee loo soo gudbiyay.  

6. Guddiga iyo xafiisyada doorashooyinka ee hoos yimaada waa in ay goob kasta oo 

codbixineed gaarsiiyaan nuqullada liisaska murashaxiinta doorashada ee ka 

sharraxan xisbiyada/ururrada siyaasadda ee tartamaya.  

Qodobka 44aad: Astaamaha tartanka doorashooyinka 

1. Urur/xisbi siyaasadeed kasta waxa uu yeelanayaa sumad u noqonaya astaan u gaar 

oo lagu aqoonsado.  

2. Astaamaha ururrada iyo xisbiyaddu waa in ay kala duwanaadaan oo 

ururna/xisbina uusan isticmaalin astaan urur ama xisbi kale.  

3. Astaantu waa in ay noqoto mid gaar ah oo muujinaysa summadda aqoonsiga 

Ururka ama xisbiga.  Waxaa reebban in ay ka muuqato calaamad dowladeed, mid 

qabyaaladeed iyo mid dariiqo ama astaanta ururka ama xisbiga.  

4. Murashaxiinta u tartamaya doorashooyinka ee uu Guddigu shaaciyay si waafaqsan 

faqradda 5aad ee qodobka 43aad ee Xeerkan, waxa ay xaq u leeyihiin in la ilaaliyo 

xuquuqdooda murashaxnimo si waafaqsan Xeerarkadalka.  

 

Qodobka 45aad: Ololaha Doorashooyinka 

1. Ololaha doorashooyinka waxaa maamulaya Guddiga oo u qoondaynaya 

xisbiyada/ururrada siyaasadda doorashooyinka ku loolamaya wakhtiga iyo 

maalmaha ololaha ay kala yeelanayaan.  

2. Ololaha doorashadu waxaa uu bilaabanayaa 45 maalmood ka hor maalinta loo 

cayimay qabsoomidda doorashooyinka waxa uuna dhammanayaa 48 saac ka hor 

taariikhda doorashooyinka.  

3. Guddiga ayaa go’aaminaya sida ay xisbiyadu/ ururrada ololaha u kala galayaan iyo 

maalmaha ay kala yeelanayaan iyaga oo qiimaynaya xaaladaha kala duwan ee ku 

gaadaaman doorashooyinka.  

4. Guddiga waxaa ku waajib ah in ay siiyaan xisbiyada/ururrada ku tartamaya 

doorashooyinka tiro maalmo ah oo isla’eg haddii ay timaaddo in maalmo kala 

duwan loo qoondeeyo.  

5. Wasaaradaha/hay’adaha ay khusayso waxaa waajib ku ah in ay ku dhaqmaan 

jadwalka wakhtiyaysan ee Guddigu soo saareen uguna kala qoondeeyeen 

xisbiyada/ururrada siyaasadda sida ay u kala yeelanayaan maalmaha ololaha 

doorashooyinka.  

  

Qodobka 46aad: Tabeelayaasha iyo Halku-dhigyada 

1. Tabbeelayaasha (boorarka), waraaqaha halku-dhigyada ee ololaha doorashooyinka 

iyo farriimaha kala duwan ee urur ama xisbi ama musharaxugu talo galay ololaha 

waxaa xeernidaamiye ka soo saaraya Guddiga.  

2. Haddii tabeelayaasha iyo waraaqaha halku-dhigyadu xanbaarsanyihiin waxyaabo 

ka soo horjeeda Xeerarka doorashooyinka iyo kuwa anshaxa, Guddigu waa ay 

joojinayaan mana oggolaanayaan.  

3. Tabeelayaasha, waraaqaha halku-dhigyada ee ololaha iyo fariimaha kale ee la 

xiriira doorashooyinka wax cashuur ah lagama qaadayo.  

4. Tabeelayaasha iyo waraaqaha ololaha doorashooyinka loogu talo galay laguma 

dhajin karo lagumana xiri karo goobaha cibaadada, waxbarashada, caafimaadka, 

gaadiidka dowladda, xafiisyada dowladda, xafiisyada Guddiga iyo xarumaha 

diblomaasiyiinta.  

  

Qodobka 47aad:  Waxyaabaha ka Reebban Ololaha 

1. Waxaa reeban in ololaha doorashada lagu qabto goobaha cibaadada, waxbarashada, 

caafimaadka, gaadiidka dowladda, xafiisyada dowladda, xafiisyada Guddiga iyo 

xarumaha diblomaasiyiinta.  

2. Isku soo baxyada iyo kulamada ururrada ama xisbiyadu ay qabsanayaan waqtiga 

ololaha waxaa ka reebban in loo qaato hub, labis ciidan ama wax u eg, marka laga 

reebo ciidamada ammaanka.  

3. Waxaa reebban haddalada xanafta leh ee bulshada Soomaaliyeed kala fogaynaya 

waxna u dhimaya dhaqanka, diinta, nabadgalyada iyo danta guud ee ummadda 

Soomaaliyeed.  

4. Waxaa ka reebban xisbiyada/ururrada siyaasadda in ay ku ololeeyaan arrimo qabiil 

iyo kuwo diimeed.   

5. Waxaa reebban in urur ama xisbi gaar ahi hantida ummada u adeegsado ololaha 

doorashooyinka. 

6. Ururrada/xisbiyadu si siman ayey u isticmaalayaan warbaahinta Dowladda iyo 

fagaarayaasha lays kugu soo baxo muddada ololaha doorashadu socoto.  

7. Ururrada/xisbiyada ku tartamaya doorashooyinka waxaa ka reeban oo mamnuuc 

ka ah in ay dhaqaale shisheeye u isticmaalaan ololaha Doorashooyinka sida uu 

qabo xeerka xisbiyadu.  

8. Urur/xisbi kasta oo ay ku caddaato in uu dhaqaale shisheeye ku isticmaalay 

ololihiisa waxaa lala tiigsanayaa xeerka, iyada oo diiwaan-gelinta xisbinnimo lagala 

noqonayo si waafaqsan xeerka xisbiyada siyaasadda iyo Xeer-nidaamiyeyaasha 

Guddiga.  

9. Waxaa ka reebban xubnaha hay’adaha amniga ee kala duwan, shaqaalaha 

dowladda, diblomaasiyiinta, guddiyada madaxa-bannaan iyo hay’adaha madaxa-

bannaan iyo xubnaha bahda garsoorka inay ka qaybgalaan ololaha 

doorashooyinka.    

 

Qodobka 48aad: Warbaahinta iyo Doorashooyinka 

1. Warbaahinta waxaa ku waajib ah xilliga doorashooyinka in ay tabiyaan warar isku-

dheeli-tiran oo ka maran been abuur, nacayb, kicin iyo wax kasta oo wadajirka 

umadda Soomaaliyeed waxyeelaya dhaawacayana nabadgalyada dalka.  

2. Warbaahinta waxaa kaalintoodu tahay baahinta barnaamijyada iyo fariimaha 

wacyigalinta ee ku saabsan doorashooyinka si dadweynaha Soomaaliyeed u helaan 

xogta ay u baahanyihiin ee la xiriira doorashooyinka.  

3. Warbaahintu ma tabin karto warar la xiriira natiijada doorashooyinka oo aan 

Guddiga ka soo bixin.  

4. Warbaahintu waxa ay wararka ku saabsan geedi-socodka doorashooyinka iyo 

natiijada doorashooyinka ka qaadan karaan keliya Guddiga.  

5. Warbaahintu waxa ay ku dhaqmayaan xeerka hab-dhaqanka saxaafada ee xilliga 

doorashooyinka oo Guddigu soo saaro.  

 

CUTUBKA 7AAD: DIYAAR-GAROWGA DOORASHOOYINKA IYO 

CODBIXINTA 

Qodobka 49aad: U Diyaar Garowga Dawlaha Doorashada 

1. Guddigu waxa ay diyaarinayaan jadwal muddaysan oo si cad u tilmaamaya 

qorshaha hawl-galka doorashooyinka.  

2. Guddigu waxa ay siinayaan tababarro ku filan shaqaalaha iyo hawl-wadeenada ka 

hawl-galaya goobaha doorashooyinka.  

 

Qodobka 50aad: Diyaarinta Agabka Doorashooyinka  

1. Guddigu waxa uu diyaarinayaa agabka muhiimka u ah doorashooyinka ee ku 

xusan qodobka 51aad ee Xeerkan iyo agabkii kale ee loo baahdo si howsha 

doorashooyinku ugu qabsoonto sida uu sharcigu tilmaamay.  

2. Agabka doorasho ee ku xusan faqrada (1) ee qodobkan, Guddiga waxa ay ku bixin 

karaan qandaraas furan oo loo siman yahay loona maamulay si daah-furnaan iyo 

caddaalad ah, waafaqsanna Xeerka Iibka iyo Qandaraasyada Qaranka.  

3. Qandaraaslaha ku guulaysta qandaraaska furan, Guddigu waxa uu la gelayaa heshiis 

qandaraas muddaysan oo lagu caddeeyay nooca iyo baaxadda qandaraaska, 

muddada lagu keenayo agabka iyo sida loo bixinayo lacagta. Haddii xaalado degdeg 

ah soo baxaan waxaa loo noqonayaa Xeerka Iibka iyo Qandaraasyada Qaranka.  

4. Xubnaha Guddiga, qoysaskooda iyo meheradahooda ganacsiba waxaa ka reebban 

in ay ka qeybgalaan ama dan ganacsi ku yeeshaan qandaraasyada ay bixiyaan 

Guddigu.  

  

Qodobka 51aad: Waraaqaha Codbixinta  

1. Waraaqaha codbixinta waa in lagu soo daabacaa astaamaha xisbiyada/ururrada 

siyaasadda iyo shaqsiyaadka sida tooska loo dooranayo ee doorashooyinka ka 

qaybgelaya.  

2. Waraaq codbixin waliba waa in ay leedahay meel bannaan oo loo asteeyay in 

codbixiyuhu codkiisa ku muujin karo.  

3. Waraaqaha cod-bixintu waa in ay noqdaan kuwo leh astaamo qarsoon oo aan la 

been-abuuri karin, isla markaana waa in ay leeyihiin tirsi taxane ah (serial 

number).  

4. Guddiga ayaa go’aaminaya astaamaha kale ee ay yeelanayaan waraaqaha 

codbixintu haddii loo baahdo.  

5. Guddigu waxa ay daabacayaan waraaqo codbixineed oo tusaale ah (sample) oo 

loogu talo galay in xisbiyadu/ururrada siyaasadeed ay taageerayaashooda ku 

fahansiiyaan qaabka loo codaynayo.  

 

 Qodobka 52aad: Agabka goobaha iyo xarumaha Doorashada  

1. Guddigu waxa uu diyaarinayaa agabka muhiimka u ah xarun/goob codbixineed 

walba laga rabo oo ay ka mid yihiin:  

a) Nuqul xeerka doorashooyinka ah;  

b) Xirmo xiran oo ay ku jiraan shaabad iyo khadkeeda;  

c) Xirmo xiran oo ay ku jiraan waraaqaha cod-bixinta;  

d) Sanduuqa ama sanduuqyada lagu codeenayo;  

e) Liiska rasmiga ah ee codbixiyeyaasha xarunta/goobta;  

89



Bogga 43 
 

f) Saddex foom oo kala ah midka cabashada, midka warbixinta iyo midka 

tirinta codadka;  

g) Qalimo ku filan calaamadinta warqadaha codbixinta;  

h) Tilmaamo tusaya codbixiyeyaasha qaabka ay u calaamadinayaan waraaqda 

codbixinta;  

i) Khadka aan tirmin ee lagu calaamadiyo qofka codka dhiibtay; iyo  

j) Qalab ama agab kasta oo muhiim u noqon kara codbixinta doorashooyinka.  

2. Qalabka xafiis kasta ee doorasho waa in lagu rido sanduuq gaar ah waa in la xiraa 

lana lingaxaa.  

3. Guddigu waa in ay qalabka muhiimka ah ee doorashooyinka diraan waqti 

munaasib ah iyaga oo ay la socdaan sanduuqyadii codbixinta.  

4. Qalabka ku xusan faqrada (3) ee qodobkan waxaa loo dirayaa xafiisyada 

doorashooyinka ee heer Dowlad-goboleed/ SSC-Khaatumo oo iyaguna u sii 

gudbinaya xarumaha codbixinta oo iyaguna usii qeybinaya goobaha codbixinta.  

5. Waraaqaha codbixinta ee goobaha codbixinta waxa uu Guddigu ku jaan-goynayaa 

tirada codbixiyeyaasha goobta ka diiwaan-gashan oo lagu daray tirada dadka ka 

hawl-galaya goobta codbixinta oo ah shaqaalaha Guddiga, goobjoogayaasha 

maxalliga ah, wakiillada xisbiyadda/ururrada siyaasadda iyo ciidanka amniga ee 

goobta ku qoran.  

6. Guddigu waxa ay goob kasta oo codbixineed u diyaarinayaan waraaqo codbixineed 

oo dheeraad ah kuwaas oo aan ka badnayn 4% tirada waraaqaha loogu talo galay 

goobta.  

7. Waraaqaha dheeraadka ah ee ku xusan faqrada (6) ee qodobkan waxaa keliya loo 

adeegsanayaa beddelaadda waraaqaha codbixinta ee xumaada inta aan lagu codayn.  

8. Mar kasta oo lagu codeeyo warqad ka mid ah waraaqaha dheeraadka ah waa in la 

diiwaan-geliyo lana sheego sababta loogu codeeyay waraaqda dheeraadka ah.  

9. Guddigu isagoo ka duulaya baahiyaha degdegga ah ee soo baxa lana soo darsa 

xarumaha codbixinta, waxa uu awood u leeyahay in uu kordhiyo ama dhimo 

qalabka goobta codbixinta.  

Qodobka 53aad: Diyaar Garawga Codbixinta  

1. Marka agabka doorashooyinka uu goobta codbixinta loogu talo galay soo gaaro, 

maamulaha goobtu waxaa uu: -  

a) Ku wargelinayaa hawl-wadeennada goobta sida ay u kala leeyihiin shaqada 

goobta;  

b) Hubinayaa in wakiillada xisbiyada/ururrada tartamayaa ay goob-joog yihiin;  

c) Hubinayaa in agabkii goobtu dhanyahay xiranyahayna, iyada ooay joogaan 

wakiillada xisbiyaddu/ururradu;  

d) Marka la hubiyo in agabkii doorashooyinka ee goobtu dhanyahay sida 

shaabbadihii iyo waraaqihii codbixinta, maamulaha goobtu waxaa uu 

furayaa xirmooyinka waraaqaha codbixinta waxa uuna ku 

shaabbadeynayaa shaabbadda goobta, iyada ooaan la furi karin maalinta 

codbixinta ka hor;  

e) Warqadaha codbixinta waxaa la shaabbadeenayaa marka codbixiyaha la 

siinayo warqadda codbixinta;  

f) Hubinayaa in liiska murashaxiinta Xisbiyada/ururrada siyaasadda iyo 

warqadaha tilmaamaha doorashadu ku dhajisan yihiin meel muuqata oo 

dadku arki karo.  

2. Waxaa reebban in qof aan goobta ku qornayn oo aan ahayn shaqaalaha iyo hawl-

wadeennada doorashooyinka uu goob-joog ahaado marka la fulinayo waajibaadka 

ku xusan faqrada (1) ee qodobkan.  

3. Maamulaha goobtu waa in uu si qoraal ah ku caddeeyaa shaabbadda, tirada 

waraaqaha codbixinta iyo agabka kale ee goobta la keenay kana saxiixaa hawl-

wadeennada iyo wakiillada xisbiyada/ururrada siyaasadda. 

4. Marka la qabto shaqooyinka ku xusan faqrooyinka 1aad, 2aad iyo 3aad ee qodobkan 

waa in Maamulaha goobtu ku dhawaaqo in codbixintu furan tahay.  

5. Haddii ay dhacdo in xisbiyada/ururrada siyaasadda tartamaya wakiillo u soo dirsan 

waayaan goobta codbixinta, doorashadu si caadi ah ayay u soconeysaa una joogsan 

mayso maqnaanshaha wakiillada xisbiyada/ururrada siyaasadda.  

 

Qodobka 54aad: Waajibaadka Maamulaha Goobta Doorashada  

1. Maamulaha goobtu waa mas’uulka koowaad ee goobta codbixinta waxa uuna xil ka 

saaran yahay in uu ilaaliyo nidaamka goobta codbixinta iyo habsami u socodka 

hawlaha doorashooyinka.  

2. Howl-wadaneenada goobta ka hawlgalaya oo dhan oo ay ku jiraan xubnaha 

ciidanka ah ee amniga goobta sugayaa waxa ay ka amar qaadanayaan maamulaha 

goobta.  

3. Maamuluhu waxa uu amri karaa hay’adaha amniga doorashooyinka in dibedda 

looga saaro ama la xiro cid kasta oo goobta codbixinta khalkhal galineysa.  

4. Maamulaha goobtu waxa uu awood u leeyahay in uu goobta codbixinta xiro haddii 

duruufo adag oo aysan doorashadu ka socon karayn la soo darsaan.  

5. Maamulaha goobtu waa in uu xarunta goobtu hoostimaado wargeliyaa marka uu 

isticmaalayo awoodda ku xusan faqrada 4aad ee qodobkan.  

6. Maamulaha goobtu isaga ayaa ku dhawaaqaya in codbixinta goobtu furan tahay, 

isaga ayaana ku dhawaaqaya in codbixintii goobtu xiran tahay marka ay gaarto 

saacaddii loo qabtay.  

7. Haddii maamulaha goobtu awoodi waayo gudasha waajibaadkiisa si kastaba haku 

timaaddee ama uusan joogin waxaa beddelkiisa gelaya maamule ku-xigeenka isla 

goobtaas ama Guddiga. 

Qodobka 55aad: Nidaamka Goobta Codbixinta  

1. Goobta codbixinta ee doorashadu ka socoto waxaa geli kara oo kaliya shaqaalaha 

iyo hawlwadeennada ka shaqeynaya ee Guddiga ka socda, wakiillada 

xisbiyada/ururrada, codbixiyeyaasha, warbaahinta, goob-joogeyaasha doorashada 

iyo Ciidamada Amniga doorashooyinka haddii Maamulaha goobtu sidaas codsado.  

2. Goob-joogeyaasha iyo warbaahintu waa in ay wataan kaararka lagu aqoonsado oo 

Guddigu bixiyey muujinayana in ay yihiin goob-joogeyaasha iyo warbaahinta 

doorashooyinka.  

3. Codbixiyeyaashu saf ayay gelayaan iyada oo loo gelayo goobta codbixinta sida ay u 

soo kala horeeyeen.  

4. Dadka jilicsan ee da’da ah, naafada, hooyooyinka uurka leh ama caruurta sita waa 

in loo samofalaa oo dadka kale laga hormariyaa.  

5. Waxaa reebban in codbixiyeyaashu hub nooc kasta oo uu yahay la yimaadaan 

goobta.  

 

Qodobka 56aad: Goobta codbixinta dhexdeeda  

1. Goob kasta oo codbixineed waxa ay yeelanaysaa ugu yaran laba qol yar (daahyo 

ayaa laga sameyn karaa) oo loogu talo galay in codbixiyuhu ku calaamadiyo 

warqadda codbixinta.  

2. Qolka waa in la hubiyaa in aanay ku jirin ama cod-bixiyuhu uusan la gelin wax lid 

ku ah qarsoodi ahaanshiyaha codbixinta marka laga reebo codbixiyaha codkiisa 

dhiibanaya iyo cidda kaalmeynaysa haddii uu kaalmo u baahan yahay.  

3. Goob kasta ee codbixineed waa in uu yaalaa liiska magacyada shaqaalaha iyo hawl-

wadeenada oo ay ku jiraan wakiillada xisbiyada/ururrada siyaasadda.  

4. Goobta codbixinta iyo agabka doorasho ee dhexyaalaba waxaa ilaalinaya tiro ciidan 

ah oo loogu talo galay, haseyeeshee looma oggolo in ay galaan, Maamulaha oo sidaas 

codsada mooyee.  

Qodobka 57aad: Codbixinta  

1. Cod-bixiyuhu waxa uu leeyahay hal cod oo uu ugu codeyn karo hal musharaxama 

urur/xisbi siyaasadeed ee heerka doorasho ee uu hadba codkiisa ka dhiibanayo.   

2. Xoghayaha goobtu waxa uu hubinayaa in kaarka codbixinta ee uu sito codbixiye 

kasta uu yahay midkii saxda ahaa, qofka sitaana uu yahay qofkii lahaa isla 

markaana uusan horey codkiisa u soo dhiiban.  

3. Codbixiyaha waa in la siiyaa warqadda cod-bixinta oo shaabaddii goobta leh marka 

la hubiyo ka dib.  

4. Codbixiye kasta marka uu codka dhiibanayo waxa uu gelayaa qolka codeynta waxa 

uuna u calaamadinayaa warqadda codbixinta qaabka loogu talo galay.  

5. Codbixiyuhu waxa uu sanduuqa codbixinta ku ridayaa warqadda codbixinta iyada 

ooisku laaban.  

6. Codbixiyuhu marka uu codka dhiibto waa in faryarada bidix lagaga calaamadiyo 

khad aan tirmayn oo muujinaysa in uu codeeyay. Hadii aanu lahayna gacanta 

midigta ayaa beddeleysa, haddii iyadana aysan jirin, waxaa laga calaamadinayaa 

faraha gacmihiisa middood, haddii uusan fara gacmeed lahayna waxaa laga 

calaamadinayaa meel muuqata oo jirkiisa ka mid ah.  

7. Haddii warqadda codbixintu aysan dhammayn ama dhaawac qabto inta uusan 

calaameyn, codbixiyuhu waa in uu soo celiyo oo Maamulaha goobta weydiisto mid 

dhammaystiran oo sax ah.  

8. Codbixiyeyaashu waa in aysan cudurdaar la’aan ku daahin qolka codbixinta, haddii 

ay dhacdana maamulaha goobtu waxa uu awood u leeyahay in uu ka saaro kana 

qaado waraaqda codbixinta qof kasta oo ku daaha qolka sabab maangal ah 

la’aanteed.  

9. Codbixiyeyaasha goobta looga saaray si waafaqsan faqrada 8aad ee qodobkan 

waxaa mar kale loo ogolaan karaa inay codkooda dhiibtaan marka dhammaan 

dadka kale ee goobta ku sugani codkooda dhiibtaan.  

10. Haddii codbixiye lagu helo in uu sito waraaq codbixineed oo aan ahayn tan goobta 

laga bixiyey ama waraaqo dheeraad ah ama uu hore codkiisa u soo dhiibtey, 

Maamulaha goobtu waa in uu si degdeg ah u amro in la qabto oo booliska loo 

dhiibo si maxkamad loo horgeeyo, waana in arrintaa warbixinteeda loo gudbiyo 

xafiisyada sare ee Guddiga.  

11. Codbixiyeyaasha qaba duruufo gaar ah oo aan u saamaxayn in ay codkooda si 

caadi ah u dhiibtaan sida dadka naafada ah ama da’da ah iyo qof kasta oo codsada in 

loo calaamadiyo waxaa u calaamadinaya maamulaha goobta ama hawlwadeenkii 

uu u xilsaaro iyada ooay goob-joog yihiin wakiillada xisbiyadu/urrurada 

siyaasaddu.  

  

Qodobka 58aad: Muddada codbixinta  

1. Muddada codbixintu waa hal maalin oo dhammeystiran oo ka bilaabmeysa 6:00 

subaxnimo kuna eg 6:00 maqribnimo.  

2. Wakhtiga ku xusan faqrada 1aad ee qodobkan haddii ay jiraan codbixiyayaal safka 

ku jira oo aan wali codkooda dhiiban ilaa laga dhammaystirayo codbixiyeyaasha 

markaas safka taagan muddada codbixinta waa la kordhin karaa.  

3. Marka ay gaarto saacadda xiritaanka (6:00 maqribnimo) ee goobta, maamulaha 

goobta ama hawlwadeen uu igmaday ayaa soo baxaya oo eegaya/fiirinaya dadka 

safka ku jira ee aan wali codkooda dhiiban qofka u danbeeya ayuuna 

calaamadsanayaa si aysan cid danbe ugu soo biirin safka.  

4. Marka la dhammeystiro dadka safka ku jira ee ku xusan faqrada 3aad ee qodobkan 

ayuu maamuluhu ku dhawaaqayaa in codbixintii xiran tahay.  

 

Qodobka 59aad: Cabashooyinka Goobta Codbixinta  

1. Wixii cabashooyin ah ee ay qabaan wakiillada xisbiyadu/ururrada siyaasaddu waa 

in ay qaab qoraal ah ugu gudbiyaan Maamulaha goobta ayaga oo buuxinayo 

foomka cabashada.  

2. Maamulaha goobtu waa in uu go’aan ka gaaro cabashooyinka fudfudud ee loo soo 

gudbiyay iyo wixii muran ah ee ka dhashay hawsha doorashooyinka.  

3. Cabashooyinka goobta ee qoraal ahaan loo soo gudbiyay ama loo soo jeediyay waa 

in qoraal lagu diwaangeliyaa si xafiisyada sare ee Guddiga loola socodsiiyo.  

4. Cabashooyinka la xiriira xaqa codbixinta, tartanka iyo natiijada kama dambaysta ee 

doorashada waxaa looga caban karaa Maxkamadda Sare ee Federaalka ee heer 

federaal.  

  

CUTUBKA 8AAD: TIRINTA CODADKA IYO NATIIJADA 

DOORASHOOYINKA  

Qodobka 60aad: Isku Diyaarinta Tirinta Codadka  

1. Marka dhammaan codbixiyeyaasha safka ku jira la dhammeystiro ee ay codkooda 

dhiibtaan, maamulaha goobtu waxaa uu ku dhawaaqayaa in goobta codbixintu 

xiran tahay.  

2. Maamulaha goobtu waxa uu isugu yeerayaa dhammaan shaqaalaha, howl-

wadeenada goobta, wakiilada xisbiyada/ururrada siyaasadda iyo goobjoogeyaasha 

isaga oo ku wargelinaya in goobtu xiran tahay lana bilaabayo tirintii codadka la 

dhiibtay iyada oocid soo gali karta iyo cid ka bixi kartaana aysan jirin inta ay tirintu 

socoto.  

3. Ka hor inta aan la bilaabin tirinta codadka, maamulaha goobtu waa in uu hawl-

wadeenada goobta ku amraa in dhammaan waraaqaha iyo qalabka goobta yaal ee 

aan muhiimka u ahayn tirinta codadka laga saaro meesha.  

4. Maamuluhu waxa uu hubinayaa iyada oo ay goobjoog yihiin hawlwadeennada iyo 

wakiillada  

Xisbiyada/ururrada siyaasadda tirada guud ee codbixiyeyaasha codka dhiibtay 

isaga oo isku fiirinaya tirada waraaqaha codbixinta ee la isticmaalay iyo tirada 

codbixiyeyaasha ka diwaangashan goobta isagoo ku qoraya foomka warbixinta.  

5. Waxa uu tirinayaa maamuluhu iyaga oo dhammaan hawl-wadeennada goob-joog 

ka yihiin waraaqaha codbixinta ee aan la isticmaalin waxa uuna ku ridayaa 

buqshad loogu talo galay.  

6. Waxaa la tirinayaa tirada waraaqaha codbixinta ee xumaaday ee ay soo celiyeen 

codbixiyeyaashu ama la arkay in ay xun yihiin waxaana lagu ridayaa buqshad u 

gaar ah oo loogu talo galay.  

 

Qodobka 61aad: Tirinta codadka Goobta  

1. Marka la dhammeystiro hawsha diyaargarawga tirinta codadka ee ku xusan 

qodobka 60aad ee Xeerkan waxaa la bilaabayaa tirinta waraaqaha codbixinta ee 

sanduuqa ku jira.  

2. Tirintu waxa ay ku bilaabmeysaa furista lingaxa sanduuqa, xoghayaha goobta 

ayaana marba hal warqad codbixineed ka soo saaraya sanduuqa waxa uuna u 

dhiibayaa maamulaha goobta oo furaya warqadda cod la maqli karana ku sheegaya 

xisbiga/ururka siyaasadeed ama murashaxa uu codbixiyuhu codkiisa siiyay.  

3. Marka uu maamuluhu sheego xisbiga/ururka ama murashaxa codka la siiyay waxa 

uu ku celinayaa xoghayaha oo sii tusaya wakiillada xisbiyada/ururrada.   

4. Marka lagu dhawaaqo xisbiga/ururka ama murashaxa codka la siiyay, hawl-

wadeenka u xilsaaran ayaa gelinaya natiijada foom loogu talo galay tirinta codadka 

xisbiyadu/ururradu iyo murashaxiinta kala heleen, warqaddana waxa uu ku 

ridayaa buqshad xafidan oo calaamadda xisbiga/ururka ama murashaxa codka 

helay leh.  

5. Hawsha tirinta waxaa maamulaya hawl-wadeennada Guddiga ee doorashooyinka ee 

goobta, wakiillada xisbiyaduna/ururraduna si feejigan ayey ula soconayaan si ay u 

xaqiijiyaan in tirintu si habsami ah u socoto.  

6. Marka hawsha tirintu dhammaato, hawl-wadeennada goobta oo uu maamuluhu 

hogaaminayo waxa ay hubinayaan in ay tiro ahaan isleeyihiin isku gaynta 

waraaqaha codbixinta, waddarta tirada codadka xisbiyadu/urarradu ama 

murashaxiintu heleen, codadka lagu muransan yahay, xumaaday ama aan ansaxa 

ahayn, kuwa aan la isticmaalin iyo codbixiyeyaasha diiwaanka ku qoran.  

7. Maamulaha goobtu waxa uu waraaqaha codbixinta ee xumaaday, kuwa waxba 

kama jiraanka laga soo qaaday, kuwa muranku ka taaganyahay iyo waraaqaha 

cabashada ku ridayaa mid walba buqshad gaar ah oo loogu talo galay.  

8. Maamuluhu waxa uu waraaqaha codbixinta ee la tiriyay ku ridayaa buqshad gaar 

ah iyaga oo kala soocan ama u kala xiran xisbi-xisbi/urur-urur ama 

musharaxsanduuqii ayaana lagu celinayaa laguna lingaxayaa.  

  

Qodobka 62aad: Soo-gabagabeynta tirinta codadka  

1. Tirinta codadka goobta waa in lagu dhammeeya 24 saacadood gudahood, waana in 

lagu dhejiyaa natiijada doorashada goobta codbixinta marka laga reebo natiijada 

doorasho ee lagu muransan yahay ama ay jiraan duruufo kale oo sababaya in 

aanan la dhejin natiijada doorashada.   

2. Marka la dhameystiro hawsha tirinta codadka doorashooyinka ee ku xusan 

qodobka 61aad ee Xeerkan, Maamulaha goobtu waxaa uu ku dhawaaqayaa wadarta 

guud ee tirada codbixiyeyaasha, codadka guud ee ansaxay, codadka xumaaday iyo 

xisbi/urur ama musharaxwaliba tirada codadka uu goobta ka helay.  

3. Baqshadaha lagu riday waraaqaha kala duwan ee codbixinta waa la xirayaa oo la 

lingaxayaa, waxaana dusha lagaga dhufanayaa shaabbadda goobta waxaana dusha 

ka saxiixaya Maamulaha goobta codbixinta.  

4. Baqshad walba oo wax lagu riday waxa dusheeda lagu qorayaa faahfaahinta waxa 

ku jira buqshadda.  

5. Guddigu waxa ay awood u leeyihiin in ay soo saaraan habraacyo faahfaahinaya 

hawlaha tirinta codadka haddii loo baahdo.  

Qodobka 63aad: Waraaqaha Codadka Xumaaday  

1. Waraaqaha codbixinta ee xumaaday waa kuwa aan:  

a) Ahayn kuwa rasmiga ah ee Guddigu go’aamiyey in doorashooyinka lagu 

galo;  

b) Lahayn shaabbaddii goobta;  

c) Lahayn calaamad;  

d) Loo calaamadayn hal murashax, hal xisbi/urur ee loo calaamadeeyay wax ka 

badan;  

e) Calaamadayn goobtii loo asteeyay in la calaamadeeyo iyada oola 

caleemadeeyay meel ka baxsan.  

2. Warqadda codbixintu waxa ay waxba kama jiraan noqoneysaa marka ay si wada jir 

ah isugu raacaan Maamulaha, hawl-wadeennada goobta codbixinta iyo wakiillada 

xisbiyadu/ururradu ama murashaxa.  

3. Haddii ay isku khilaafaan Maamulka, hawl-wadeenada iyo wakiilladu saxnimada 

warqadda codbixinta, waxaa warqadda codbixinta loo aqoonsanayaa warqad 

khilaaf ka taagan yahay, waxaana loo gudbinayaa xarunta dhexe ee tirinta codadka 

ee Guddiga.  

 

Qodobka 64aad: Gudbinta Natiijada Goobta  

1. Marka la dhammaystiro hawlaha tirinta ee goobta codbixinta si waafaqsan 

qodobada Xeerkan isla markaana waraaqaha lagu rido buqshadaha loogu talo galay, 

waxaa la raacinayaa qoraallada raadraaca ah ee tilmaamaya waxa ku jira sanduuqa 

agabka lagu riday.  

2. Natiijadii goobta codbixinta oo ay la socdaan qoraalada raadraaca ahi ayaa loo 

gudbinayaa xarunta ay hoostimaad goobta codbixintu oo iyaduna u sii gudbineysa 

xafiiska doorashooyinka Guddiga ee Dowlad-goboleedka/ SSC-Khaatumo oo isna 

hubin kadib u sii gudbinaya xarunta dhexe ee tirinta codadka ee Guddiga 

Doorashooyinka Qaranka.  

3. Nuqullada qoraalka raadraaca ah ee natiijada goobta laga soo raacinayo waxaa 

go’aaminaya Guddiga, waxaana waajib ah in nuqul ka mid ah lagu rido sanduuqa 

agabku ku jiro, iyada oomin hal nuqulna la siinayo xafiiska Guddiga ee heer 

Dowlad-goboleed SSC-Khaatumo iyo xarunta dhexe ee tirinta codadka ee Guddiga.   

  

Qodobka 65aad: Rarista iyo Wareejinta Agabka Doorashooyinka  

Hawl-wadeennada xarumaha codbixintu waxa ay natiijooyinka uga yimid goobaha 

codbixinta oo ay ku jiraan qoraaladii raadraaca iyo agabka kala duwan ee 

codbixinta u wareejinayaan xafiiska doorashooyinka Guddiga ee Dowlad-goboleed/ 

SSC-Khaatumo sida ugu dhakhsaha badan iyada ooay la socdaan wakiillada 

xisbiyada/ururrada siyaasadeed iyada oo ay Hawl-wadennada Guddigu ay 

qaadayaan dhammaan agabka doorashooyinka isla markaana ay Ciidanka amnigu 

ay leeyihiin ilaalinta sanduuqa codeynta  

 

Qodobka 66aad: Hubinta Natiijada Goobaha  

1. Xafiiska Doorashooyinka ee Guddiga ee heer Dowlad-goboleed/ SSC-Khaatumo 

marka uu helo natiijooyinka goobaha iyo agabka kale ee doorashada ee Xeerkan ku 

xusan, waxa uu qaadayaa talaabooyinkan soo socda:  

a) Waxa uu hawlgalinayaa hawl-wadeennada Guddiga iyo wakiillada 

xisbiyada/ururrada siyaasadda in ay si wada jir ah ugu hubiyaan 

natiijooyinka loo soo gudbiyay;  

b) Waxa uu hubinayaa in buqshadihii kala duwanaa ee loo qorsheeyay in lagu 

soo riddo agabka iyo waraaqaha codbixinta ay dhan yihiin;  

c) Waxa uu hubinayaa natiijooyinka goobaha codbixinta oo dhan;  

d) Waxa uu isku gaynayaa natiijooyinka codadka ansaxa, kuwa xumaaday, 

kuwa aan lagu codayn iyo kuwa lagu muransan yahay ee Dowlad 

Goboleedkaas/ SSC-Khaatumo. 

e) Waxa uu xisaabinayaa tirada guud ee xisbi/urur ama musharaxwaliba ka 

helay codadka laga dhiibtay goobaha codbixinta.  

2. Xafiiska doorashooyinka ee Guddiga ee heer Dowlad-goboleed/ SSC-Khaatumo 

waxa uu natiijada codadka laga dhiibtay goobaha codbixinta oo laysku geeyay iyo 

cabashooyinka haddiiba ay jiraan u gudbinayaa xarunta dhexe ee tirinta codadka 

ee Guddiga.  

3. Xafiiska doorashooyinka ee Guddiga ee heer Dowlad-goboleed/SSC-Khaatumo 

natiijada xarumaha codbixinta ay u soo gudbiyeen, waxa uu natiijadaas codadka 

Dowlad-goboleedka/SSC-Khaatumo oo dhan oo ku qoran foom loogu talo galay u 

gudbinayaa Xarunta dhexe ee Tirinta Codadka ee Guddiga.  

4. Natiijooyinka iyo agabka doorashooyinka ee xarumaha iyo raadraacooda marka ay 

soo gaaraan xarunta dhexe ee Tirinta Codadka, waxa ay Guddigu isku 

diyaarinayaan hubinta natiijooyinka dhammaan Dalka ka soo gaaray.  

5. Guddigu waxa ay u yeerayaan wakiillada xisbiyada/ururrada siyaasadda heer qaran 

si ay goobjoog ugu noqdaan xarunta hubinta iyo isku geynta natiijooyinku ka 

dhacayso.  

6. Guddiga iyo wakiilladu waxa ay si wada jir ah u hubinayaan in buqshadaha loo soo 

gudbiyay ku wada xiranyihiin lingixii loogu talo galayna ka muuqdo, marka ay intaa 

hubiyaan ayuu Guddiga furayaa buqshadaha natiijooyinku ku jiraan.  

7. Guddigu waxa uu si daah-furnaan leh isu-geynayaa natiijooyinka goobaha 

codbixinta, wadarta codadka, inta ansaxday, inta xumaatay, codadka 

xisbiyadu/ururradu ama murashaxiintu kala heleen oo u kala habeysan heer 

xafiisyada doorashooyinka Guddiga ee heer Dowlad-goboleed/SSC-Khaatumo iyo 

mid guud.  

8. Guddigu waxa ay go’aan ka gaarayaan cabashooyinka la xiriira Natiijada 

doorashooyinka toddobo (7) maalmood oo shaqo gudahood oo ka bilaabanta 

maalinta xigta marka ay dhammaato codbixintu.  

Qodobka 67aad: Ku Dhawaaqista Rasmiga ah ee Natiijada Doorashada  

1. Guddigu marka uu sameeyo hubinta ku xusan qodobka 66aad ee Xeerkan waxa uu 

si rasmi ah ugu dhawaaqayaa natiijada doorashooyinka muddo afar iyo labaatan 

saac gudahood marka ay dhammaato tirinta codadka.      

2. Guddigu ayaa cayimaya taariikhda la dhaarinayo xubnaha la doortay si waafaqsan 

Xeerarka dalka.  

  

Qodobka 68aad: Nidaamka Qaybinta Kuraasta iyo Codadka ee Golaha 

Shacabka 

1. Xisbiga gudihiisa murashaxiinta waxa ay u kala guuleysanayaan sida ay u kala 

cod badan yihin iyada oo la dhawrayo habka saami qaybsiga beelaha 

soomaaliyeed. 

2. Beel wadaagta kursi lambar oo ka soo baxda xibsi siyaasadeed mar labaad ama 

saddexaad kama soo bixi karto xisbi kale. 

3. Guddiga Madaxa-bannaan ee Doorashooyinka Qaranka iyo Soohdimaha waxa uu 

marka kowaad ku dhawaaqayaa kuraasta xisbiga helay codadka ugu badan 

waxaana soo baxaya murashaxiinta ugu codadka badan ee tirada guud ee 

xildhibannada uu xisbiga helay. 

4. Marka labaad waxa ay guddigu qaybinayaan kuraasta uu xisbiga kaalinta labaad 

galay waxaana soo baxaya murashaxiinta ugu codadka badan ee aan ka soo jeedin 

beelaha ku guuleystay kuraasta xisbiga kaalinta kowaad galay. 

5.   Marka saddexaad waxa ay guddigu qaybinayaan kuraasta xisbiga kaalinta 

saddexaad galay  waxaana soo baxaya murashaxiiinta aan ka soo jeedin beelaha 

ku guulaystay xisbiyada kaalmaha kowaad iyo labaad galay. 

6. Kuraasta Xildhibaanada Golaha Shacabka ee ka soo jeeda Gobolada Waqooyi 

(Soomaaliland) waxa ay ugu kala guulaysanayaan sida ay u kala cod badan yihiin 

(horreeyaa dheereeya) ee Liistada furan ee xisbiga dalka oo midaysan. Haddii ay 

102



Bogga 56 
 

dhacdo in labo murashax isku cod helaan waxaa guulaysanaya murashaxa 

xisbigiisu ugu codadka badan yahay. 

7. Kuraasta Xildhibaanada Golaha Shacabka ee ka soo jeeda beelaha laga tirada 

badan yahay waxa ay u kala guulaysanayaan sida ay u kala cod badan yihiin 

(horreeyaa dheereeya) ee Liistada furan ee xisbiga dalka oo midaysan. Haddii ay 

dhacdo in labo murashax isku cod helaan waxaa guulaysanaya murashaxa 

xisbigiisu ugu codadka badan yahay. 

8. Astaanta kuraastu waa tirsiga ama lambarka kursiga (GSH).     

 

Qodobka 69aad: Nidaamka Qaybinta Kuraasta iyo Codadka ee Aqalka Sare 

1. Marka ay tirinta codadka ee dhammaan Dowlad -goboleedku/ SSC-Khaatumo soo 

geba-gebowdo ee la isku geeyo tirada guud ee codadka ansaxay waxaa la 

qaybinayaa tirada kuraasta ee Dowlad -goboleedka/ SSC-Khaatumo markaa waxaa 

la ogaanayaa tirada guud ee kuraasta uu hal xisbi helay.  

2. Kuraasta Dowlad Goboleedka/SSC-Khaatumo ee Aqalka Sare waxa ay Xisbiyadu 

ugu kala guulaysanayaan sida ay ugu kala cod badan yihiin saamiga codadka ay 

Xisbiyadu Dowlad Goboleedka/SSC-Khaatumo ka heleen. 

3. Kuraasta Xildhibaanada Aqalka Sare ee kasoo jeeda Gobolada Waqooyi 

(Soomaaliland) waxa ay xisbiyadu ugu kala guulaysanayaan sida ay ugu kala cod 

badan yihiin saamiga codadka ansaxay ee ay xisbiyadu kala heleen. 

4. Xisbiga gudihiisa murashaxiintu waxa ay u kala guulaysanayaan sida ay u kala cod 

badan yihiin iyada oo la dhawrayo habka saami-qaybsiga Beelaha Soomaaliyeed.   

5. Guddiga Madaxa Bannaan ee Doorashooyinka Qaranka iyo Soohdimuhu waxa uu 

marka koowaad qaybinayaa kuraasta Xisbiga ugu codadka badan waxaana soo 

baxaya murashaxiinta ugu codadka badan ee tirada guud ee xildhibaannada uu 

Xisbigu helay.  

6. Marka labaad waxa ay Guddigu qaybinayaan kuraasta uu xisbiga kaalinta labaad 

galay uu ku guulaystay waxaana soo baxaya xildhibaannada ugu codadka badan ee 

aan ka soo jeedin beelaha ku guulaystay kuraasta xisbiga kaalinta koowaad galay.   

7. Marka saddexaad waxa ay Guddigu qaybinayaan kuraasta uu xisbiga kaalinta 

saddexaad galay uu ku guulaystay waxaana soo baxaya xildhibaannada aan ka soo 

jeedin beelaha ku guulaystay kuraasta xisbiyada kaalinta koowaad iyo labaad galay.   

8. Marka tirada codadka ansaxay ee Dowlad -goboleedka/SSC-Khaatumo iyo tirada 

kuraasta la isku qaybiyo, haddii ay jiraan tirooyin codad jajab ah oo xisbi kasta 

marka gaarkiisa loo eego ka yar qadarka codadka hal kursi lagu heli karo, waxa 

xisbiyadu kursiga ama kuraasta hartay u kala helayaan sida ay ugu kala badan 

yihiin tirada codadka jajabka ah.   

9. Si loo ilaaliyo habka saami-qaybsiga ee beelaha Soomaaliyeed waxaa reebban in 

hal beel oo isku kursi ah in ay laba ama saddex xisbi ka soo baxdo.   

10. Astaanta kuraastu waa tirsiga ama lambarka kursiga (AQS).  

 

Qodobka 70aad: Nidaamka Qaybinta Kuraasta Golaha Wakiilada iyo Golaha 

Deegaanka 

1. Xisbiyadu/ururradu waxa ay u kala helayaan kuraasta loo tartamay ee 

degmooyinka sida ay u kala helaan tirada guud ee codadka ansaxay.   

2. Tirada codadka uu xisbi/urur waliba helo ayaa loo beddelayaa boqolley ka dibna 

kuraas.  

3. Guddigu waxa uu xaqiijinayaa in xisbi/urur waliba helo kuraas u dhiganta 

boqolleyda uu ka helay codadka guud ee ansaxay.   

4. Guddigu waxa ay ku dhawaaqayaan tirada iyo magacyada xildhibaannada ee 

Goleyaasha Deegaanka iyo Golaha Wakiilada ee uu xisbi/urur waliba ku guuleystay 

iyada oola raacayo sida ay u kala horreeyaan liiska murashaxiinta.  

5. Xildhibaan ka tirsan gole deegaan ama gole wakiilada ee la doortay kaasi oo 

baneeya jagada sabab kastaba ha ahaatee, waxaa lagu soo buuxinaya xubinta ku 

jirta liiska kaydka. 

 

Qodobka 71aad: Habka buuxinta kuraasta bannaanaatay  

1. Haddii uu bannaanaado kursi ka mid ah kuraasta Golaha Shacabka waxaa 

kursigaas soo buuxinaya Xubinta kayd ah ee Xisbiga uu ka tirsanaa xubinta 

kursiga bannaysay. 

2. Haddii uu bannaanaado kursi ka mid ah kuraasta Aqalka Sare waxaa kursigaasi 

soo buuxinaya Xubinta kayd ah ee Xisbiga uu ka tirsanaa xubinta kursiga 

bannaysay. 

3. Haddii uu bannaanado kursi ka mid ah kuraasta Golaha wakiillada Dowlad 

Goboleedka/SSC-Khaatumo, golaha Caasimadda Muqdisho ama gole deegaan 

waxaa kursigaasi soo buuxinaya Xubinta kayd ah ee Xisbiga uu ka tirsanaa xubinta 

kursiga bannaysay. 

 

Qodobka 72aad: Habka Tirinta cododka jajabka ah  

Guddiga ayaa xeer-nidaamiye ka soo saaraya habka tirinta cododka jajabka ah ee 

ay ururrada ama xisbiyadu ka helaan doorashooyinka heerarkooda kala duwan.  

 

Qodobka 73aad: Dacwadaha La-xiriira Arrimaha Doorashooyinka  

1. Dacwadaha la xiriira doorashooyinka waxaa awood u leh oo ka garnaqaysa 

Maxkamadda Sare ee Jamhuuriyadda Federaalka Soomaaliya.  

2. Dacwadaha Maxkamadaha u gudbi kara, waa kuwa la xiriira xaqa codbixinta, xaqa 

ka qaybgalka doorashada iyo go’aanka kama dambaysta ah ee natiijada doorashada.  

3. Dacwadaha la xiriira doorashooyinka ee ku xusan faqradda 2aad ee qodobkan, 

waxaa Maxkamadaha u soo gudbin kara codbixiyaha ama xisbiga/ururka 

siyaasadeed ay khuseyso.  

4. Xisbiyada/ururrada dacwadda ka qaba natiijada doorashada waa in ay Maxamadda 

Sare ee Jamhuuriyadda Federaalka Soomaaliya u soo gudbiyaan dacwadooda 

muddo todobo (7) maalmood gudahood ah oo ka bilaabanta maalinta Guddiga ku 

dhawaaqaan natiijada doorashada.  

5. Maxkamadda Sare waa in ay dacwadaha doorashooyinka ee ay u soo gudbiyeen 

dhinacyada ku xusan faqrada 2aad ee qodobkani go’aan kaga gaartaa muddo 14 

maalmood ah oo ka bilaabmaysa maalinta dacwadda ay qabatay maxkamaddu.  

6. Dacwadaha ku saabsan go’aannada maamul ee ka soo baxay Guddiga, waxaa 

cabasho looga qaadan karaa Maxkamadda Sare ee Federaalka.  

7. Go’aannada Guddiga ee la xiriira diiwaangelinta codbixiyaha, diiwaangelinta 

murashixiinta u tartamaya doorashooyinka, hawlgallada codbixinta, iyo ku 

dhawaaqista natiijadu waxaa cabasho looga qaadan karaa Maxkamadda Sare ee 

Federaalka.   

 

CUTUBKA 9AAD: QODOBBO QUBANE AH  

Qodobka 74aad: Dambiyada iyo Ciqaabaha ka Dhalanaya Jabinta Xeerkan  

1. Qof kasta oo ku xadgudba qodobbada Xeerkan waxa uu mutaysanayaa ciqaab u 

dhiganta xadgudubka uu gaystay. Haddii aan ciqaab ka weyn lagu mutaysan iyada 

oo la raacayo Xeerka Ciqaabta Guud ee dalka, ciqaabta dambiyada la xiriira 

doorashadu waxa ay noqonaysaa sidan soo socota:  

a) Qof kasta oo hal mar ka badan isdiiwaangaliya waxaa uu mutaysanayaa 

xarig dhan hal (1) sano ama ganaaax oo gaaraya ($500) oo Doollarka 

Mareynkanka ah ama shillin Soomaali u dhigma. 

b) Qof kasta oo ka been sheega xogtiisa waxaa uu mutaysanayaa ciqaab xarig 

aan ka badnayn lix (6) bilood ama ganaaax oo gaaraya ($300) oo Dooolarka 

Mareynkanka ah ama shillin Soomaali u dhigma. 

c) Qofka aan u dhalan Dalka Jamhuuriyadda Federaalka Soomaaliya ee isku 

daya in uu isku diiwaangeliyo codbixiye ahaan ama ay caddaato in uu sifo 

khaldan isku diwaangeliyay waxaa uu mutaysanayaa ciqaab aan ka yarayn 

labo iyo toban (12) bilood oo xarig ah iyo ganaax lacageed oo gaaraya 

($2000) oo Doollarka Mareynkanka ah ama shillin Soomaali u dhigma.  

d) Mas’uuliyiinta iyo hawl-wadeenada ka shaqeynaya doorashooyinka iyo 

hawsha ka horeysa ee diiwaan-gelinta codbixiyeyaasha ee ku xadgudba 

qodobada Xeerkan waxaa ay mutaysanayaan xarig sannad illaa saddex (3) 

sano ah.  

e) Qof kasta oo been abuuro ku sameeyo kaararka codbixinta ama wax-ka-

beddela diiwaanka codbixiyeyaasha waxa uu mutaysanayaa xarig ciqaab ah 

oo u dhaxeeya laba (2) sano illaa shan (5) sano.  

f) Codbixiyaha la yimaada goob codbixineed kaarka codbixinta oo uusan 

lahayn waxa uu mutaysanayaa xarig dhan lix (6) bilood illaa sanad iyo 

ganaax lacageed oo gaaraya ($1,000) oo Doollarka Mareynkanka ah ama 

shillin Somali u dhigma. 

g) Qof kasta oo uruursada kaarar codbixineed oo cid kale leedahay isaga oo 

uga jeeda in uu si kale uga faa’iidaysto maalinta codbixinta doorashada waxa 

uu mutaysanayaa ciqaab xarig oo aan ka yarayn sanad kana badnayn laba 

sano iyo ganaax lacageed oo gaaraya ($2,000) oo Doollarka Mareynkanka 

ah ama shillin Somali u dhigma.  

h) Qof kasta oo sameeyo ama ka qaybqaata in la sameeyo kaar codbixineed oo 

been abuuur ah, waxa uu mutaysanayaa xarig aan ka yarayn laba (2) sano 

kana badnayn afar (4) sano iyo ganaax lacageed oo gaaraya ($4,000) oo 

Doollarka Mareynkanka ah ama shillin Somali u dhigma.  

i) Qof kasta oo sameeyo ama ka qayb qaata samaynta waraaqo codbixineed 

oo been abuur ah oo aan ahayn kuwa Guddiga doorashadu soo sameeyay, 

waxa uu mutaysanayaa xarig dhan saddex (3) sano ilaa shan (5) sano ah iyo 

ganaax lacageed oo gaaraya ($6,000) oo Doollarka Mareynkanka ah ama 

shillin Somali u dhigma.  

2. Waxaa reebban in goobta codbixinta laga ololeeyo, looga caga jugleeyo 

codbixiyeyaasha, loo hanjabo ama laga hor istaago in ay coddeeyan ama khalkhal la 

geliyo goobaha iyo habsami u socodka doorashooyinka.  

3. Hawl-wadeen kasta oo ka qaybqaata samaynta dambiyada ku xusan faqrada 2aad ee 

qodobkan ama fududeeya in la sameeyo waxa uu mutaysanayaa saddex (3) ilaa lix 

(6) sano oo xarig ah iyo ganaax lacageed oo dhan ($6,000) oo Doollarka 

Mareynkanka ah ama Shillin Somali dhigma. 

4. Qof kasta oo aan ahayn hawlwadeennada doorashada ee sameeya danbiyada ku 

xusan faqrada 2aad ee qodobkan waxa uu mutaysanayaa ciqaab xarig oo aan ka 

yarayn hal (1) sano iyo ganaax lacageed oo dhan ($4,000) oo Doollarka 

Mareynkanka ah ama Shillin Somali dhigma. 

5. Hawl-wadeen kasta ee Guddiga oo si bareer ah u gudan waaya waajibaadkiisa 

shaqo ama sameeya in uu wax ka beddelo natiijada doorashooyinka ee uu gacanta 

ku hayo, waxyeelleeya waraaqaha codbixinta ama agabka kale ee goobta codbixinta 

waxa uu mutaysanayaa xarig u dhexeeya labo sanad (2) ilaa afar (4) sano iyo 

ganaax lacageed oo dhan ($6000) oo Doollarka Mareynkanka ah ama shillin 

Somali u dhigma.  

 

Qodobka 75aad: Kala-dirista Goleyaasha Deegaanka  

1. Goleyaasha Deegaanka ee dalka waa la-kala diri karaa iyaga oo aan dhammaysan 

muddo xileedkooda. 

2. Xaaladaha lagu kala diri karo iyo qaabka loo kala diri karo waxaa kamid ah: 

a) Marka ay saddex kalfadhi oo is-xiga sabab la’aan u qabsan kari waayaan. 

b) Marka ay dhacdo in khilaaf iyaga gudahooda ah uu ragaadiyo shaqadii loo 

igmaday 

c) Marka ay saddex meelood meel (1/3) oo xubnaha Golaha deegaanka ah ay 

soo jeediyaan isla-markaana ay ansixiyaan saddex meelood labo meel 

(2/3). 

d) Marka uu guddi gaar ah oo madax-bannaan oo uu u magacaabay 

Madaxwaynaha JFS ay baaraan gefafka dhacay ee Golaha Caasimadda ama 

Golaha degmo ka mid ah Caasimadda ee lidka ku ah xil-gudashadooda ay 

warbixin iyo talooyin hufan ka keenaan 

e) Marka uu guddi gaar ah oo madax-bannaan oo uu magacaabo 

Hogaamiyaha Dowlad Goboleedka/SSC-Khaatumo ay baaraan gefafka 

dhacay ee lidka ku ah xil-gudashadooda ay warbixin iyo talooyin hufan ka 

keenaan 

3. Marka ay dhacdo xaaladaha ku-xusan faqradda 2aad ee Qodobkaan 

Madaxwaynaha JFS waxa uu kala diri karaa Golaha Caasimadda ama Golaha 

deegaanka ee degmo kamid ah Caasimadda. 

4. Marka ay dhacdo xaaladaha ku-xusan faqradda 2aad ee Qodobkaan Hogaamiyaha 

Dowlad Goboleedka/SSC-Khaatumo waxa uu kala diri karaa Golaha deegaanka ee 

degmo kamid ah degmooyinka maamulkaas. 

5. Hadii ay dhacdo mid kamid ah xaaladdaha ku xusan faqrada 3aad iyo 4aad ee 

qodobkan Madaxwaynaha JFS ama Hogaamiyaha Dowlad Goboleed/SSC-Khaatumo 

waxa uu magacaabayaa maamul ku-meel-gaar ah inta laga dooranayo Gole-deegaan 

oo cusub muddo Lix (6) bilood ah. 

 

Qodobka 76aad: Maamuus ka-xayuubinta Duqa Caasimadda Muqdisho/Ku-

xigeennada iyo Guddoomiyeyaasha Degmooyinka/Ku-xigeenka 

1. Maamuus ka-xayuubinta Duqa Caasimadda/Ku-xigeennada ama 

Guddoomiyeyaasha Degmooyinka Caasimadda waxaa soo-jeedin kara saddex 

meelood meel (1/3) ee Golaha Caasimadda ama Golaha Deegaanka ee Degmada. 

2. Maamuus ka-xayuubinta Duqa Magaalada ama Guddoomiyeyaasha Degmooyinka 

Dowlad Goboleedyada/SSC-Khaatumo waxaa soo-jeedin kara saddex meelood meel 

(1/3) ee Golaha Deegaanka ee Degmada. 

3. Masuuliyiinta kor ku xusan waxaa maamuus ka-xayuubin lagu samayn karaa 

hadii ay dhacaan sababaha soo socda: 

a) Xil gudasho la’aan jir ahaaneed ama mid maskax ahaaneed. 

b) Ku xad-gudub Dastuur iyo jabinta Xeerarka  

c) Maamul xumo, Musuq-maasuq iyo ku-takri fal awoodeed 

d) Ku kicida falal anshax xumo oo liddi ku ah Shareecada Islaamka iyo 

dhaqanka suuban 

4. Hadi ay dhacdo in Duqa magaalada ama Ku-xigeenka lagu sameeyo Xasaanad ka-

xayuubin Golaha Caasimadda ama Golaha Deegaanka ayaa iska dhex dooranaya 

xubintii buuxin lahayd booskaas. 

 

Qodobka 77aad: Dhowrista Xeerka  

1. Dhowrista iyo ku dhaqanka Xeerkani waa waajib saaran dhammaan shacabka 

Soomaaliyeed iyo hay’addaha Dowladda ee sida gaarka ah ay u khuseeyo hawlaha 

doorashada.  

2. Ku dhaqan la’aanta iyo ku xadgudubka Xeerkan waxaa lagu mutaysanayaa 

ciqaabaha ku xusan Xeerkan iyo Xeerarka ciqaabta ee dalka.  

3. Guddiga waxaa waajib ku ah meelmarinta iyo ku dhaqanka qodobada Xeerkan.  

 

Qodobka 78aad: Dib-u-dhaca doorashooyinka  

1. Guddiga doorashooyinka ayaa ku dhaawaqaya dib u dhaca doorashooyinka marka 

ay suurtagali weydo in doorashooyinkii ay ku qabsoomaan waqtigii loo cayimay 

daruufa adag oo dalka oo dhan ka dhacay ama qaybo ka mid ah dalka. 

2. Duruufaha adag ee ku xusan faqrada 1aad ee qodobkan waxaa ka mid ah 

nabadgelyo darro baahsan oo dalka oo dhan ka dhacda ama qaybo ka mid, 

aafooyinka dabiiciga ah sida dhul gariirka iyo cudurrada faafa, abaaro baahsan iyo 

fatahaadaha webiyada iyo duufaanta iyo wax kasta oo lagu tilmaami karo musiibo 

Qaran.  Sidoo kale, duruufaha adag waxaa ka mid noqon kara in aanay doorashadu 

farsamo ahaan qabsoomi karin.  

3. Marka duruufaha ku xusan faqrada 2aad ee qodobkani dhacaan Guddigu waxaa ay 

la tashanayaan madaxda xisbiyada/ururrada iyo Madaxweynaha, waxa ayna 

Baarlamaanka Federaalka u gudbinayaan qoraal sababaysan oo xambaarsan 

duruufaha adag iyo asbaabta kalliftay in doorashooyinka dib loo dhigo.   

4. Muddada cusub ee doorashooyinka baaqday ku dhici karaan, waxaa cayimaya 

Guddiga kadib marka uu qiimayn ku sameeyo xaaladda iyo muddada duruuftaas 

lagaga bixi karo.  

5. Hawsha qiimaynta muddada lagaga bixi karo duruufaha adag ee ku xusan faqrada 

4aad ee qodobkan, Guddigu waxa ay la kaashanayaan Xukuumadda iyo Hay’adaha 

Dowladda ee qaabilsan wax kaqabashada duruufahaas.  

 

Qodobka 79aad: Sugidda Amniga  

1. Qof kasta oo Soomaali ah waxaa waajib ku ah inuu gacan ka gaysto sugidda amniga 

inta lagu gudajiro doorashooyinka.  

2. Sugidda amniga waxaa si gaar ah uga mas’uul ah ciidamada booliska oo ka amar 

qaadanaya Guddiga, waana in dhamaan hay’adaha kala duwan ee ay khuseyso ee 

heerarka Dowladda ka caawiyaan Guddiga sidii loo xaqiijin lahaa in doorashadu ku 

qabsoonto jawi nabdoon.  

3. Goobaha doorasho waxaa loo qoondaynayaa ciidan boolis si gaar ah loogu 

tababaray arrimaha doorashooyinka  

4. Hay’addaha mas’uuliyadda sugidda amniga leh ee ku xusan faqrada 2aad ee 

qodobkan waxaa waajib ku ah in ay awaamiirta Guddiga ku shaqeeyaan xilliga 

doorashooyinka lagu jiro.   

 

Qodobka 80aad: Xaaladaha Anshax Marinta  

1. Iyada oo la raacayo qodobbada xeerkan iyo Xeerarka kale ee khuseeya, Guddigu 

waxa ay ka mas’uul yihiin taabbagalinta doorashooyinka iyo habsami u socodka 

doorashooyinka, waxa ayna awood u leeyihiin in ay anshax mariyaan qof kasta oo 

ku kaca gef maamul ama ku xadgudba doorashooyinka iyo Xeerarka 

doorashooyinka wakhtiga doorashooyinka lagu jiro. 

2. Guddiga waxa ay u soo bandhigayaan codbxiyeyaasha xisbi/urur kasta oo ku 

xadguba nidaamka doorashooyinka iyaga oo warbaahinta u marinaya xadgudubka 

iyo gefafka sharci ee xisbigaasi/ururkaasi gaystay.  

3. Guddigu waxa uu tallaabooyin ku habboon oo anshaxmarin ah ka qaadayaa hawl-

wadeenada iyo shaqaalaha doorashooyinka ee fulin waaya xeerka ama jabiya 

qodobada xeerarka doorashooyinka. 

4. Xadgudubyada waaweyn ee gaarsiisan dambi wax u dhimaya habsami u socodka 

nidaamka doorashooyinka, waxa lagu mutaysanayaa ciqaab iyo xarig.  

 

Qodobka 81aad: Soo-Saarista Xeer-nidaamiyeyaasha  

1. Guddigu waxa uu awood u leeyahay in uu curiyo soona saaro xeer-nidaamiyayaal, 

xeerar anshax, habraacyo iyo hageyaal si ay u dabaqaan una dhaqan galiyaan 

qodobada Xeerkan iyo Xeerarka kale ee khuseeya.  

2. Guddigu waxa ay soo saari karaan buug-yareyaal iyo hageyaal lagu wacygalinayo 

codbixiyeyaasha iyo dadweynaha Soomaaliyeed oo lagu faahfaahinayo Xeerkan 

kuwaas oo aan ka hor imanayn qodobada Xeerkan.  

Bogga 66 
 

Qodobka 82aad: Doorashooyinka kala-duwan ee Dalka 

1. Dhammaan heerarka kala duwan ee Doorashooyinka dalka, ha ahaadaan kuwo 

heer Federaal sida Doorashada Madaxweynaha iyo Labada Gole ee 

Baarlamaanka Federaalka Soomaaliya, Hogaamiyeyaasha Dowlad 

Goboleedyada/SSC-Khaatumo iyo Ku-xigeenadooda, Goleyaasha Wakiilada, 

Golaha Caasimadda Muqdisho, Duqa Caasimadda, Goleyaasha Deegmooyinka 

Dalka, iyo Duqa Magaalada iyo Ku-xigeenka waxaa lagu dooranayaa si 

waafaqsan Xeerarka  Doorashooyinka Qaranka, Ururrada/Xisbiyada iyo 

Dhisidda Guddiga Madaxa-bannaan ee Doorashooyinka Qaranka iyo 

Soohdimaha. 

2. Doorasha kasta oo lagu qabto si aan waafaqsanayn hanaanka ku xusan faqrada 

1aad ee qodobkaan waa waxba kama jiraan (null and void). 

 

Qodobka 83aad: Baabi’in  

1. Xeerkan ayaa aasaas u ah dhammaan hawlaha doorashooyinka ee heerarka kala 

duwan ee Jamhuuriyadda Federaalka Soomaaliya.   

2. Waxaa la baabi’iyay sharci ama xeer kasta oo doorasho oo ka hor-imaanaya 

Xeerkan.  

3. Waxaa la baabi’iyay Xeerarka soo socda:  

a) Sharci lr.23 ee 20 Feb 2020 Doorashooyinka qaran ee heer federal.  

b) Sharci lr.30 ee 11 October 2020 ansixinta heshiiska siyaasadeed ee jiheynta 

doorashooyinka Baarlamaanka Federaalka 2020/21.  

  

Qodobka 84aad: Dhaqan-galka Xeerka  

Xeerkani waxa uu dhaqan-gelayaa marka ay ansixiyaan Baarlamaanka Federaalka, 

Madaxweynaha Jamhuuriyadda Federaalka Soomaaliyana saxiixo laguna soo saaro 

faafinta rasmiga ah ee Dowladda.   

JAMHUURIYADDA FEDERAALKA SOMAALIYA 

HINDISE-SHARCIYEEDKA 

"SHARCIGA ILAAL INTA XUQUUQDA NAAFADA 

SOOMAALIYEED" 

CUTUBKA KOWAAD 
QODOBOGUUD 

Qodobka laad 
Magaca sharciga 

Sharcigaan waxaa lagu magacaabaa "Sharciga Ilaalinta Xuquuqda 
N aafada Soomaaliyeed". 

Qodobka 2aad 
Erey-bixin 

"Naafo" waxaa loola jeedaa qof kasta oo awood la'aan ka ah xubin ama 
xubno ka-mid ah jirkiisa, saameynna ku yeeshay dhismaha xubnaha jirkiisa, 
awoodda jirkiisa iyo maskaxdiisa ama dareenkiisa. 

"Wasiir" waxaa loola jeedaa Wasiirka Wasaaradda Qoyska ryo 
Horumarinta Xuquuqda Aadanaha. 

"Wasaaradda" waxaa loola jeedaa Wasaaradda Qoyska iyo Horumarinta 
Xuquuqda Aadanaha. 

"Hay'ad" waxaa loola jeedaa Hay'adda Naafada Qaranka Soomaaliyeed. 

Takoor/Faquuq waxaa loola jeedaa kala sooc kasta oo ku saleysan ama 
sabab ay u tahay xaaladda naafanimo ee qofka la takoorayo ama la 
faquuqayo. 

"Dadka Qaba Baahiyada Gaarka Ah" waxaa loola jeedaa dadka 
naafada ah. 

"Awood-siinta Naafada" waxaa loola jeedaa adeeg lagu tayeynayo 
naafada looguna talo-galay dhisidda awoodda wax-ku-oolnimo ee qofka 
naafada ah. 

"JFS" waxaa loola jeedaa J amhuuriyadda Federaalka Soomaaliya. 

Qodobka 3aad 
Ujeeddada Sharciga 

1. Ujeeddada sharciga waxaa ka mid ah: 
b) Ilaalinta xuquuqda naafada; 
t) Hirgelinta, dhawrista iyo ilaalinta xuquuqda gaarka ah ee naafada. 
j) Daryeelka naafada iyo damaanad-qaadka hirgelinta xuquuqda ku xusan 

qodobbada 10aad, 11 aad, 13aad iyo 27aad ee Dastuurka Ku-meel- gaarka ah 
eeJFS. 

2. Si waafaqsan Axdiga Qaramada Midoobay ee Xuquuqda Dadka Naafada ah 
(CRPD), kuwa gobolka, borotokooladooda, Dastuurka Ku-meel-gaarka ah ee JFS 
iyo shuruucda dalka oo dhan, Sharciga Ilaalinta Xuquuqda Naafada Soomaaliyeed 
wuxuu damaanad-qaad siinayaa xaqiijinta: 

b) Daryeelka iyo ilaalinta xuquuqda dadka qaba baahiyaha gaarka ah; 
t) In dadka naafada ah ay ku noolaadaan nolol la mid ah tan dadka kale. 
j) In loo diyaariyo qorsheyaal iyo miisaaniyad lagu hirgelinayo tas-hiilaadka 

adeegyada muhiimka u ah nolosha dadka baahiyaha gaarka ah qaba. 
x) Ka-hortagga nooc kasta oo takoor ah oo lid ku ah naafada. 

Qodobka 4aad 
Baaxadda Sharciga 

Sharciga Ilaalinta Xuquuqda Naafada Soomaaliyeed wuxuu saameynayaa naafada 
Soomaaliyeed iyo naafada shisheeyaha ah ee si sharci ah ku daggan gudaha dalka JFS. 

CUTUBKA LABAAD 
XUQUUQDA GAARKA AH EE DADKA NAAFADA AH 

Qodobka Saad 
Xaqa Nolosha 

Qof kasta wuxuu xaq u leeyahay nolol sida ku cad Qodobka 13aad ee Dastuurka 
KMG ah ee JFS, sidoo kale qofka naafada ah wuxuu xaq u leeyahay inuu u noolaado 
si la mid ah dadka aan N aafada ahayn, dawladda JFS waxay xaqiijinaysaa. 

1. In naafadu ay helaan adeegyada asaasiga ah ee nolosha, gaar ahaan xubnaha u 

baahan taageerada lagama-maarmaanka ah sida cunto, dhar 1yo hoy ku 
habboon. 

2. Dawladdu waxay u diyaarinaysaa dadka naafada ah hannaan horumarineed 
oo ay tababaro ugu fidinayso dadka · naafada ah in ay maareyn karaan 
noloshooda, iyadoo siineysa la-talin iyo kaalmo. 

3. Dawladdu waxay ka shaqeynaysaa shaqo u abuuridda naafada shaqeysan karta, 
naafada aan shaqeysan karina waxay u fidinaysaa kaalmo. 

Qodobka 6aad 
Xaqa Sinaanta 

Qofka Naafada ah wuxuu xaq u leeyahay xaqa sinnaanta sida ku cad Qodobka 

11 aad ee Dastuurka KMG ah ee JFS, inuu u isticmaalo si la mid ah dadka aan naafada 
ahayn. 

Qodobka 7aad 
Xaqa Ka-qeyb-galka Siyaasadda iyo Maamulka 

1. Dadka Naafada ah qeybahooda kala duwan waxay xaq u leeyihiin, sida ku cad 
Qodobka zzaad ee Dastuurka KMG ah ee JFS, in ay si buuxda uga qeyb-geli 
karaan siyaasadda iyo muumulka hay'adaha dawladda iyadoo aan lagu takoorayn 
xaaladooda naafanimo ka-qeyb-galkaas. 

2. Dawladda JFS waxay dhiirri-gelineysaa sida ay naafadu uga qeyb noqon lahayd 
xilalka · siyaasadeed iyo kuwa maamul ee dawladda JFS, dawladaha xubnaha ka 
ah dawladda federaalka iyo Gobolka Benaadir. 

3. Dawladda JFS waxay soo saaraysaa nidaam iyo habraac iyadoo u qoondaynaysa 
5% (boqolkiiba shan) oo ay ku jiraan haweenka naafada ah in ay xaq u leeyihiin 
dhammaan goleyaasha Dawladda Heer Federaal, Dawladaha xubnaha ka ah 
Dowlada Federaalka, Gobolka Benaadir, goleyaasha Dawladaha hoose, 
agaasimeyaasha wasaaradaha iyo guddiyada madaxa-bannaan. 

Qodobka Saad 
Xaqa Badbaadada iyo Nabad-gelinta Naafada 

1. Dawladda JFS waxay damaanad qaad gaar ah iyo ilaalin buuxda snnaysaa 
xuquuqda nabad-gelyada qof-nimo sida ku cad qodobbada 13aad iyo 15aad 
ee Dastuurka KMG ah ee JFS, qof kasta oo naafo ah wuxuu xaq u leeyahay 
nabad-gelyada qof-nimadiisa iyo bed-qabka jirkiisa oo dhammeystiran. 

2. Dawladdu waxay naafada ka ilaalinaysaa wax kasta oo naftooda u keeni kara 
halis iyo dhibaato. 

Qodobka 9aad 
Xaqa Daryeelka 

1. Qofka naafada ah wuxuu xaq u leeyahay daryeel gaar ah inuu ka helo 
qoyskiisa, haddii aysan qoyskiisa kafaalo qaadi karin, dawladdu waxay u 
fidinaysaa daryeel buuxa oo u oggolaanaya inuu ka qeyb-galo hawlaha 
bulshada uu la nool yahay, sida fanka/ suugaanta, ciyaaraha, siyaasadda, 
waxbarashada iyo dhaqaalaha. 

2. Dawladdu waxay waajib gaar ah iska saaraysaa daryeelka carruurta, haweenka, 
naafada da' da ah ee aan ubadkoodu awoodin inay daryeelaan. 

Qodobka 10aad 
Xaqa Helidda Adeegyada Guud 

1. Hay' adaha dawladda ee bixiya adeegyada guud waa 1n ay u diyaariyaan 
naafada siiyaanna adeegyada guud ee ay bixiyaan iyagoo tixgelinaya baahiyaha 
gaarka ah oo ay qabaan naafadu. 

2. Dawladdu waxay sameynaysaa Sanduuqa Horumarinta Arrimaha Naafada. 
Sanduuqan waxa loo isticimaalayaa arrimaha ay ka mid yihiin: 

b) Waxbarashada; 
t) Caafimaadka; 
j) Kaabeyaasha dhaqaalaha; iyo 
x) Barnaamijyada horumarineed ee naafada. 

3. Sanduuqa waxaa maamulaya Guddiga Sare ee Maamulka Hay'adda Naafada 

Qaranka. 

Qodobka 11aad 
Canshuur-dhaaf 

1. Dawladddu waxay canshuur-dhaaf u sameyneysaa agabyada 1yo gaadiidka 
naafadu u isticmaalaan noloshooda nooc kasta oo ay yihiin. 

2. Waxaa ka reebban oo aan canshuur-dhaaf lahayn haddii ay Hay'adda 
Naafada yeelato hawlo ganacsi oo ujeeddadoodu tahay faa'iido-doon, waxaa 
lagu dhaqi doonaa sharciga canshuuraha Dalka. 

Qodobka 12aad 
Xaqa Dacwadda 

1. Dadka naafada ahi waxay xaq u leeyihiin 1n ay dacwad ka furtaan 
maxkamadda awoodda u leh. 

2. Hannaanka dacwo-qaadista waa inuu noqdaa mid ku habboon naafada, 
garsooraha maxakamaddana waa inuu tix-geliyaa baahiyaha gaarka ah oo ay 
qabaan dadka naafada ah, fududeeyaana dhammaan wax kasta oo ay u 
baahdaan inta ay gudanayaan dacwadda uu qabo qofka naafada ah ama la soo 
eedeeyay, sida: in loo diyaariyo aaladaha akhriska, maqalka, turjumaan iyo in loo 
oggolaado xaaladda ay uga qeyb qaadan karaan. 

3. Dawladdu waxay naafada u fidinaysaa difaac lacag la'aan ah, Hay'adda Naafada 
Qaranka ayayna waajib ku tahay in ay u qabato qareen. 

4. Hay'adda Naafada Qaranku waxay khidmadda qareenka 1yo kharashka 
maxkamadda ka bixineysaa khasnadda Hay' adda Qaranka. 

5. Hay'addu haddii aysan u helayn dhaqaale, waxay ka dalbanaysaa Wasaaradda 
Qoyska iyo Xuquuqul lnsaanka, wasaaradda haddii aysan awoodin waxay 
hordhigeysaa baahidooda Golaha W asiirrada. 

CUTUBKASADDEXAAD 
AWOODSIINTA NAAFADA ISTICMAAL DEEGAAN 00 AAN CAQABAD 

LAHEYN IYO KA HORTAGA ISBADALKA CIMILADA 

Qodobka 13aad 
Dhismayaasha Danta Guud, Gaarka ah iyo Adeegyada Gaadiidka 

1. Dhismayaasha danta guud iyo adeegyada gaadiidka oo ay ku jiraan 
wadooyinka, garoommada diyaaradaha, noocyada kala duwan ee gaadiidka, 
garoommada ciyaaraha, fagaareyaasha, dugsiyada, masaajidda iyo hoteellada, 
waa in loo diyaariyo qeybo ay naafadu isticmaali karaan caqabad la'aan iyo 
goobaha la midka ah ee bulshadu adeegsato. 

2. Dawladdu waa in ay sharciyeysaa dhammaan adeegyada ku xusan faqradda 

1 aad ee qodobkan, iyadoo kasoo saareysa Xeerar iyo hagayaal la raaco. 

Qodobka 14aad 
War-isku-tabinta Naafada 

1. N aafada noocyadeed kala duwan gaar ahaan dadka maqalka la' iyo dadka 
aragga la' waxay xaq u leeyihiin helidda xogaha ku habboon baahiyahooda. 

2. Fara-ku-hadalka dadka maqalka la', farta dadka aragga la' iyo qaababka kale 
ee war-isku- tabinta naafada, waa in lagu daraa hawlaha adeegyada dawladda 
iyo kuwo gaarka loo leeyahay sida warbaahinta iyo dukumintiyada in ay 
noqdaan kuwo ay naafadu isticmaali karaan isla markaasna fahmi karaan. 

3. Dawladda Federaalka, Dawladaha Xubnaha ka ah Dawladda Federaalka iyo 
Maamulka Gobolka Banaadir waa inay u diyaariyaan dhammaan dadka 
naafada ah, wax kastoo u fududaynaya fahamka iyo ka qeyb-qaadashada 
ololaha doorashooyinka iyo cod-bixinta. 

4. War-bixinnada iyo isgaarsiinta oo ay ka mid yihiin adeegyada danabka ku 
shaqeeya (electronic), waa in ay noqdaan kuwa ay naafadu isticmaali karaan 
kana faa'iidaysan karaan, waana in loogu talo-galaa aaladaha electronikada u 
gaarka ah naafada, waxay canshuur-dhimis u sameyneysaa dawladda soo­ 
dajinta aaladahaas. 

Qodobka 15aad 
Wax-ka-beddelidda Manaahijta Waxbarashada 

Dawladda federaalka waxay diyaarinaysaa oo hirgalineysaa manaahij waxbarasho 
oo ku haboon dadka naafada sida dugsiyo, aalado waxbarasho iyo maktabado 
caadi ah ama kuwo electronik ah. 

Qodobka 16aad 
Xeerarka Hal-beegga Dhismooyinka Danta Guud 

1. Wasaaradda hawlaha guud waa inay soo saartaa xeer iyo naqshad u noqoda hal­ 
beeg la tixraaco, xeerkaas oo xaqiijinaya in · dhismooyinka danta guud iyo 
dhismooyinka degaan ay noqdaan kuwo naafadu u isticmaali karaan si dhib 
la'aan ah. 

2. Xeerka hal-beegga naqshadaha dhismooyinka waa inuu s1 isku mid ah u 
saameeyaa dhismooyinka danta guud iyo kuwa gaarka ah. 

Qodobka 17aad 
Ka Hortagga iyo kaJawaabidda Xaaladaha Degdagga ah ee ka Dhasha 
Isbaddelka Cimilada iyo Colaadaha Saameynta ay ku Leeyihiin Dadka 

Naafada ah. 

Dowlada Federaalka iyo Dawladaha Xubnaha ka ah Dawlada Federaalka waa in ay 
ilaaliyaan, hubiyaanna saameynta xaaladaha degdagga iyo isbaddelka cimilada ay ku 
yeelan karaan dadka naafada ah. 

1. Dadka naafada ah waa in laga qeyb galiyaa barnaamijyada la xariira ka hortaga 
iyo ka jawaabidda isbadelka cimilada oo ay ku jiraan dhaqaalaha cagaaran. 

2. Qeybaha kala duwan ee dadka naafada ah waa in lagu daro siyaasadaha iyo 
Qorshayaasha isbadelka cimilada ee loo siman yahay. 

3. Istiraatiijiyadaha looga hor tagayo loogana jawaabi karo khataraha ka dhasha 
isbedelka cimilada waa in ay ku jiraan kaabayaasha danta guud oo ay isticmaali 
karaan dadka naafada ah, Dawlada Federaalka iyo Dawladaha Xubnaha ka ah 

Dawlada Federaalka oo kaashanaya saaxiibada horumarinta waa in ay 
qorsheeyaan horumarinta kaabayaasha, goobo ammaan ah iyo bixinta agabka 
caawinta dadka naafada ah si ay ugu diyaar garoobaan xaaladaha degdagga ah. 

4. Dadka naafada ah wa in ay helaan macluumaad, adeegyo iyo dhaqaale la xariira 
la qabsashada iyo yareynta qataraha isbadalka cimil ada waana in la sameeyaa 
qaab isgaarsiineed oo dadka naafada looga digayo qataraha soo socda. 

CUTUBKA AFARAAD 
DIIWAANGELINTA, WAXBARASHADA, TABABARRADA IYO 

SHAQAALEYSIINTA NAAFADA 

Qodobka 18aad 
Diiwaangelinta Naafada 

1. Muwaadin kasta oo Soomaaliyeed oo naafo ah waa inuu iska diiwaangeliyaa 
Hay'adda Naafada Qaranka Soomaaliyeed. 

2. Ajaanibta shisheeye ee naafada ah dalkana ku dagan sifo sharci ah Hay'adda 
N aafada Qaranku waa inay diiwaangelisaa xogtooda. 

3. Naafada diiwaangashan oo keliya ayaa ka faaidaysanaya adeegyada ay bixinayso 
dawladdu. 

4. Sanad kasta Hay'adda Naafada Qaranku waxay soo bandhigaysaa warbixin 
sanadeed ku saabsan xaaladaha ay ku sugan yihiin N aafada Soomaaliyeed. 

Qodobka 19aad 
Waxbarasho Lacag La'aan ah 

1. Dhammaan noocyadda naafada kala duwan waxaa Dawladdu ku waajib ah 
in ay u diyaariso waxbarasho kala gedisan iyo waxbarashada farsamada gacanta 
oo ku habboon baahidooda isla-markaana lacag la'aan ah. 

Qodobka 20aad 
Ka-qebgal Waxbarasho Takoor La'aan ah 

Dhammaan dugsiyada dalka waa in laga dhigaa qaar caruurta oo dhami ay wax ka 
baran karaan oo ay ku jiraan caruurta naafada ah iyadoo aan lagu takooreyn 
naafanimadooda. 

Qodobka 21aad 
Mudnaanta Fidinta Waxbarashada Naafada 

Dawladdu waxay mudnaan siineysaa hurumarinta, 
waxbarashada naafada, waxaana la dejinayaa siyaasad 
hormarinayo laguna tayeynayo waxbarashada naafada. 

baahinta ryo fidinta 
iyo barnaamij lagu 

1. Dawladda waxay mudnaan siineysaa fidinta waxbarashada naafada, waxaana 
kamid noqonaya; canshuur-dhaaf loo fidinayo dugsiyada gaarka loo leeyahay 
ee u habeysan waxbarashada naafada, qalabka waxbarasho, qalabka Jimicsiga 
iyo kuwa tababarrada naafada ay la soo degayaan. 

2. Macalimiinta waxbaraya naafada waxaa loo sameynayaa canshuur dhimis 
mushaarkooda ah. 

Qodobka 22aad 
Hirgelinta Waxbarasho gaar ah iyo Agabkeedi 

Dawladdu waxay xaqiijineysaa hirgelinta barnaamijyo waxbarasho gaar u ah dadka 
naafada ah qaybahooda kala duwan dadka maqalka la', dadka araga la', iyo dadka 
baahiyaha gaarka ah qaba sida ootiisamka barnaamijyadaas oo noqonaya kuwo ku 
habboon baahiyahooda gaarka ah, watana qalabkii loo adeegsan lahaa. 

Qodobka 23aad 
Hirgelinta Xarumo iyo Macaahid Gaar ah 

Dawladdu waxay xaqiijinaysaa hirgelinta macaahid farsamo iyo xarumo cilmi-baaris 
oo u gaar ah naafada, hirgelinta howshaasna waxaa u xilsaaran Wasaarada 
Waxbarashada iyo Hay'adda Naafada Qaranka. 

. 
Qodobka 24aad 

Tababarrada Naafada 

Dawladdu waxay ka shaqeyneysaa kor-u-qaadidda xirfadda iyo garaadka naafada, 
iyadoo loo fidinayo tababrro gaar ah. 

Qodobka 25aad 
Takoorid La'aanta Naafada ee Shaqo-qorista 

Naafadu waxay xaq u leeyihiin takoorid la'aan inay shaqada u tartamaan laguna 
shaqaaleeyo aqoontooda iyo xirfaddooda. 

1. Waxaa reebban loo-shaqeeyaha inuu takooro naafada isla markaana shaqo ugu 
diidoxaaladdooda naafanimo awgeed. 

2. Waxaa ka reebban loo-shaqeeyaha inuu naafada ku takooro iyadoo loo eegayo 
nooca iyo dabeecada shaqada. 

b) xayeysiinta shaqada; 
t) shaqaaleysiinta; 
j) musharaadka iyo gunnooyinka; 
x) tababarrada shaqaalaha iyo dallacsiintooda. 

3. Loo-shaqeeyaha ku kaca fal kasta oo takoor ama faquuqid ah, wuxuu ku 
muteysanayaa ganaax lacageed oo dhan 1,600$ Doolarka Mareykanka ah ama 
Shilin Soomaali u dhiganta. 

4. Naafada dacwadooda kowaad waxay u gudbisanayaan Hay'adda Naafada 
Qaranka, hay'adduna waxay u gudbineysaa xafiiska kormeeraha Shaqada iyo 
Shaqaalaha ee Wasaaradda Shaqada iyo Arrimaha Bulshada sida ku cad 

Qodobbada 110 aad iyo 111aad, ee Xeerka Shaqada sidoo kale Qodobbada 

dacwadaha 143aad, 144 aad iyo 146 aad ee Xeerka shaqada. 

5. Guddiga Xalinta Khilaafaadka ee Wasaaradda Shaqada iyo Arrimaha Bulshada 

ee ku xusan qodobkan 134 aad ee Xeerka Shaqada ayaa go'aan ka gaaraya 
dacwadda. 

6. Loo-shaqeeyaha ku qanci waaya, waxaa u furan racfaan inuu u qaato 
maxkamadda awoodda u leh. 

7. Hay'adda Naafada haddii ay ku qanci weydo go'aanka xubnaha kale 
aqlabiyadda ku gaareen, waxaa u furan sidoo kale inay rafcaan u qaadato 
Maxkamadda awoodda u leh. 

Qodobka 26aad 
Ka-qeyb-noqoshada Fursadaha Shaqo 

1. Dhammaan shaqooyinka Dawladda Federaalka, Dawladaha Xubnaha ka ah 
Dawladda Federaalka, Maamulka Gobolka Banaadir iyo Dawladaha Hoose, 
waxaa waajib ku ah inay u qoondeeyaan dadka naafada ah 5% (boqolkiiba Shan) 
nooc kasta oo shaqo ah. 

2. Qoondadan boqolkiiba shanta ah (5%) waxay sidoo kale saamayneysaa 
shaqooyinka gaarka loo leeyahay, hay'adaha aan dawliga aheyn, shirkadaha iyo 
loo-shaqeeye kasta waxaa waajib ku ah dhammaan inay fuliyaan xeerkan, 
qoondadoodana siiyaan dadka naafada ah ka-qeyb-galka shaqooyinka ay 
bixinayaan. 

3. Loo-shaqeeyaha waa inay goobahooda shaqo u diyaariyaan qaab iyo hannaan 
naafadu ku gudan karaan shaqadooda. 

4. Waxaa waajib ku ah loo-shaqeeyaha inuu diyaariyo agab naafadu ku isticmaali 
karaan gudashada waajibaadkooda shaqo. 

CUTUBKASHANAAD 
DARYEEL CAAFIMAAD IYO AWOOD-SIIN NAAFO 

Qodobka 27aad 
Daryeel Caafimaad 

Hay' adda N aafada Qaranka iyo Wasaaradda Caafimaadka, waa inay diyaariyaan 
hirgeliyaana barnaamijyo caafimaad oo lagu xaqiijinayo daryeelka caafimaadka 
naafada sida arimaha hoos ku qoran: 

1. Diiwaan-gelinta nooca naafanimada iyo sababta keentay. 

2. Ka-hortagga wax kasta oo keeni kara naafanimo. 

3. Hor-u-garashada naafanimada caruurta yar yar iyo dadka da'da ah. 

4. Gargaar iyo daaweyn deg-deg ah ee qofka naafada ah. 

5. U fidinta dadka Naafada ah adeeg caafimaad oo lacag la'aan ah. 

6. Daawaynta iyo ciribtirka cudurada iyo waxyaabaha sababa naafanimada. 

Qodobka 28aad 
Awood-siinta Iyo Tayeynta Naafada 

Dawladdu waxay diyaarineysaa siyaasad dhammeystiran oo la xiriirta awood-siinta, 
baxnaanada iyo tayeynta dadka naafada ah iyadoo la sameynayo hab adeeg-bixineed 
oo ku wajahan baahiyaha dadka naafada ah: 

1. Dhammaan hawl kasta oo khusaysa arrimaha dadka naafada ah, waa in lagala 
tashado Hayadda Naafada Qaranka heerarka diyaarinta, qorsheynta iyo fulinta 
intaba. 

2. Xoojinta iyo kobcinta adeegyada ay bixiyaan xarumaha baxnaanada iyo tayeynta. 

3. Diyaarinta iyo dhiirri-gelinta tababarrada shaqaale takhasus u leh ee ka­ 
shaqeynta adeegyada xarumaha baxnaanada iyo tayeynta. 

4. Xaqiijinta qoondo lacageed ee ay dawladdu ku muujineyso Miisaaniyadda 
Qaranka ee loogu adeegayo xarumaha baxnaanada iyo tayeynta. 

5. Dhiirri-gelinta iyo sameynta adeegyo baxnaano iyo tayeyn oo lagu daryeelayo 
dadka naafada ah iyadoo loo hawl-galayo adeeggaas in la gaarsiiyo meelaha 
miyiga ah. 

6. Dawladdu waa may u xaq1111s0 dadka naafada ah inay heli karaan qalabka 
caawinaya xubnaha naafada ah kuwa socodka, maqalka, aragga, iwm, oo lacag 
la'aan ah. 

7. Dawladdu waa inay u xaqiijiso dadka nafaada ah iyo qoysaskooda inay ka qayb­ 
geli karaan marka la qorsheynayo adeegyadan awood-siineed, iyo sida ay u 

qaabaysan yihiin adeegyadaas. 

8. In la kordhiyo wacyi-gelinta iyo fahamka bulshada ee ku saabsan baahida loo 
qabo qalabka socodka iyo dhaqdhaqaaqa caawiya iyo adeegyada jirdhis 
(physiotherapy). 

CUTUBKA LIXAAD 
KA-QEYB-GALKA NAAF ADA EE ARIMAHA BULSHADA, DHAQANKA, 

MADADAALADA IYO CIYAARAHA 

Qodobka 29aad 
Ka-qeyb-galka Dhaqanka 

Dawladdu waxay xaqiijinaysaa xaqa dadka naafada ah u leeyihiin ka qeyb-galka 
dhaqanka si lamid ah dadka aan naafada aheyn. 

1. In dadka naafada ah si sahlan u helaan qalab iyo agab ay uga qeyb-geli karaan 
dhaqanka iyo ciyaaraha. 

2. In naafadu si ku habboon u heli karaan barnaamijyada telefishinka, filimada, 
bandhigyada riwaayadaha iyo noocyada kale ee dhaqanka la xiriira. 

3. In ay u geli karaan caqabad la'aan goobaha bandhigyada iyo adeegyada 
dhaqanka sida goobaha riwaayadaha, maktabadaha, matxafyada iyo goobaha 
muhumidda taariikheed leh. 

Qodobka 30aad 
Ka-qeyb-galka Hal-abuurka iyo Adeegyada Farshaxanka 

Dawladdu waxay qaadeysaa talaabooyin ku habboon, si loogu sahlo xubnaha 
Naafada ah ka qeyb-galka hal-abuurka, farshaxanka iyo soo bandhigida awoodda 
maskaxeed ee ku jirto xubnaha naafada ah. 

Qodobka 31aad 
Ka-qeyb-galka Ciyaaraha iyo Isboortiga 

Wasaaradda Dhalinyarada iyo Isboortiga ee JFS iyo Guddiga Olimbikada waxay 
qaadayaan tallaabooyin lagu suurta-gelinayo in xubnaha naafada ay ka-qeyg-galaan 

ciyaaraha iyo isboortiga, si la siman dadka kale gudaha iyo dibedda. 

1. Dhiirri-gelinta xubnaha naafada ah inay si buuxda uga qeyb-galaan dhammaan 
heer kastoo ciyaaraha iyo isboortiga. 

2. Xaqiijinta dadka naafada ah inay helaan fursad ay isku abaabulaan, kuna 
horumariyaan, ka-qeyb-galka ciyaaraha. 

3. Xaqiijinta in xubnaha naafada ah ay si sahlan oo caqabd la'aan ah u gali karaan 
garoomada ciyaaraha. 

4. Xaqiijinta in fursad loo siiyo caruurta naafada ah ka-qeyb-galka ciyaaraha si la 
siman caruurta kale. 

5. Goobo sporti oo gaar u ah iyo qalab. 

CUTUBKATODDOBAAD 
DEMBIYADA IYO CIQAABTA 

Qodobka 32aad 
Faquuqa Naafada 

1. Faquuq kasta oo sababtiisu tahay xaaladda naafanimo ee uu ku sugan yahay 
qofka la fuquuqayo waa fal-dembiyeed, qofka falkaas sameeya wuxuu 
muteysanayaa ganaax lacageed oo uu xadidayo Garsooraha ikhtisaaska u lihi, 
haddii uusan jirin Qoddob sharci oo si cad u qeexaya. 

2. Qof kastoo ku kaca fal faquuqid ah, haddii falkaas ay ka dhalato khasaare jireed, 
maskaxeed ama dhaqaale, wuxuu muteysanayaa ciqaab u dhiganta dhibka uu 
geystay. 

Qodobka 33aad 
Falalka Reebban 

1. Waxaa reebban in qofka naafada ah lagu takooro xaaladdiisa naafanimo awgeed, 
kuna waayo xuquuqdiisa dastuuriga ah. 

2. Waxaa reebban in qofka naafada ah lagu sameeyo arrimahan: 

b) In si khaldan looga faa'iideysto iyadoo lagu shaqeysanayo hab addoonsi, hab 

isticmaalid sida ka ku cad qodobada 455aad iyo 459aad ee Xeerka 

Ciqaabta Soomaaliyeed (XCS) ama taageerada loo fidiyo xubnaha naafada ah 
si kale looga faa'iideysto; 

t) Dadka naafada ah in xoog loogu shaqeysto waa fal-demabiyeed waxaana lagu 

muteysanayaa ciqaabta ku cad Qodobbada 464aad iyo 465aad ee XCS; 
j) In la yaso ama erayo liiditaan ah lagu dhaho qofka naafada ah ama sharafkiisa 
wax loo dhimo; 

x) In qofka naafada ah maqaamkiisa hoos loo dhigo xilliga shaqada/ mushaarka 
iyo xuquuqda kale ama xiligga ka-qeyb-galka arrimaha bulshada, dhaqanka, 
suugaanta iyo ciyaaraha kala gedisan. 

Qodobka 34aad 
Qarinta Qof N aafo ah 

Qof kasta oo ah waalidka ama mas'uulka qof naafo ah waa in uu kasoo diiwaan 
galiyaa Hay'adda Naafada Qaranka Soomaaliyeed, haddii aysan jirin duruufo 
maangal ah oo ka hor istaagaya, waana fal-dambiyeed haddii ay ku caddaato 
waalidka ama mas'uulka qarinta qof naafa ah, wuxuuna mutaysanayaa Ganaax 
maaliyadeed oo ay go'aaminayso Maxkamadda ikhtisaaska uleh. 

Qodobka 35aad 
Taxadar-xumada Hawl-wadeennada Caafimaadka 

1. Hawl-wadeen kasta ee caafimaad oo si taxadar-xumi ah ugu sabab noqdo qof 
uu daaweynayay naafanimo laga baaqsan karay, wuxuu muteysanayaa ganaax 
waafaqsan Sharciga Mihnadlayaasha Caafimaadka Qaranka iyo Shuruucda kale 
ee Dalka. 

2. Hawl-wadeenka caafimaad ee ku xusan faqrada 1 aad ee qodobkan, wuxuu 
bixinayaa magdhaw u dhigma dhibka uu u geystay bukaanka uu naafeeyay. 

Qodobka 36aad 
Been-ka-sheegidda Xaaladda Naafanimada 

Qof kasta oo sheegta inuu yahay naafo asagoo aan aheyn, si uu u helo adeegyada 
gaarka ah ee dadka naafada loo fidinayo, wuxuu ku muteysanayaaa ganaax lacageed 
oo dhan $1,600 (kun iyo lix boqol) Doolarka Mareykanka ama Shilin Soomaali u 

dhiganta. 

CUTUBKASIDEEDAAD 
QODOBO KAMA-DAMBEYS AH 

Qodobka 37aad 
Fulinta Sharciga 

Sharciga Ilaalinta Xuquuqada Naafada Soomaaliyeed waxaa fulintiisa mas'uul ka ah 
Hay' adda N aafada Qaranka iyo Hay' adaha kale ee Dawladda. 

Qodobka 38aad 
Baabi'in 

Sharcigan wuxuu baabi'inayaa sharci kasta oo ka soo horjeeda ama aan la socon karin. 

Qodobka 39aad 
Dhaqan-gal Sharcigan 

Sharcigani wuxuu dhaqan-gelayaa marka uu ansixiyo Baarlamaanka Jamhuuriyadda 
Federaalka Soomaaliya, uuna saxiixo Madaxweynaha JFS, laguna soo-saaro Faafinta 
Rasmiga ah ee Dawladda. 

JAMHUURIYADDA FEDERAALKA SOOMAALIYA 

HINDISE-SHARCIYEEDKA TACLIINTA SARE 

Cutubka Iaad 
Qodobada Hordhaca ah 

Qodobka laad 
Magaca iyo Ujeeddada Sharciga 

1. Sharcigan waxaa lagu magacaabayaa "Sharciga Tacliinta Sare ee J amhuuriyadda 
F ederaalka Soomaaliyeed". 

2. Ujeeddada Sharcigan waa hagidda, nidaaminta, horumarinta iyo tayaynta tacliinta 
sare ee dalkaqeybaheeda kala duwan tan dowladda iyo midda gaarka ah. 

Qodobka 2aad 
Qeexitaanno 

Haddii aan si kale loo qeexin erayada hoos ku xusan waxa lagu macnayn doonaa sida 
soo socota,markii Sharcigan la joogo: 

1. "Dowlad" waxaa loola jeedaa Dowladda Federaalka Soomaaliya. 

2. "Dowlad Goboleed" waxaa loola jeedaa dawladaha xubnaha ka ah dawladda 
federaalka. 

3. "Wasiir" waxaa loola jeedaa Wasiirka ku shaqada leh howlaha tacliinta sare ee heer 
qaran. 

4. "Wasaarad" waxaa loola jeedaa Wasaaradda ku howlahan maareynta howlaha 
tacliinta sare eedalka. 

5. "Agaasinka" waxaa loola jeedaa Agaasinka Tacliinta Sare u qaabilsan Wasaaradda 
u xilsaaranarrimaha tacliinta sare. 

6. "Anshax-marin" waxaa loola jeedaa anshax marinta lagu sameeyo qof ama koox 
ka mid ah shaqaalaha ama ardayda hay'ad tacliin sare, kuwaas oo baal maray ku 
dhaqanka Sharcigan iyo xeerarka kale ee waafaqsan. 

7. "Aqoonsi Barnaamij" waxaa loola jeedaa habka ay Guddigu ugu aqoonsadaan 
barmnaamijyada waxbarasho ee hay'ad tacliin sare si waafaqsan Sharciga iyo xeer­ 
nidaamiyayaashiisa. 

8. "Aqoonsi" waxaa loola jeedaa habka rasmiga ah ee ay Guddigu ugu aqoonsadaan 

hay'ad waxbarasho in ay tahay hay'ad tacliin sare sida ku xusan Cutubka 4-aad ee 
Sharcigan. 

9. "Arday" waxaa loola jeedaa qof ka diiwaan-gashan jaamacad ama hay'ad kale oo 
bixisa tacliin sare. 

10. "Diiwaangelin" waxaa loola jeedaa aqbalaadda codsiyada asaasidda hay'adaha 
tacliinta sare, iyada oo lagu salaynayo shuruudaha ku xusan qodobada Sharcigan 
iyo xeer-nidaamiyayaasha ka faracamaya. 

11. "Golaha Maamulka Sare" waxaa loola jeedaa gole sare oo ay leedahay hay'ad 
tacliin sare ee dowladeed ama mid gaar loo leeyahay oo iska leh go'aamada kama 
dambaysta ah ee hay'adda arrimaheeda masiiriga ah la xiriira. 

12. "Guddi" waxaa loo jeedaa Guddiga Qaran ee Tacliinta Sare ee lagu dhisay si 
waafaqsan Qodobka 9-aad ee sharcigan. 

13. "Guddoomiye" waxaa loola jeedaa guddoomiyaha Guddiga ee ku xusan 
Qodobka 11aad ee Sharcigan. 

14. "Hay'ad Tacliin Sare" waxaa loola jeedaa hay'ad loogu talo galay in ay bixiso 
waxbarasho heer jaamacadeed, cilmi baaris iyo hal abuur ama mid u dhiganta, 
waxabarashadaas oo ka sarreysa midda lagu qaato dugsiyada sare. 

15. "Jaamacad Dowaladeed" waxaa loola jeedaa jaamacad leh Miisaaniyad 
Baarlamaan ansixiyey, laguna dhisay hantida Qaranka iyo deeqaha dowladda loo 
fidiyo; maamulkeeduna uu ku jiro gacanta Dowladda. 

16. "J aamacad Gaar ah" waxaa loola jeedaa jaamacad kasta oo aan lagu dhisin 
laguna kharash- garayn hantida dowladda. 

17. "J aamacad Shisheeye" waxaa loola jeedaa jaamacad si Sharci ah uga dhisan 
dalka dibadiisa, oo fasax loo siiyay in ay waxbarasho jamacadeed ka bixiso 
Soomaaliya. 

18. "Jaamacad" waxaa loola jeedaa Hay'ad Tacliin Sare bixisa takhasusyo kala 
duwan, oo kudhisan si waafaqsan qodobada Sharcigan. 

19. "Machad (Kolleej) Sare" waxaa loola jeedaa hay'ad bixisa tacliin sare oo u gaar 
ah qeybo ka mid ah qaybaha cilmiga, laguna qaato shahaadada darajada kowaad 

(Bachelor) oo u dhiganta midjaamacadeed iyo wixii ka sareeya. 

20. "Machad (Kolleej)" waxaa loola jeedaa hay'ad bixisa tacliin sare oo aan 
gaarsiisneen heerka kowaad (Degree) jaamacadeed kuna eg oo kaliya muddo labo 
sano (Diploma) ah. 

21. "Shahaado" waxaa loola jeedaa marqaatikaca la guddoonsiiyo qof dhamaystay 
waxbarasho jaamacadeed, ama aqoon xirfadeed oo wadata magaca jaamacad ama 
hay'ad kale ee tacliin sare oo la aqoonsan yahay, loona ogolaaday in ay bixiso 
barnaamijyo waxbarasho iyo shahaadooyin. 

22. "Xeer hoosaad" waxaa loola jeedaa xeer jaamacadeed oo ay soo saareen Golaha 
Maamulka J aamacadda. 

23. "Xog-hayaha" waxaa loola jeedaa xoghayaha Guddiga, ahna Agaasimaha 
Maamulka ee Guddiga, ee lagu magacaabay si waafaqsan Qodobka 15aad ee 
Sharcigan. 

Qodobka 3aad 
Mabaadii'da Asaasiga ah ee Sharciga 

1. Si waafaqsan qodobka 3aad ee Dastuurka JFS mabaadii'da asaasiga ah ee Sharcigan 
saldhigau ah waa Shareecada Islaamka, iyo mabaadii'da caddaaladda bulshada. 

2. Si la mid ah farqadda kore sharcigan iyo xeer-nidaamiyayaashiisa waxaa saldhig u ah 
hubinta tayada tacliinta sare, xorriyada waxbarashada, madaxbannaanida hay'adaha 
tacliinta sare, ilaalinta xuquuqda ardayda iyo u sinnaanta tacliinta. 

Qodobka 4aad 
Hogaaminta Siyaasadda Qaran ee Tacliinta Sare 

1. I yada oo aan waxba loo dhimeynin Sharcigan, Wasiirku waa in uu hogaamiyaa 
siyaasadda qaran ee tacliinta sare marka uu wadatashiyo la sameeyo wasaaradaha 
waxbarashada dowlad goboleedyada iyo Guddiga Qaran ee Tacliinta Sare. 

2. Wasiirku waa in uu: 
(b) Horgeeyaa siyaasadda qaran ee tacliinta sare Golaha Wasiirada; 
(t) Siyaasadda qaran ee tacliinta sare ku soo saaraa Faafinta Rasmiga ah; 
(j) Korjoogtayn, kormeer iyo hubin joogta ah ku sameeyaa fulinteeda. 

Qodobka Saad 
Ujeeddada Waxbarashada Tacliinta Sare 

Ujeeddada waxbarashada tacliinta sare waa: 

1. Sare u qaadista aqoonta iyada oo la adeegsanayo wax dhigista iyo cilmi baarista; 

2. Sare u qaadista waxbarashada ardayda iyo guud ahaan bulshada; 

3. Hormarinta dhaqanka, dhaqaalaha iyo nolosha bulshada; 

4. Tageeridda iyo ka qayb qaadashada xaqiijinta qorshayaasha qaran ee la xarnra 
dhaqaalaha iyohormarinta arrimaha bulshada; 

5. Hormarinta halbeegyada iyo tayaynta wax dhigista iyo cilmi-baarista; 

6. Waxbaridda, tababaridda iyo dib u tababaridda dadka leh xirfadaha aadka u 
sarreeya, farsamada iyo maamulka; 

7. Baahinta natiijada cilmi baarisyada ay sameeyaan jaamacadaha si ay bulshadu uga 
faa'iideysato; 

8. Fududeynta iyo joogtaynta waxbarashada iyada oo la hor marmayo 
waxbarashada dadka waaween iyo waxbarashada joogtada ah; 

9. Xoojinta awoodda fi.kirka wax naqdinta madax-bannaan ee aradayda dhigata 
hay'adaha tacliinta sare; 

10. Sare u qaadista abuurista furs ado loo simanayahay oo la snyo ardayda 1yo 
shaqaalahahay'adaha tacliinta sare; 

11. Sare u qaadista iyo abuurista deegaan ay dadka baahiyaha gaarka ah qaba kula siman 
yihiin dadka kale. 

Qodobka 6aad 
Waajibaadka Hay'ad Tacliin Sare 

Marka ay gudanayso waajibaadkeeda hay'ad tacliin sare oo isticmaalaysa awoodaheeda 
sida ku xusan sharcigan waa in ay raacdaa ilaalisaana mabaadii' da aas-aasiga ah ee lagu 
sheegay qodobka 3aad ee Dastuurka waana in iyada oo tix raacaysaa arrintaas: 

1. Xoojisaa ku dhaqanka iyo ilaalinta akhlaaqda suuban ee ay farayaan qur'aanka iyo 
sunnada; 

2. Sare u qaaddaa tayada iyo isu dheelitirnaanta barnaamijyadeeda waxbarasho; 

3. Sare u qaaddaa u sinnaanta helidda adeegyadeeda; 

4. Xoojisaa habka nidaamka maamul ee loo dhanyahay, tayaysan oo daah 
furnaan leh ayna joogtaysaa aaminaadda dadwaynaha; 

5. dhistaa habdhaqan maamul oo ku dhisan nidaamka hubinta iyo is-dheelitirka; 

6. Xoojisaa, hormarisaana nidaamka wax wadaagga waxbarashada jaamacadeed 
ee labada qeybood dowladda iyo kan gaarka ah; 

7. Lagu dhisaa hay'adda habdhaqan ku asteysan sinaan iyo caddaalad. 

8. Diyaarisaa dhammaan agab iyo- kaadir shaqaale oo bixin kara adeeg waxbarasho 
oo tayo leh. 

Qodobka 7aad 
Hawlaha Agaasinka Tacliinta Sare 

1. Agaasinku waxa uu qabanayaa hawlaha soo socda: 

b. Fulinta siyaasadaha iyo istaraatijiyadaha tacliinta sare ee qaranka, iyo soo 
saaritaanka hagitaannada la xiriira guud ahaan arrimaha tacliinta sare iyada oo 
kaashanaysa Guddiga iyo wasaaradaha iyo waaxyaha u qaabilsan waxbarashada 
gobolada; 

t. Hubinta hirgelinta siyaasadaha qaran ee hay'adaha tacliinta sare. 

)· Isku dubaridka yoolka Hay'adaha Tacliinta Sare iyo Himilooyinka Qorshaha 
Isbeddelka Qaran. 

x. Isku xirka Hay' adaha kala duwan ee Dowladda ee xiriirka la yeelan kara 
Hay'adaha Waxbarashada Sare si loo helo wadashaqeyn miro dhal ah. 

kh. I yada oo aan waxba loo dhimayn madaxbannaanida Guddiga, waxa uu 
agaasinku qabanayaa hawlaha korjoogtaynta iyo la socodka hannaanka 
maamulka deeqaha waxbarashada ee ka imaanaya dalka dibaddiisa. 

d. Qoondeynta miisaaniyadda jaamacadaha dowladda iyo mashaariicda cilmi 
baarista iyada oo lagu salaynayo baahida qaranka. 

Qodobka Saad 
Qaybaha Hay'adaha Tacliinta Sare 

1. Hay'adaha tacliinta sare waxa ay u qeybsamaan, marki la joogo Sharcigan, sida soo 
socota: 

(b) J aamacad; 
(t) Mac-had (College) Sare iyo; 
(j) Mac-had (College). 

2. Dhammaan Hay'adaha Tacliinta Sare waxaa lagu dhisayaa si waafaqsan 
Qodobada Sharcigan. 

Cutubka 2aad 
Dhismaha Guddiga Qaran ee Tacliinta Sare 

Qodobka 9aad 
Dhismaha Guddiga 

1. Isla marka uu sharcigaan ku soo baxo Faafinta Rasmiga ah, waa in la dhisaa 
guddi lagumagacaabo Guddiga Qaran ee Tacliinta Sare. 

2. Guddigu waxa uu yeelanayaa shakhsiyad qaanuuneed oo, si waafqsan Sharcigan, uu ku 
yeelan karo, ku haysan karo, kuna tasarufi karo hanti, guurto iyo maguurto, ku geli 
karo heshiisyo sidookalana magaciisa uu ku dacwoon karo, laguna dacwayn karo. 

3. Xarunta dhexe ee Guddiga waa in ay noqotaa Caasimadda Dalka, waxa uuna faracyo ka 
samaysanayaa Dowladaha Xubnaha ka ah Dowladda Federaalka. 

Qodobka 10aad 
Cidda uu Hoos tagayo Guddiga 

Guddigu waxa uu Siyaasad ahaan hoostagayaa Wasiirka ku howlan maareynta 1yo 
maamulka howlaha tacliinta sare, isaga ayaana korjoogteynaya arrimaha Guddiga. 

Qodobka 11aad 
Qaab-dhismeedka iyo Dastuurka Guddiga 

1. Guddigu waxa uu ka koobanaanayaa 15 xubnood oo boqolkiiba soddon (30%) ay 
yihiin haween, oo kala ah: 

(b) Guddoomiye; 
(t) Guddoomiye ku xigeen; 
(j) Saddex iyo toban xubnood; 

2. Guddigu waxa uu yeelanayaa Agaasime Guud oo qaabilsan maamulka howlaha 
Guddiga, noqonayana xoghayaha Guddiga. 

3. Guddigu waxa uu yeelan karaa guddi hoosaadyo hadba intii loo baahdo. 

4. Xubnaha Guddiga waxa ay xafiiska hayn karaan muddo shan sano ah oo loo 
cusbooneysiin karo hal mar oo qura. 

Qodobka 12aad 
Shuruudaha Xubinimada Guddiga 

1. Shuruudaha xubinimada Guddiga waa: 
(b )In uu Soomaali yahay / tahay; 
(t) In uu haysto/haysato shahaadada darajada seddaxaad (Doctrates) ee jaamacad 

la aqoonsanyahay; 
(j) In uu leeyahay /leedahay ugu yaraan khibrad to ban (10) sano oo ah hormarinta 

tacliinta sare, cilmibaarista ama maamulka iyo hoggaaminta. 
(x) In uu noqdaa/ noqotaa qof ku sifoobay karti, akhlaaq iyo dhaqan suuban, 

daacadnimo, daahfurnaan iyo u adeegidda danta guud ee bulshada. 

2. Waa in xubnaha Guddiga ay yeeshaan muuqaal qaran, isku dheellitirnaan xaga 
aqoonta, xirfadaha, deegannada, lab iyo dheddig. 

3. Xubnaha Guddiga waxa ay ku imaanayaan si daah furan, iyada oo Guddi talo 

bixin oo Wasiirku magacaabay ay ka soo xulayaan dadka soo xareystay codsiyada 
xubinimada Guddiga. 

4. 1 Ska xubnood ah ee soo buuxiyay shuruudaha ku xusan faqradda 1 aad iyo 2aad 
ee Qodobkan ayna u soo gudbinayaan Wasiirka, Wasiirkuna uu horgeeyo Golaha 
Wasiirada. 

5. Golaha Wasiirada ayaa ansixinaya xubnaha Guddiga, waxaana Dckreeto ku soo 
saarayaRa'iisul Wasaaraha JFS. 

Qodobka 13aad 
Mushaaraadka iyo Gunnooyinka Guddiga 

Dhammaan xubnaha Guddiga waxa ay yeelanayaan mushaar joogto ah, gunno 1yo 
xuquuqahakale ee loogu cayimo sharci gaar ah ama mid guud. 

Qodobka 14aad 
Xil-waayidda Xubnaha Guddiga iyo Buuxinta J agada 

Bannaanaata 

1. Xubnaha Guddigu waxa ay xubnimadooda ku waayi karaan: 
(b) Is casilaad qoraal ah oo uu aqbalo Wasiirka; 
(t) Xil gudasho la'aan ka dhalatay dhibaato jireed ama maskaxeed oo daba 

dheeraatay oodhaqtar soo caddeeyey. 
(j) Lagu helo fal anshax xumo oo liddi ku ah shaqadiisa 
(x) Lagu helo fal dambiyeed, oo ay maxkamad awood u leh xukuntay. 
(kh) Ka maqnaasho saddex kulan oo isku xiga shirarka iyo howlaha Guddiga 

cudurdaar la'aan. 
2. Boos kasta oo xubinimadiisa Guddiga ay ku bannaanaato sababaha lagu sheegay 

faqradda 1 aad waxaa lagu soo buuxinayaa iyada oo loo marayo habraaca 
Qodobka 12aad faqradda 3aad iyo faqradda 4aad ee Sharcigan. 

Qodobka 15aad 
Xog-hayaha Guddiga 

1. Agaasimaha Maamulka Guddiga waxa uu noqonayaa xoghayha Guddiga, waxa 
uuna Guddiga iyo guddoonka Guddigaba ka tageerayaa howlaha kala duwan ee 
Guddiga. 

2. Xog-hayaha Guddiga waxa uu masuul ka yahay maamulka maalinlaha ah ee shaqada 

Guddigaiyo fulinta dhammaan amarada, go'aamada, hagitaannada iyo siyaasadaha 
Guddiga. 

Qodobka 16aad 
Shuruudaha Xog-hayaha Guddiga 

1. Qofka loo magacaabayo Xog-hayaha Guddiga waa in uu: 
(b) Haystaa shahaadada darajada seddaxaad (Doctrates) ee jaamacad la aqoonsayhay; 
(t) Leeyahay khibrad ugu yaraan toban (10) sano oo habka maamulka hay'ad tacliin 

sare. 

2. Marka lagu daro shuruudaha farqadda laad ee qodobkaan qotka loo magacaabayo 
Agaasimaha Guddiga waa in uu buuxiyaa shuruudaha ku xusan Cutubka 11 aad ee 
Dastuurka. 

Qodobka 17aad 
Saraakiisha Maamulka iyo Shaqaalaha Guddiga 

1. Guddigu waxaa uu shaqaalaysiin karaa hadba saraakiisha iyo shaqaalaha uu u 
arko in ay lagama maarmaan u yihiin gudashada shaqadooda sida ku cad Sharcigan. 

2. Dhammaan magacaabista lagu sameeyo si waafaqsan qodobkaan waa in ay ka 
muuqataa isu dheelitirnaanta Lab iyo Dheddig sida ku cad Qodobka 11-aad ee 
Dastuurka JFS. 

Qodobka 18aad 
Kulamada Guddiga 

1. Kulamada joogtada ah ee Guddiga waa in la qabtaa bishiiba hal mar, iyada oo uu 
kulanku ku qabsoomayo maalinta, waqtiga iyo goobta uu go'aamiyo Guddoomiyaha 
Guddiga. 

2. Guddigu waxa uu yeelan karaa kulan aan caadi ahayn marki uu isugu yeero 
Guddoomiyaha oocuskan sabab meel mar ah. 

3. Sagaal xubnood iyo ka badan ayaa codsan karta in la qabto kulan aan caadi ahayn oo 
ay isugu yimaadaan Guddiga, haddii ay dhacdo midaas, Guddomiyaha Guddiga iyo 
Xog-haynta Guddiga wa in ay isugu yeeraan Guddiga muddo todobaad gudahiis ah oo 
ka bilaabmaysa maalinta uu codsigu soo gaaray. 

4. Guntanka fadhiyada Guddiga waxa uu ku dhameestirmayaa tiro kasta oo ka badan 
kala bar tirada xubnaha Guddiga marka uu kulanku yahay mid caadi ah, haddiise 
kulanku yahay kulanaan caadi ahayn ama ay ka soo baxayaan go'aamo masiiri ah waa 
in la helaa guntanka saddex meelood labo (2/3) ee guud ahaan xubnaha Guddiga. 

5. Haddii uu Guddoomiyaha Guddiga maqanyahay, Guddiga waxaa shir guddoominaya 
guddoomiye ku xigeenka Guddiga. 

6. Go'aamada Guddiga waxaa lagu soo saarayaa aragtida aqlabiyadda xubnaha Guddiga 
ee goob-joogga ka ah kulanka iyo codeyntooda. Haddii ay sinmaan codadka xubnaha 
Guddiga waxaa codka raacayaa meesha uu jiro codka Guddomiyaha Guddiga ama 
xubinta shir- guddoonka ah. 

Qodobka 19aad 
Shaqada iyo Awoodaha Guddiga 

1. Iyada oo ay ujeedadu tahay qiimeeynta iyo sare u qaadista tacliinta sare, cilmi 
baarista iyohorumarka guud ee dalka, Guddigu waa in uu: 

(b) Hormariyaa ujeeddada tacliinta sare; 
(t) Soo saaraa halbeegyada lagu furi karo ama lagu howlgelin karo hay'adaha 

tacliinta sare; 
(j) Xaddidaa habraacyada iyo shuruudaha ay hay'adaha tacliinta sare ku bixin 

karaan shahaadooyin; 
(x) Ku sameeyaa kormeer iyo qiimeyn, siiyaana aqoonsi hay'adaha tacliinta sare 

iyo laamahooda, kuliyadahooda, waaxyahooda iyo takhasusaadka ay bixiyaan. 
(kh)Diyaariyaa, isagoo wada tashiyo la sameynaya hay'adaha ay khuseyso, 

Siyaasadda iyo Qorshaha Istaraatiijiyadda Qaranka ee lagu horumarinaayo 
tacliinta sare. 

(d) Talo bixin ka siiyo Wasiirka siyaasadaha la xariira waxbarashada sare; 
(r) Soo saaro shuruudaha iyo habraacyada looga baahanyahay iska diiwaangelinta 

ardayda ee hay'adaha tacliinta; 
(s) Tageeraa hormarinta isku xirka hay'adaha tacliinta sare iyo goobaha shaqada, 

sidoo kalana uu isku xir u sameeyaa hay'adaha tacliinta sare iyo hay'adaha 
qaran ama caalami ee maalgelinta ku sameeya cilmi-baarista; 

(sh)U fududeeyaa hay'adaha tacliinta sare hirgelinta barnaamijyada tacliimeed ee 
daboolaya baahida ka jirta suuqa iyo sare u qaadidda barashada culuumta aas­ 
aasiga iyo culuumta dabbaqaadda u baahan qeybaheeda kala duwan. 

(dh) Ku dhiirri geliyaa hay'adaha tacliinta sare isku dheeli-tirka dhigista iyo cilmi 

baarista; 
(c) Go'aamiyaa isu qalmidda iyo aqoonsiga shahaadooyinka iyo dibloomooyinka 

ay bixiyeen hay'adaha tacliinta sare ee gudaha dalka iyo dibaddiisa. 
(g) Abuuraa habraacyo la xariira shuruudaha lagama maarmaanka u ah 

furitaanka kulliyad ama takhasus cusub oo ay rabto hay'ad tacliin sare in ay 
soo kordhiso. 

(f) Qaada tallaabooyin lagu abuurayo wehel-cilmi baaris (fellowship), deeqo­ 
waxbarsho (scholarship), iyo barnaamijyo ay barayaasha jaamacado kale isku 
weydaarsanayaan jaamacadaha dalka; 

(q) Hormariyaa xariirka ka dhaxeeya hay'adaha tacliinta sare ee gudaha dalka si 
ay u kala faa'iidaan khibradaha iyo agabka waxbarashada, sidoo kalana sare u 
qaadaa isku xirka hay'adaha tacliinta sare ee heer qaran iyo kuwa caalamiga ee 
dhanka is-weydaarsiga aqoonta, cilmi-baaris wadaagga, 1s dhaafsiga 
shaqaalaha iyo ardayda; 

(k) Ururiyaa, baahiyaa, joogteeyaana xogta waxbarashada jaamacadaha 1yo 
hay'adaha tacliinta sare ee kale; 

(1) Aqoonsadaa hay'adaha tacliinta sare si waafaqsan Sharcigan; 
(m) Soo saaraa habraacyada dallacsiinta barayasha jaamacadaha heerarkooda 

kale duwan; 
(n) Hormariyaa cilmi baaris tayaysan, dhiirri-geliyaana allifaadda iyo ikhtiraaca; 
(w) Uu qabtaa dhammaan shaqooyinka kale oo aan waxba u dhimeyn qodobada 

Sharcigan ee loo cayimo ama ka dhalanaya shaqadooda ama raacsan qeyb 
ahaan ama guud ahaan shaqooyinka kor ku xusan. 

2. Guddigu, haddii uu u arko munaasib, waxa uu qeyb shaqadiisa ka mid ah u idman 
karaa qof ama hay'ad si ay u fuliso arrin gaar ah, iyada oo maanka lagu haaynayo in 
shaqooyinka ku xusanqodobkan cidda kaliya ee awood u leh ay tahay Guddiga. 

3. Guddigu waxa uu qabanayaa dhammaan howlaha la xiriira tacliinta sare ee 
Sharcigan ama xeer- nidaamiyaalkiisu aysan si toos ah ama si dadban awoodooda u 
siinayn hay'ad kale. 

Qodobka 20aad 
Awoodda Xeer Samaynta 

Guddigu waxaa uu awood u leeyahay in uu soo saaro xeer hoosaadyo iyo xeer 
nidaamiyayaal lagu fulinayo howlaha Guddiga oo aan khilaafsanayn ujeeddooyinka 
Sharcigan. 

Qodobka 21aad 
Warbixin Sanadeedka Guddiga 

1. Guddigu waa in uu saddexdii biloodba mar warbixin u soo gudbiyaa wasiirka. 

2. Guddigu waa in, muddo laba bilood gudahood ah ka <lib dhammaashiyaha sanad 
maaliyadeedka, uu u gudbiyaa Wasiirka warbixin ku saabsan howl gudashadooda 
sanad maaliyadeedkii tagay. 

3. Wasiirku waa in uu nuqullada warbixinta horgeeyaa Golaha Wasiirada isla marka ay 
Guddiga u soo gudbiyaan warbixin sanadeedka. 

Qodobka 22aad 
Miisaaniyadda iyo Maaliyadda Guddiga 

1. Ilaha dhaqaalaha uu ka soo galo Guddiga waxa ay kala yihiin: 
(b) Miisaaniyadda uu u ansixiyay Baarlamaanka; 
(t) Deeqaha, tabarucaadda iyo dakhli kasta oo sifo sharci ah ku soo gala Guddiga; 

2. Sanad maaliyadeedka Guddigu waxa uu noqonayaa sanad maaliyadeedka 
dowladda. 

3. Ugu yaraan saddex billood ka hor billowga sanad maaliyadeed kasta, 
Guddigu waa in uudiyaariya odoroska maaliyadda Guddiga ee sanadkaas. 

4. Odorosku waa in uu ku salaynaadaa habraaca maamul xisaabeedka dowladda. 

5. Guddigu waa in uu ilaaliyaa habraaca maamulka maaliyadda dowladda ee 
la xiriiraxisaabaadka iyo hanti-dhowrka. 

6. Xisaab xirka sanadlaha ah ee Guddiga waa m loo diyaariyaa, loo hubiyaa, 
loona gudbiya siwaafaqsan qodobada Sharciga Hanti Dhowrka Guud. 

Cutubka 3aad 
Aasaasidda iyo Aqoonsiga Hay'adaha Tacliinta Sare 

Qodobka 23aad 
Asaasidda J aamacadaha 

1. Xubnaha doonayo in ay aasaasaan jaamacad, waa in ay codsi qoraal ah u soo 
gudbiyaan Guddiga. 

2. Codsiga ku xusan faraqadda kore waa in uu la socdaa dastuurka jaamacadda la 
doonayo in la aasaaso, kaas oo cadaynayo arrimaha khuseeya jaamacadda, oo ay ka 
mid yihiin: 
(b) Magaca jaamacadda; 
(t) Nidaamka iyo qaab-dhsimeedka maamulka; 
(j) Xubnaha iyo shaqaalaha; 
(x) Bab maamulka maaliyadeed; 
(kh) Isticmaalka shaabadaha iyo dukumintiyada rasmiga ah; 
(d) Qaabka shirarka iyo go'aan gaarista; 
(r) Babka xalinta khilaafaadka; 
(s) Babka kala dirista jaamacadda; 

(sh) Babka xulista hay'adaha iyo shakhsiyaadka maamulka 
jaamacadda; 

( dh) Barnaamijyada aas-aasiga ah ee ay jaamacaddu bixinayso; 
(c) Hantida guurtada iyo maguurtada ah ee ay jaamacaddu leedahay ama 

qorsheynayso in ayyeelato; iyo 
(g) Wax kasta oo uu Guddigu ka dalbado ee waafaqsan shaqadiisa. 

3. Guddigu waxa uu isaga oo la tashanaya Qeybaha Bulshada iyo Maamul 
Goboleedyada u soo jeedin karaa Wasiirka suuragalnimada aasaasidda jaamacad 
dowladeed iyadoo loo maraayo hab ku dhisan Cilmi Baaris. 

4. Wasiirku isaga oo tixgelinaaya soojeedinta Guddiga iyo miisaaniyadda loo hayo ee 
Baarlamaanku u qoondeeyey, waxa uu Golaha wasiirada horgeynayaa Hindisaha 
aasaasid Jaamacad Dowladeed, Mac-had iyo Mac-had Sare, kadib Madaxweynaha 
ayaa ku soo saaraya Xeer. 

Qodobka 24aad 
Diiwaan-gelinta iyo Aqoonsiga Ku Meel Gaarka ah 

1. Guddiga isagoo tixgelinaya codsiga loogu soo gudbiyay si waafaqsan qodobka 
23aad, baaris iyo qiimeynna ku sameeynaya ilaha xogta codsiga, haddii uu ku 
qanco in codsigu uu soo buuxiyay shuruudaha ku xusan Sharcigan, waxa uu soo 
jeedin aqoonsi Ku Meel Gaar ah u gudbinayaa Wasiirka 

2. Wasiirku waxuu soo saaraya aqoonsiga ku meel gaarka ah sida ku xusan farqadda 
laad markauu hubsado in hay'addaas ay soo buuxisay shuruudaha. 

Qodobka 25aad 
Saameeynta Aqoonsiga Ku Meel Gaarka ah 

1. Hay'adda la siiyay Aqoonsiga Ku Meel Gaarka ah sida ku xusan qodobka 24aad, 
waxa ay yeelanaysaa shaqsiyad qaanuuneed iyo shaabbad gaar ah waana in ay yeelata 
awood ay wax ku dacwayso laguna dacweeyo, hanato, haysato kuna tasarufto hanti 
guurto iyo maguurto, ayna sameeyso dhammaan waxyaabaha iyo ficillada uu u 
ogolaanayo sharciga. 

2. Hay'adda la siiyay aqoonsiga ku meel gaarka ah waxa ay awood u yeelanaysaa in ay: 
(b) Sameysato qaab-dhismeedka maamulka jaamacadda iyo cidda maamulaysa; 
(t) Billawdo ama socodsiiso jiritaankeeda dhismeed; 
(j) Billawdo ama socodsiiso ururinta iyo kaydinta ilaha tacliinta (Academic 

Resources); 
(x) Iyada oo Guddiga ka heleysa ogolaansho, in ay xayaysiisato ayna u qorato arday 

barnaamijyada ay bixiso hay'adda; 
(kh) Dhistaa ayna joogteeysaa hab lagu hubiyo tayada si waafaqsan halbeegyada uu 

dejiyay Guddiga; 
(d) Qabataa howlaha kale ee uu ka dalbado Guddigu ee la xiriira shaqadiisa. 

Qodobka 26aad 
Mudada Jiritaanka Aqoonsiga Ku Meel Gaarka ah 

1. Aqoonsiga Ku Meel Gaarka ah ee lagu bixiyay si waafaqsan qodobka 23aad waxa uu 
socon karaa muddo afar sano ah oo laga billaabayo taariikhda la soo saaray waana loo 
cusbooneysiin karaa oo kaliya muddo afar sano ah oo kale, kadib marka uu Wasiirku 
talo bixin ka helo Guddiga. 

2. Haddii jaamacaddu ku heli wayso aqoonsiga rasmiga ah muddada ku xusan farqadda 
kore, waxaa la joojinayaa howlaha jaamacadda. 

3. Hay'adda lagala laabto Aqoonsiga Ku Meel Gaarka ah sida ku xusan farqadda 2aad, 
waa in lagu kala diraa si waafaqsan Sharcigan. 

Qodobka 27aad 
Kala Noqoshada Aqoonsiga Ku Meel Gaarka ah 

Wasiirka ka dib marka uu talo bixin ka helo Guddiga in lagala laabto aqoonsiga ku 
meel gaarka ah hay'ad tacliin sare, waxa uu soo saarayaa kala noqoshada Aqoonsiga 
Ku Meel Gaarka ah. 

Qodobka 28aad 
Bixinta iyo Diidmada Shahaadada Aqoonsiga ee Rasmiga ah 

1. Hay'ad kasta oo haysata aqoonsi ku meel gaar ah, waxa ay Guddiga u soo gudbinaysaa 
codsi aqoonsi rasmi ah muddo lix bilood ka hor inta uusan dhammaan xilliga 
aqoonsiga ku meel gaarka ah. 

2. Guddigu waxa uu warbixin ka diyaarinayaa hay'ad kasta oo dhamaysatay muddada 
aqoonsiga ku meel gaarka ah in ay soo buuxisay shuruudaha laga rabo si ay u hesho 
aqoonsi rasmi ah. 

3. Guddigu waxa uu Wasiirka u gudbinayaa warbixinta aqoonsiga rasmiga ah ee ku xusan 
farqadda 2aad iyada oo ay la socoto talo bixintooda. 

4. Wasiirku isaga oo tixgelinaya warbixinta iyo talo-bixinta loo soo gudbiyay: 
(b) Waxa uu siinayaa hay'adda Shahaadada Aqoonsiga Rasmiga haddii ay soo 

buuxisay shuruudaha; 
(t) Waxa uu u kordhinayaa Aqoonsiga Ku Meel Gaarka ah afar sano oo kale, kama 

dambaysna ah, haddii shuruudihii looga baahnaa hay'adda aysan qayb ahaan soo 
buuxin, iyada oo uu Guddigu u caddaynayo shuruudaha ka dhiman; 

(j) Haddii ay dhamaato muddada loogu kordhiyay aqoonsiga ku meel gaarka ah; 
hay'adduna ay soo buuxin wayso shuruudaha aqoonsiga rasmiga ah, waxa laga 
joojinayaa shaqada iyada oo kala diristeeda loo marayo si waafaqsan sharciga. 

(x) Haddii hay'adda laga joojiyo shaqada, Wasiirka oo la tashanaya Guddiga waxa 
uu magacaabayaa hal qof ama ka badan oo sii maamula hay'adda si loo ilaaliyo 
danta guud ee bulshada ay u khidmaynaysay hay'adda. 

Qodobka 29aad 
Faafinta Shahaadada Aqoonsiga 

Wasiirku waxa uu ku soo saarayaa Faafinta Rasmiga ah Shahaadada Aqoonsiga 
Rasmiga ah eelagu bixiyay si waafaqsan qodobka 28aad. 

Qodobka 30aad 
Wax ka Bedelka iyo Kala Noqoshada Shahaadada Aqoonsiga 

Rasmiga ah 

1. Guddigu waxaa uu s1 waafaqsan xeer nidaamiyayasha, baaris ku sameeynayaa 
jaamacadaha haysta Shahaadada Aqoonsiga Rasmiga ah, s1 uu u hubiyo tayada 
waxbarashada ee hay'adda. 

2. Haddii ay caddaato in ay is dhintay awooddii jaamacadda ee lagu siiyay aqoonsiga 
rasmiga ah, Guddigu waxa ay talo-bixin u jeedinayaan Wasiirka. 

3. Wasiirku, isaga oo tix-gelinaya talo-bixinta Guddigu uu soo gudbiyay, waxa uu wax ka 
bedli karaa, kala noqon karaa ama si kale u dhigi karaa qodobada ku xusan Shahaadada 
Aqoonsiga Rasmiga ah iyada oo la tixgelinaayo qiimeynta iyo talo soo jeedinta 
Guddiga. 

4. Wax ka badalka ku xusan farqadda kore, waa in uu abuuraa jawi u suura gelinaya 
hay'adda aykhuseyso in ay shaqadeed u gudato si wanaagsan. 

5. Haddii Shahaadada Aqoonsiga lagula laabto si waafaqsan faraqadda 3aad, Wasiirku 
waa in uu ogeysiiska diidmada ku baahiyaa Faafinta Rasmiga · ah, iyada oo kala dirista 
loo marayo si waafaqsan Sharciga. 

6. Kala noqoshada Shahaadada Aqoonsiga Rasmiga ah ee ku xusan farqadda 3aad ma 
saameyn doonto sax ahaanshiyaha shahaadooyinka ay bixsay jaamacaddu inta aan 
lagala noqon Shahaadada Aqoonsiga. 

7. Isla marka ay dhacdo kala noqoshada, wasiirku waa in uu magacaabo qof ama ka 
badan oo sii maamula jaamacadda si waafaqsan qodobka 28aad, farqadda 4aad (x) ee 
Sharcigan. 

/ 
/ 

Qodobka 31aad 
Dhismaha Hay'ado Tacliin Sare oo Bixiya Barnaamijyo Gaar 

ah 

1. Guddigu waxa uu qaban karaa codsiyada uga yimaada hay'ado dowladeed oo aasaasaya 
waxbarasho tacliin sare oo la xiriirta takhasusyo gaar ah. 

2. Guddigu waxa uu warbixin u gudbinayaa wasiirka isaga oo ku lifaaqaya talo-bixin la 
xiriirta hay'adda la soo jeediyay. 

3. Wasiirku waxa uu la wadaagaya Golaha Wasiirrada si loo ansixiyo dhismaha hay'addaas. 

4. Marka uu Golaha Wasiirrada ansixiyo, Wasiirku waxa uu siinayaa hay'adda Shaahado 
Aqoonsi Rasmi ah. 

5. Hay'adda lagu dhiso sida ku xusan farqadda kore waxa ay yeelanaysaa Xeer gaar ah, 
waxaana lagu maamuli doonaa xeerka ay ku dhisantahay, iyadoo Guddigu uu qiimeyn 
joogta ah ku samaynayo barnaamijyadeeda waxbarasho. 

Qodobka 32aad 
Hay'adaha Tacliinta Sare ee aan AhaynJaamacadaha 

1. Wasiirku, isaga oo tix gelinaya talo bixinta Guddiga waxa uu xeer wasiir ku soo saari 
karaa hay'ad in ay tahay machad, waana in ay soo buuxisaa shuruudaha, halbeegyada 
iyo hagitaannada Guddiga. 

2. Machadyada iyo hay' ad kasta ee tacliin sare oo bixisa tacliin farsamo waxaa lagu 
maamuli doonaa Sharci gaar ah. 

Qodobka 33aad 
Ogeysiiska Hay'ad Waxbarasho in ay TahayHay'ad Tacliin 

Sare ee Dowladeed 

1. Wasiirka isaga oo la tashanaya Guddiga ayuu ogeysiin karaa hay'ad waxbarasho in 
ay tahayhay'ad tacliin sare ee dowladeed sida jaamacad ama kolleej. 

2. Ogeysiisku waa in uu ku soo baxaa Faafinta Rasmiga ah waana in lagu go'aamiyaa: 
(b) Taariikhda ay hay'adda waxbarasho isu beddelayso jaamacad ama kolleej; 
(t) Magaca jaamacadda ama kolleejka; 
(j) Goobta iyo deegaanka jaamacadda ama kolleejka. 

--- ' /-: 

3. Wasiirku waxa uu tallaabooyinka ku xusan faraqdda 1-aad iyo 2-aad qaadi karaa oo 
kaliya marku wada tashiyo la yeesho maamulka hay'adda waxbarasho haddii ay tahay 
mid dowladeed, haddii hay'adda waxbarasho ay tahay mid gaar loo leeyahay Wasiirku 
waa in uu wada tashi kala yeesha milkiilaha goobta waxbarasho iyo Wasiirka 
Maaliyadda. 

4. Lama ogeysiin karo hay'ad waxbarsho in ay tahay hay'ad tacliin sare ee dowladeed 
iyada oo aan la hubin in loo shaqeeyuhu uu ka soo baxay waajibaadka shaqaalaha 
hay'adda uuna fuliyay qawaniinta shaqada la xariirta. 

Qodobka 34aad 
Isku Biiritaanka Hay'ado Tacliin Sare ee Dowladeed 

1. Guddigu haddii uu u arko iney habboon tahay in la isku daro laba hay'adood Tacliin 
Sare ee Dowladeed wuxuu warbixin tafaftiran u dirayaa Wasiirka, iyada oo lagu 
cadaynayo asbaabaha isku biiritaanka iyo waajibaadka maamul iyo maaliyadeed ee ka 
dhalan kara. 

2. Wasiirku, ka dib marki uu wada tashi la yeesho Guddiga, waxa uu aqbalayaa in laba 
hay'ad iyo ka badan ee hay'ado tacliin sare ee dowladeed la isku daro lagana dhigo hal 
hay'ad tacliin sare ee dowladeed. 

3. Hay'adda tacliinta sare ee ku xusan farqadda 2-aad waxaa loo tix-gelinyaa in ay tahay 
hay'ad tacliin sare ee dowladeed oo ku dhisan si waafaqsan Sharcigan. 

Qodobka 35aad 
J aamacadaha Dowlad Goboleedyada 

1. Dowlad goboleed kasta waxa uu dhisan karaa jaamacad iyada oo la marsiinayo habka 
iyo nidaamka lagu dhiso jaamacadaha ee ku xusan qodobada Sharcigan. 

2. Dowlad goboleed marka uu dhiso jaamacad, si waafaqsan Sharcigan, waxa uu masuul 
ka noqonayaa guud ahaan tasiilaadka ku baxaya jaamacaddaas, waxaana 
miisaaniyadeeda ansixinaya Baarlamaanka dowlad goboleedkaas. 

3. Talo bixinta Guddiga Tacliinta Sare kadib Dowladda Federaalka ah waxa ay jaamacad 
ama hay'ad kale ee tacliin sare ka furi kartaa dhammaan dhulka Jamhuuriyadda, hadba 
goobti ay u aragto in ay muhiim u tahay, isla markaana Dowladda Federaalka ayaa 
qaadaysaa dhammaan masuuliyadda maamul iyo inta badan masuuliyadda maaliyadeed 

ee jaamacadda ay furtay, iyadoo dowlad goboleedka uu ka qayb qaadanayo 
masuuliyadda maaliyadeed. 

Qodobka 36aad 
Aqoonsiga J aamacadaha Shisheeye 

1. Haddii jaamacad ku taalla meel ka baxsan Soomaaliya ay doonayso in ay waxbarsho 
jaamacadeed ka bixiso Soomaaliya, waa in ay aqoonsi ka heshaa Guddiga si 
waafaqsan qodobada Sharcigan. 

2. Jaamacad shisheeye waxa ay heshiis la geli kartaa hay'ad tacliin sare ee la aqoonsan 
yahay, si ay u bixiso barnaamijyadeeda ama barnaamijyo dhigis wada jir ah, marka ay 
ogolaasho ka hesho Guddiga. 

3. J aamacad kasta ee shisheeye ee loo ogolaado sida ku xusan farqadda 2aad waa in ay 
Guddiga usoo gudbisaa caddayn in ay aqoonsi ka haysato dalkeeda. 

4. Guddigu waa in uu baahiyaa liiska jaamacadaha shisheeye ee uu aqoonsaday una 
ogolaaday inay ka howlgalaan dalka saddexdii biloodba mar. 

5. Hay'ad kasta oo sheegata in ay shahaado bixinayso iyada oo isticmaalayso jaamacad 
aan haysan aqoonsi, waxa ay galaysaa fal dambiyeed, waxaana lala tiigsanayaa 
hay'adaha garsoorka ee dalka. 

Qodobka 37aad 
Isticmaalka Magac Jaamacadeed Ogolaasho La'aan 

1. Marka laga reebo ogolaashiyo qoraal ah oo ka soo baxay gole jaamacadeed, qofkii 
ama hay' addii: 
(b) U isticmaasha magac jaamacadeed si uu sare ugu qaado ama ugu xayaysiisto 

ganacsigiisaama xirfaddiisa; ama 
(t) Soo saaro shahaado uu ku sheegayo in ay ka soo baxday jaamacadaas, waxa uu 

galayaa fal dambiyeed, waxaana lala tiigsanayaa hay'adaha garsoorka ee dalka. 

2. I yada oo aan la eegeyn sharci kale oo qaran, looma ogola sarkaalka dowladeed ee 
qabanaya shaqooyinka diiwaan gelinta shirkadaha, magacyada ganacsiga iyo 
calaamadaha ganacsiga in uu aqbalo diiwaan gelinta magac la mid ah ama aad ugu 
dhow oo dadweynaha ku shaki gelin kara magac jaamacadeed, haddii aan ogolaasho 
laga haysan golaha jaamacadda ay arrintu khuseyso. 

Cutubka 4aad 
Habka Maamulka Hay'adaha Tacliinta Sare 

Qodobka 38aad 
Hay'adaha Tacliinta Sare ee Dowladda 

1. Hay'adaha tacliinta sare ee heer jaamacad dowladeed, waxaa lagu maamulayaa sharci 
gaar ah oo xeerinaya maamulka jaamacadaha dowladda. 

2. Hay'adaha tacliinta sare ee aan ahayn jaamacad, oo ay dowladdu leedahay, waxaa lagu 
maamulayaa xeer gaar ah oo loo soo saarayo ujeeddadaas. 

Qodobka 39aad 
Hay'adaha Tacliinta Sare ee Gaarka Ah 

1. Hay'adaha tacliinta sare ee gaarka ah, waxaa lagu maamulayaa hannaanka maamul ee 
ku xusan dastuurkooda, wixii aan ka hor imaanayn Sharcigan iyo xeer-nidaamiyaasha 
ay Guddigu udejiyeen ujeeddadaas. 

2. Guddiga isaga oo ilaalinaya nidaamka guud ee maamulka hay'adaha tacliinta sare, 
hubinayana halbeegyada maamul ee noocyada hay'adaha tacliinta sare waxa uu dejin 
karaa halbeegyo iyo hannaan maamul oo quseeya hay'adaha tacliinta sare ee gaarka ah 
noocyadooda kala duwan. 

Qodobka 40aad 
Xafiisyada Muhiimka Ah ee Hay'ad Tacliinta Sare 

1. Jaamacad kasta, mid dowladeed iyo mid gaar ah intaba, iyada oo abuuran karta hadba 
xafiisyada ay u aragto in ay muhiim u yihiin fulinta howlaheeda tacliinta, haddana 
waxaa laga maar-maan ah in ay yeelato xafiisyada soo socda ama kuwo u dhigma, 
marka la guddoonsiiyo Aqoonsiga KMG ah: 

(b) Xafiiska Guddoomiyaha J aamacadda; 
(t) Xafiiska Arrimaha Maamulka iyo Maaliyadda; 
(j) Xafiiska Arrimaha Tacliinta; 
(x) Xafiiska Diiwaanhayaha 

J aamacadda; 
(kh)Xafiiska Cilmi Baarista iyo 

Casriyeynta; 
( d) Xafiiska Arrimaha Sharciga; 

(r) Xafiiska Shaqada iyo Shaqaalaha; 
(s) Waaxda Warbixinnada iyo Xiriirka Teknoolojiyadda (ICT); 
(sh)Xafiiska Arrimaha Ardayda; 
(dh)Xafiiska Aqoonsiyada iyo Hubinta Tayada; 
(c) Xafiiska Hanti-dhowrka (Internal Audit); iyo 
(g) Xafiiska J oogtaynta iyo Dayactirka Kaabayaasha; 

2. Iyada oo aan waxba loo dhimeyn farqadda kore, jaamacad dowladeed qaab­ 
dhismeedkamaamulkeeda iyo howlaha la xariira waxaa si faah-faahsan loogu sheegayaa 
Xeerka Maamulka J aamacadaha Dowladda. 

3. Hay'adaha tacliinta sare ee dowladeed oo aan ahayn jaamacadaha, qaab­ 
dhismeedkooda waxaa lagu sheegi doonaa xeer gaar ah oo loo soo saarayo 
ujeeddadaas. 

4. Hay'adaha tacliinta sare ee gaarka ah, waxaa hagaya dastuurka ay ku dhisanatahay, oo 
aan khilaafsaneen Sharcigan iyo xeer-nidaamiyayaasha uu Guddigu ka soo saaro 
arrimaha la xiriira qaab-dhismeedkooda. 

Qodobka 41aad 
Goleyaasha iyo Guddiyada Hay'ad Tacliin Sare 

1. J aamacad kasta, mid dowladeed iyo mid gaar ah, si ay howlaheeda ugu gudato si 
heer sare ah waxaa lagama maar-maan ah in ay yeelato goleyaasha iyo guddiyada soo 
socda ama kuwo u dhigma, marka la guddoonsiiyo Aqoonsiga KMG ah: 

(b) Golaha Maamulka Sare (Governing Board); 
(t) Golaha Maamulka Dhexe (Senate); 
(j) Golaha Tacliinta (Academic Council); 

. (x) Guddiga Cilmi Baarista iyo 
Casriyeynta; 

(kh) Golaha Arrimaha Ardayda; 
( d) Guddiga Shaqada iyo Arrimaha Shaqaalaha; 
(r) Guddiga Anshaxa iyo Daah-furnaanta. 

2. Qaab-dhismeedka goleyaasha iyo guddiyada jaamacad dowladeed waxaa si faah­ 
faahsan loogu qeexayaa Xeerka Maamulka J aamacadaha Dowladda, iyo xeer­ 
nidaamiyayaashiisa. 

3. Qaab-dhismeedka goleyaasha jaamacadaha gaarka ah, waxaa hagaya dastuurka ay 
jaamacaddu ku dhisantahay iyo xeer-nidaamiyayaasha uu Guddigu u soo saaro 
ujeeddadaas. 

4. Haydaha tacliinta sare ee aan ahayn jaamacadaha, qaab-dhismeedka 
golayaashooda waxaa lagu maamuli doonaa si la mid ah sida ku xusan Qodobka 
40aad, faqradaha 3aad iyo 4aad. 

Qodobka 42aad 
Kulamada Hay'ad Tacliin Sare 

1. Hay'ad tacliin sare ee dowaladeed waa in ay kulamadeed u qabsataa sida ku xusan 
XeerkaMaamulka J aamacadaha Dowladda ama xeernidaamiye arrintaas loo saaray. 

2. Hay'adaha tacliinta sare ee gaarka ah waxaa ay kulamadooda u qabsanayaan s1 
waafaqsandastuurka ay ku dhisantahay hay'adda iyo halbeegyada uu u dejiyay Guddigu 
arrimahaas. 

Qodobka 43aad 
Xeer-nidaamiyayaasha Hay'adaha Tacliinta Sare 

1. Maamulka hay'ad tacliin sare ee dowladeed waxa uu soo saari karaa xeerarka, xeer 
hoosaadyada iyo xeer nidaamiyaasha ay u arkaan in ay muhiim u yihiin habsami u 
socodka howlaha hay'adda si waafaqsan Sharcigan iyo habraacyada uu soo saaro 
Guddigu. 

2. Hay'adaha tacliinta sare ee gaarka ah waxaa hagaya xeer-nidaamiyayasha ka soo baxa 
Guddiga, waxayna yeelan karaan xeer-nidaamiyayaal aan ka hor imaanayn Sharcigan 
iyo xeer nidaamiyayshiisa. 

Qodobka 44aad 
Tallaabooyinka Anshax Marinta 

Qof kasta ee dhigta ama ka shaqeeya hay'ad tacliin sare ee dowladeed ama mid gaar 
ah, oo ku kaca fal anshax xumo ah, waxaa la marsiinaya anshax marin, hadba sida ay 
go'aamiyaan xeerarka anshax marinta (code of conduct) ee hay'addu leedahay. 

Qodobka 45aad 
Iska Diiwaangelinta Hay'ad Tacliin Sare 

1. Si waafaqsan qodobada Sharcigan, hay'ad kasta oo tacliin sare waa in ay soo saartaa, 
baahisaana buugga hay'adda iyo xeerarka qabashada ardayda oo ay la socoto 
shuruudaha laga doonayo isdiiwaangelinta barnaamijyada waxbarasho ee hay'adda. 

2. Qofna looma aqbali karo barnaamij waxbarasho oo uusan soo buuxin shuruudihiisa 
sida ku qoran xeerarka qabashada ardayda. 

3. Guddiga ayaa ah cidda go'aaminaysa hannaanka qabashada ardayda iyo shuruudaha 
barnaajmiyada ka baxa hay'adaha tacliinta sare; waxa ayna ku soo saarayaan xeerar gaar 
ah oo tilmaaamaya arrimahaas. 

Cutubka Saad 
Maaliyadda Guud ee J aamacadaha 

Qodobka 46aad 
Dakhliga J aamacadaha Dowladda 

1. Dakhliga jaamacad dowladeed waxa uu koobanaan karaa: 
(b) Miisaaniyadda loo ansixiyay; 
( t) Khidmadaha adeegyada; 
(j) Dakhliyada ilaha kale sharciga uu jideeyay. 

Qodobka 47aad 
Hanti Kasbasho 

Dhammaan hantida maguurtada ah iyo hantida guurtada ah ee ay ku shaqaynayso 
jaamacad dowladeed waxa ay noqonayaan hanti ay leedahay jaamacad dowladeed 
waana in lagu diiwangeliyaa magaca jamacadda. 

Qodobka 48aad 
Maalgelinta Dakhliga 

1. J aamacad dowladeed, s1 sharciga waafaqsan, waxa ay sameysan kartaa maal-gashi 
dakhligasoo gala. 

2. Maal-gelinta ay ku sameynayso jaamacad dowladeed dakhligeeda, si waafaqsan 
farqaaddakore, waa in ay ogolaasho uga heshaa Golaha Sare ee jaamacadda. 

Qodobka 49aad 
Xisaabaadka iyo Hanti Dhowrka 

1. J aamacad dowladeed waa in ay ilaalisa dhammaan buugaagta diiwanada xisaabaadka 
dakhliga, kharashaadka iyo hantida jaamacadda. 

2. laba bil ka dib dhammaadka sanad maaliyadeed kasta, jaamacad dowladeed waa in ay 
Hanti-dhowrka Guud u gudbisaa xisaabaadka jaamacadda oo ay la socdaan: 

(b) Warbixin sheegaysa dakhliga iyo kharashaadka jaamacadda inti lagu guda jiray 
sanadmaaliyadeedka; iyo 

(t) Warqadda isku dheelitirka xisaabaadka jaamacadda illaa maalinti ugu 
dambaysaysanadka. 

(j) Xisaab xirka sanadlaha ah ee xisaabadka jaamacadaha dowladda waa in loo 
diyaariyaa,loo hubiyaa, loona gudbiya si waafaqsan qodobada Sharciyada Hanti 
Dhowrka Guud. 

Qodobka 50aad 
Sanad Maaliyadeedka 

Sanad maaliyadeedka Hay'ad Tacliin Sare waa in uu la mid noqdaa sanad maaliyadeedka 
dowladda. 

Qodobka 51aad 
Maamulka Maaliyadda J aamacadaha Gaarka ah 

1. Jaamacad kasta oo gaar ah, si waafaqsan maabaadi'da guud ee xisaabaadka 1yo 
habraacyadooda, waa in ay: 

(b) Ilaalisa buugaagta iyo diiwaannada dakhliga iyo kharashaadka, hantida iyo 
daymaha; 

(t) Diyaarisaa warbixin maaliyadeedyada ugu badnaan laba bilood ka dib 
dhammaadka sanadka waana in ay la socdaan warbixinta dakhliga iyo 
kharashaadka sanadkii tagay iyo waraaqadda isku dheelitirka xisaabadka tan iyo 
sanadkii tagay. 

2. J aamacad kasta oo gaar ah inta lagu guda jiro sanad maaliyadeedka waa in: 
(b) Ay diyaarisaa warbixin hanti dhowr sanadle ah oo ay samaysay hay'ad hanti 

dhowrmadax banaan oo diiwaangashan; 
(t) Ay u gudbisaa maamulka sare ee jaamacadda nuqul tasdiiqsan oo ah 

warbixinta hantidhowraha ee sanadlaha ah; 

(j) Ay u hogaansantaa dhammaan xeerarka maaliyadeed, ayna bixisaa 
dhammaan waajibaadka maaliyadeed ee ay dowladda ku leedahay oo ku xusnaa 
karta Sharci kale; 

(x) Ay xisaabisaa dhammaan maaliyadda uga timaada dowladda haddi ay jirto; 
(kh) Ay u soo gudbiso Guddiga, marka uu ka dalbado warbixin maaliyadeed iyo 

hanti-dhowr, iyada oo aan Guddigu baahin karin xogta maaliyaded, haddii aan 
ogolaasho laga helinjaamacadda ay khuseyso ama hay'adaha dowladda ee 
awoodda u leh. 

Qodobka 52aad 
Maalgelinta Dakhliga J aamacadaha Gaarka ah 

J aamacad gaar loo leeyahay waxa ay maaliyadeeda ku maal gashan kartaa hadba sidi 
ay uansixiso cidda masuulka ka ah, si waafaqsan sharciga. 

Cutubka 6aad 
Burinta iyo Maaraynta Arrimaha Kala Guurka 

Qodobka 53aad 
Aqoonsiyadi Ku Meel Gaarka ah ee Horay Loo Bixiyay 

1. Hay'ad tacliin sare ee gaar ah haddi ay haysato Aqoonsiga Ku Meel Gaarka ah inta 
uusan dhaqan gelin Sharcigan, waxaa laga soo qaadayaa Hay'ad lagu dhisay si 
waafaqsan Sharcigan. 

2. J aamacadaha dalbanaya Shaahadada Aqoonsiga Rasmiga ah waa in ay soo maraan 
tallaabooyinka lagu qeexay Sharcigan si ay u hesho Shahaadada Aqoonsiga ee Rasmiga 
ah. 

Qodobka 54aad 
Burin 

Sharci ama xeer kasta oo ka hor imanaya ama aan la jaan qaadi karin qodobada 
Sharcigan waa laburiyay. 

Cutubka 7aad 
Qodobada Kama Dambaysta Ah 

Qodobka 55aad 
Magac Ka Beddelidda Hay'ad Tacliin Sare 

1. Golaha maamulka sate ee hay'ad tacliin sate ee dowladeed waxa ay soo jeedin karaan 
in laga badalo hay'adda magaca waana in Wasiirka magaca cusub uu ku soo saara 
Faafinta Rasmiga ah. 

2. Haddii hay'adda magaca laga badalayo ay tahay mid ku dhisan sharci baarlamaan 
waxaa kaliya oo magaca looga badali karaa wax ka badalka sharciga ay ku dhisantahay. 

3. Haddii ay tahay hay'adda mid gaat ah ayna soo go'aamiyaan maamulka iyo dadka 
maalgeliya in laga badalo magaca waxaa ay codsigooda soo marsiinayan Guddiga isaga 
ayaana go'aan ka gaaraya si waafaqsan shatciga. 

Qodobka 56aad 
Dambiyada Lagu Galo Sharcigaan 

Dhammaan dambiyada lagu galo si baal marsan qodobada Sharcigan, waxaa loo 
aqoonsanayaa fal dambiyeed waxaan lagu ciqaabayaa si waafaqsan xeerarka garsoorka 
dalka. 

Qodobka 57aad 
Iska Hor Imaadka Sharcigan iyo Sharciyada Kale 

1. Haddii ay iska hor imaanayaa qodobada Sharcigan iyo sharciyo kale oo ka hadlaya 
wax la xariira arrimaha tacliinta sare waxaa mudnaanta leh qodobada Sharcigan. 

2. Nuqulka atka Soomaaliga ah waa nuqulka rasmiga ah ee Sharcigan, haddii la isku 
qabto fasiraadda qodobada Sharcigan ee nuqullo afaf kale waxaa mudnaanta leh 
nuqulka Af- soomaaliga ku qoran. 

Qodobka 58aad 
Xeer Nidaamiyayaasha 

1. Wasiirka isaga oo xeerinaya hadba baahida loo qabo waxa uu soo saari karaa xeer 
nidaamiyayaal guud oo hoos imaanaya Sharcigan oo looga dan leeyahay habsami u 
fulinta ujeeddooyinka Sharcigan. 

2. Iyada oo aan waxba loo dhimaynin farqadda kore, xeer nidaamiyayaalka hoos 
imaanaya Sharcigan waxa ay ay wax ku soo kordhin karaan qodobo la xariira: 
(b) Dhismaha hay'adaha tacliinta sare noocyadooda; 
(t) Soo saaritaanka, kala noqoshada iyo wax ka bedelka Shahaadada Aqoonsiga ee 

Rasmiga 
(j) Aqoonsiyada joogtada ah sida barnaamijyada waxbarashada iyo hubinta tayada; 
(x) Habraaca kala noqoshada Aqoonsiga KMG ah; iyo 

(kh) Diiwaangelinta iyo aqoonsiga wakiilada hay'adaha tacliinta sare ee shisheeye. 

Qodobka 59aad 
Dhaqan-galka Sharciga 

Sharcigan waxa uu dhaqan-gelayaa marka uu ansixiyo Baarlamaanka ka dibna saxiixo 
Madaxweynaha Jamhuuriyadda Federaalka ah ee Soomaaliya, waxaana lagu soo 
saarayaa faafinta rasmiga ah. 

